
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

 

ᕗᕆᑦ ᓯᐊᓪ 

 (ᕿᑭᖅᑖᓘᑉ ᓂᒋᐊ) 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 

(ᐊᕐᕕᐊᑦ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᓗᐃ ᑕᐹᕐᔪᒃ 

(ᐊᒥᑦᑐᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᐲᑕ ᑕᑉᑑᓇ 

(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᔩᓂ ᐅᒡᔪᒃ 

(ᓇᑦᑎᓕᒃ) 

ᐊᐃᑉᐱᖅ, ᒫᑦᓯ 19, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4304 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᒫᑦᓯ 19, 2013 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᑕᒑᖅ ᑰᓕ, 

ᐊᖓᔪᖅᑳᖅ ᒫᓂᑲ ᐃᐊᓪ, ᕌᓐ ᐃᐊᓕᐊᑦ, ᔫ ᐃᓄᒃ, 

ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 

ᓂᖏᐅᖓᓐ, ᐄᓯᒃᑲᐃᔭ ᐅᓲᑖᐱᒃ, ᐊᖓᔪᖅᑳᖅ ᑮᑦ 

ᐲᑕᓴᓐ, ᐋᓚᓐ ᕋᒻᐴᑦ, ᕗᕆᑦ ᓯᐊᓪ, ᐊᖓᔪᖅᑳᖅ 

ᑖᓂᐅᓪ ᓯᐅᑦᓴᒃ, ᓗᐃ ᑕᐹᕐᔪᒃ, ᐊᖓᔪᖅᑳᖅ ᐲᑕ 

ᑕᑉᑑᓇ, ᐅᖃᖅᑎ ᕼᐊᓐᑐ ᑐᑐ. 

 

>>ᑲᑎᒪᓯᒋᐊᖅᑐᑦ 13:30-ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᕼᐊᓐᑐ ᑐᑐ)(ᑐᓵᔨᑎᒍᑦ): 

ᖁᔭᓐᓇᒦᒃ, ᐃᖅᓱᖅᑏᑦ. ᑕᐃᒪ ᒥᔅᑕ ᐅᓲᑖᐱᒃ 

ᑐᒃᓯᐊᖁᕙᕋ. 

 

>>ᑐᒃᓯᐊᕐᓂᖅ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᐅᓐᓄᓴᒃᑯᑦ. ᑲᑎᒪᔾᔪᑎᒃᓴᑦᑎᓐᓄᐊᕐᓗᑕ, 

ᑲᑎᒪᒍᑎᒃᓴᐃᑦ ᓇᒻᒪ 2. ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕ ᐊᕙᑎᓕᕆᓂᕐᒧᑦ, ᒥᓂᔅᑕ ᐋᕆᐊᒃ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 270 - 3(3): ᑐᓴᒐᒃᓴᖅ 

ᓄᓇᕗᒻᒥ ᓯᔾᔭᖅᐸᓯᕐᒥᐅᑕᓂᑦ ᓈᓴᐃᓂᕐᒥᒃ 

(ᐋᕆᐊᒃ) 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᐅᓐᓄᓵᖅᐸᒃᑲ 

ᑲᖏᖅᑐᒑᐱᖕᒥᐅᑦ ᓄᓇᕗᒻᒥᐅᖃᑎᒃᑲᓗ. ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᖃᖅᑏ, ᖁᕕᐊᓱᑉᐳᖓ 

ᑐᓴᖅᑎᑦᑎᒍᓐᓇᕋᒪ ᐊᕙᑎᒥᐅᑕᓕᕆᔨᒃᑯᑦ 

ᐱᐊᓂᒃᓯᒪᓕᕐᒪᑕ 11-ᓂᒃ  

ᓯᔾᔭᒥᐅᑕᓂᒃ ᐱᓕᕆᐊᖃᕐᓂᕐᒧᑦ ᐅᓪᓗᒥᐅᓕᖅᑐᒥ 

ᑕᐃᑲᓂ ᐸᓐᓂᖅᑑᒥ 12-ᒋᔭᖓᓂ.  

 

ᑕᐃᒪᓐᓇᓂ 2007-ᐅᓚᐅᖅᑐᒥ ᐃᖅᑲᓇᐃᔭᕐᕕᑉᐳᑦ 

ᑖᒃᑯᐊ ᓈᓴᐃᓯᒪᕗᑦ ᐃᒡᓗᓕᖕᒥ, ᖁᕐᓗᖅᑑᖅ, 

ᐃᒡᓗᓕᒑᕐᔪᒃ, ᐃᒃᐱᐊᕐᔪᒃ, ᑭᒻᒥᕈᑦ, ᕿᑭᖅᑕᕐᔪᐊᖅ, 

ᓴᓂᑭᓗᐊᖅ, ᐅᖅᓱᖅᑑᖅ, ᐃᖃᓗᐃᑦ, ᐊᒻᒪᓗ 

ᓇᐅᔮᓂᑦ. ᒫᓐᓇᓵᖑᓚᐅᖅᑐᖅ ᓄᕕᐱᕆ 2012-

ᖑᑎᓪᓗᒍ ᓈᓴᐃᓚᐅᖅᐳᒍᑦ ᐊᐅᓱᐃᑦᑐᕐᒥ 

ᐊᒻᒪᓗᑦᑕᐅᖅ ᓈᓴᐃᒃᑲᓂᕐᓂᐊᖅᖢᑕ ᑕᕝᕙᓂ 

ᑕᖅᑭᐅᓂᐊᖅᑐᒥ ᐸᓐᓂᖅᑑᒥ. ᑖᒃᑯᐊ ᑕᒪᕐᒥᒃ 

ᐱᓕᕆᖃᑎᒌᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᑕ 

ᐃᖃᓗᓕᕆᔨᒃᑯᖏᑦ ᑕᕆᐅᕐᒥᐅᑕᓕᕆᔨᒃᑯᖏᓪᓗ 

ᐊᒻᒪᓗ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ.  

 

ᐃᖅᑲᓇᐃᔭᕐᕕᕗᑦ ᖃᐅᔨᓯᒪᕗᑦ ᑕᒪᒃᑯᐊ 

ᑐᐊᕕᕐᓇᖅᓯᕙᓪᓕᐊᓂᖏᓐᓂᑦ ᓄᓇᕗᒻᒥ 

ᓇᓗᓇᐃᖅᑕᐅᒋᐊᖃᕐᓂᖏᑦ 

ᑎᑎᕋᖅᑕᐅᒋᐊᖃᕐᓂᖏᑦ ᐊᒻᒪᓗ 

ᐸᐸᑕᐅᒋᐊᖃᕐᓂᖏᑦ ᓄᓇᕗᒻᒥ ᑕᒪᒃᑯᐊ 

ᐃᓕᖅᑯᓯᑐᖃᐃᑦ ᖃᐅᔨᒪᔭᐅᒋᐊᖃᖅᑐᑦ. ᓄᓇᓖᑦ 

ᑖᒃᑯᐊ ᐃᑲᔪᖅᑕᐅᒍᒪᖕᒪᑕ ᑎᑎᕋᖅᓯᒪᔪᓂᑦ 

ᑐᑭᓯᒋᐊᕈᑎᒃᓴᓂᒃ ᑕᐃᑲᓂ ᓇᑭᓐᖔᕐᒪᖔᑦᑕ 

ᑕᒪᒃᑯᐊ ᐃᖅᑲᐅᒪᒍᑎᒃᓴᐃᑦ ᐊᑐᖅᑕᐅᓚᐅᖅᑐᑦ 

ᐊᒻᒪᓗ ᑕᐃᔅᓱᒪᓂᑐᖃᖅ ᐊᔪᓐᖏᓐᓂᕆᔭᐅᓚᐅᖅᑐᑦ 

ᓄᓇᕗᒻᒥ ᑖᒃᑯᐊ ᓯᔾᔭᒥᐅᑕᐃᑦ ᖃᐅᔨᓴᖅᑎᓪᓗᑎᒍ 

ᓄᓇᓕᖕᓂᒥᐅᑕᐅᔪᑦ ᑕᐃᒪᓐᓇ 

ᐅᖃᓪᓚᖃᑎᒋᔪᓐᓇᓚᐅᖅᐸᕗᑦ 

ᑎᑎᕋᖅᑎᑕᐅᔪᓐᓇᖅᖢᑎᒡᓗ ᑕᐃᑲᓂ 

ᐊᕙᑎᒥᐅᑕᕆᔭᖏᓐᓂᑦ ᓯᕗᓕᖅᑎᐅᓪᓗᑎᓪᓗ 

ᓇᖕᒥᓂᖃᕐᓂᖏᓐᓄᑦ ᑕᒪᒃᑯᓂᖓ 

ᑐᑭᓯᒋᐊᕈᑎᒃᓴᓂᒃ. 

 

ᐊᒻᒪᓗ ᐅᖃᖅᑏ, ᑖᒃᑯᐊ ᑎᑎᕋᓚᐅᖅᑕᕗᑦ ᑕᒪᒃᑯᐊ 

ᐱᓕᕆᒍᑎᒋᔪᓐᓇᕐᓂᐊᕋᑦᑎᒍ ᑎᑎᕋᕐᓗᒋᑦ ᐃᓄᐃᑦ 

ᖃᐅᔨᒪᔭᑐᖃᖏᑦ ᓯᔾᔭᒥᐅᑕᖁᑎᖏᓪᓗ ᐊᒻᒪᓗ 

ᖃᓄᐃᓕᐅᕈᑎᖏᑦ ᓄᓇᕗᒻᒥ ᐊᒻᒪᓗ 

ᖃᐅᔨᒪᕙᓪᓕᐊᔪᓐᓇᖁᓪᓗᒋᑦ ᑕᒪᒃᑯᐊ 

ᐱᕙᓪᓕᐊᑎᑕᐅᓂᐊᖅᑐᑦ ᓄᓇᒥᐅᑕᐃᑦ 

ᐸᐸᑕᐅᒋᐊᖃᕐᓂᖏᑦ. ᑭᖑᓪᓕᖅᐹᖑᒃᑯᑦ 

ᐅᓂᒃᑳᕆᔭᐅᓂᐊᖅᑐᑦ ᑕᒪᒃᑯᐊ 

ᐊᑐᖅᑕᐅᖃᑦᑕᕐᓂᐊᖅᑐᑦ ᓄᓇᓕᖕᓂ ᓄᓇᒥ 

ᐸᕐᓇᐅᑎᖃᕐᓂᖏᓐᓄᑦ ᐸᐸᑦᑎᕙᓪᓕᐊᓂᕐᒧᑦ 

ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗᑦᑕᐅᖅ 

ᐊᑐᖅᑕᐅᓂᖏᓐᓄᑦ ᓯᕗᓂᒃᓴᐅᓂᐊᖅᑐᒥᑦ.  

ᑕᐃᒪ ᐱᓕᕆᐊᖃᕈᒪᕗᒍᑦ ᑕᐃᒪᓐᓇ ᓯᔾᔭᒥᐅᑕᐃᑦ 

ᓲᕐᓗ ᑎᑎᕋᖅᐸᓪᓕᐊᒍᒪᓪᓗᒋᑦ 

ᐱᐊᓂᒃᑕᐅᓂᐊᓕᖅᑐᓪᓗ ᓄᓇᕗᒻᒥᐅᑕᓗᒃᑖᓂᑦ 

ᓄᓇᓕᖕᓂ ᓯᕗᓂᒃᓴᐅᓂᐊᖅᑐᒥᑦ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᐊᖓᔪᖅᑳᑦ ᐅᖃᐅᓯᖏᑦ. ᑲᔪᓯᒍᑦᑕ 

ᑲᑎᒪᔾᔪᑎᒃᓴᑦᑎᓐᓄᑦ. ᑲᑎᒪᔾᔪᑎᒃᓴᖅ 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᖃᒪᓂᑦᑐᐊᕐᒧᑦ, ᒥᔅᑕ ᐊᐅᐸᓗᒃᑐᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 448 - 3(3): 

ᖁᔭᓕᓂᖅ ASIST ᐃᑲᔫᑎᒧᑦ 

(ᐊᐅᐸᓗᒃᑐᖅ) 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥ ᓂᑯᕕᑦᑐᖓ ᖁᔭᓐᓇᒦᕈᒪᓪᓗᖓ 

ᑕᐃᒃᑯᓂᖓ ᐃᒻᒥᓃᖅᑕᐃᓕᕐᒧᑦ 

ᐃᓕᓐᓂᐊᖅᑎᑦᓯᓚᐅᖅᑐᓂᒃ ᑕᐃᑲᓂ.  

 

ᐅᖃᖅᑎ, ᖁᕕᐊᓱᓚᐅᖅᐳᖓ ᑕᐃᒪᓐᓇ 

ᓈᓚᐅᑎᒃᑯᑦ ᐊᐱᖅᓱᖅᑕᐅᔪᖃᖅᑎᓪᓗᒍ 

ᑕᖅᑭᐅᓚᐅᖅᑐᒥ ᖁᕕᐊᓇᑦᑎᐊᓚᐅᖅᐳᖅ ᓄᓇᕗᑦ 

ᓯᕗᓂᒃᓴᕗᑦᒥ ᐃᓕᓐᓂᐊᕆᐊᖅᓯᒪᔪᓂᒃ.  

 

ᑕᐃᒪᓐᓇ ᖁᔭᓐᓇᒦᓚᐅᖅᐳᖅ ᑕᐃᒪᓐᓇ 

ᐃᓕᓐᓂᐊᕆᐊᖅᓯᒪᔪᑦ ᓄᓇᕗᒥ ᑕᐃᒪᓐᓇ 

ᐃᒻᒥᓃᖅᑕᓕᓂᕐᒧᑦ ᐃᓕᓐᓂᐊᓚᐅᕐᓂᖏᓐᓄ, 

ᐃᓕᓐᓂᐊᕈᑎᖓᓪᓗᒎᖅ ᐱᐅᔪᒻᒪᕆᐅᓚᐅᖅᖢᓂ 

ᓈᓚᐅᑎᒃᑯᑦ ᐅᖃᐅᓯᕆᔭᐅᓚᐅᖅᓱᓂ ᐊᒻᒪᓗ 

ᐊᔪᓐᖏᑦᑎᐊᓚᐅᖅᓱᓂ ᐃᓕᓐᓂᐊᖅᑎᑦᑎᔪᑦ, 

ᐅᖃᓚᐅᖅᓱᓂᓗ ᐃᓕᑉᐹᓪᓕᕈᑎᖃᓚᐅᕋᒥ 

ᐃᒻᒥᓃᖅᑕᐃᓕᓂᕐᒧ ᑕᐃᒪᓐᓇ ᑕᒪᐃᓐᓄᑦ 

ᓄᓇᕗᒻᒥᐅᑕᐅᔪᓄ ᐃᓕᓐᓂᐊᕈᑕᐅᖁᓪᓗᓂᐅᒡᓗ. 

 

ᒪᓕᒐᓕᐅᖅᑏᑦ ᐃᓚᖓᑦ: ᐃᓛᒃ, ᐃᓛᒃ! 

ᐊᐅᐸᓗᒃᑐᖅ (ᑐᓵᔨᑎᒍᑦ): ᐅᖃᖅᑏ, ᑖᒃᑯᐊ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯ ᐃᓄᓕᕆᔨᒃᑯᓪᓗ 

ᖁᔭᓐᓇᒦᕈᒪᔭᒃᑲ ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ 

ᑖᒃᑯᐊ ᐃᓕᓐᓂᐊᑎᑦᑎᔨᐅᕙᒃᖢᑎᒡᓗᑦ ᑕᒪᒃᑯᓂᖓ, 

ᐃᒻᒥᓃᖅᑕᐃᓕᓂᕐᒧᓪᓗ 

ᐃᓕᓐᓂᐊᖅᑎᑦᑎᔨᐅᖃᑦᑕᖅᑐᑦ 

ᐱᓕᕆᐊᕆᓯᒪᔭᖏᓐᓂᒃ ᓄᓇᕗᒻᒥ ᐊᒻᒪᓗ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯ ᑲᓇᑕᐅᑉ 

ᒐᕙᒪᒃᑯᖏᓐᓂ ᑮᓇᐅᔭᓂᒃ ᓲᕐᓗ 

ᐱᑕᖃᖅᑎᑦᑎᓚᐅᕐᒪᑕ.  

 

ᐊᒻᒪᓗ ᓄᓇᕗᑦ ᓯᕗᓂᒃᓴᕗᑦ, ᓄᓇᕗᒻᒥ 

ᐃᓕᓐᓂᐊᖅᑎᑦᑎᔨᓪᓗ ᑖᒃᑯᓂᖓ ᐱᔾᔪᑎᒋᓪᓗᒋᑦ 

ᑕᐃᒪᓐᓇ ᓄᓇᕗᒻᒥᐅᑕᐅᔪᓂᒃ 

ᐃᓕᓐᓂᐊᕈᑎᒃᓴᖅᑖᖅᐸᓪᓕᐊᑎᑦᑎᖕᒪᑕ 

ᐃᑲᔪᕈᒪᓪᓗᑎᒃ ᐊᒃᓱᕉᓴᔪᓂᒃ ᐃᓅᓯᕐᒥᓄᑦ.  

 

ᐅᖃᖅᑏ 2010-ᖑᓚᐅᑐᒥ ᓄᓇᕗᑦ ᑖᒃᑯᐊ 

ᐃᓕᓐᓂᐊᖅᑎᑦᑎᔩᑦ ᑲᑐᔾᔨᖃᑎᒌᒃᑯᖏᑦ 

ᐱᖁᔨᐅᖔᓕᓚᐅᖅᓯᒪᕗᑦ ᐃᒪᓐᓇ ᑕᒪᓐᓇ 

ᓯᕗᓪᓕᖅᐸᐅᑎᑕᐅᑦᑎᐊᕆᐊᖃᕐᒪᑦ 

ᐃᒻᒥᓃᖃᑦᑕᕐᓂᖅ. ᑕᒪᒃᑯᐊ 

ᖃᐅᔨᕙᓪᓕᐊᔭᐅᔪᓐᓇᖁᓪᓗᒋᑦ 

ᓄᖅᑲᑎᑕᐅᖃᑦᑕᖁᓪᓗᒋᓪᓗ ᓄᓇᕗᒻᒥ 

ᐃᓕᓐᓂᐊᕐᕕᖕᒥ ᐃᓕᓐᓂᐊᕈᑎᒃᓴᓂᒡᓗ 

ᐃᓕᓐᓂᐊᖅᑎᑦᑎᖃᑦᑕᖁᓪᓗᒋᑦ.  

 

ᐅᖃᖅᑏ, ᖁᕕᐊᓱᓚᐅᖏᑦᑐᖓ ᑖᓐᓇ 

ᐃᓕᓐᓂᐊᖅᑐᓕᕆᓂᕐᒧ ᐊᖓᔪᖅᑳᖑᔪᖅ 

ᑭᐅᔾᔪᑎᖃᖅᖢᓂ ᐊᐱᖅᑯᒻᒥᒃ ᑎᑎᖅᑲᑎᒍᑦ 14-3-3 

ᐃᒻᒥᓃᖅᑕᐃᓕᓂᕐᒧ ᖃᓄᐃᓕᐅᕈᑎᐅᒐᔭᖅᑐᓂᒃ 

ᐋᖅᑭᒃᓯᓚᐅᓐᖏᒻᒪᑕ ᑕᐃᒪᓐᓇ 

ᐃᓕᓐᓂᐊᕈᑎᒃᓴᐅᒐᔭᖅᑐᓂᒃ ᐃᒻᒥᓃᖅᑕᐃᓕᒪᓂᕐᒧᑦ.  

 

ᐱᓕᕆᐊᕆᔭᐅᔪᑦ ᑕᒪᓐᓇ ᐃᓕᓐᓂᐊᕈᑎᒋᔭᐅᔪᑦ 

ᓄᓇᕗᒻᒥ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧ 

ᐃᓄᓕᕆᔨᒃᑯᓐᓄᓪᓗ ᑲᒪᒋᔭᐅᓂᐊᕐᒪ 

ᖃᕆᑕᐅᔭᒃᑯᓪᓗ ᑐᓴᖅᑎᑦᑎᒍᑎᖃᖏᖅᖢᑎᒃ 

ᑕᒪᑐᒥᖓ ᐃᓕᓐᓂᐊᕈᑎᒋᔭᐅᒐᔭᖅᑐᒥᒃ ᐊᕐᕌᒍᒥ. 

 

ᐅᖃᖅᑏ ᑕᐃᒪ ᓈᒻᒪᒃᓯᒃᐸᑦ ᐊᐱᖅᓱᕐᓂᐊᓕᖅᐸᑦ 

ᑖᓐᓇ ᐊᐱᖅᓱᕈᑎᒋᓂᐊᖅᑕᕋ. ᖁᔭᓐᓇᒦᒃ, ᐅᖃᖅᑏ. 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᐸᓐᓂᖅᑑᒥ ᒪᓕᒐᓕᐅᖅᑎ, ᒥᔅᑕ 

ᐅᓲᑖᐱᒃ. 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 449 - 3(3): 

ᐋᓐᓂᐊᕕᓕᐊᕈᔾᔭᓄᑦ ᒪᓕᒃᑎᓄᑦ ᐊᑐᐊᒐᐅᑉ 

ᐊᑐᖅᑕᐅᓂᖓ ᐊᒫᒪᑦᑎᑦᑎᔪᓄᑦ (ᐅᓲᑖᐱᒃ) 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ 

ᓄᓇᖅᑲᑎᒃᑲ ᑕᑯᓛᕆᕗᒍᑦ ᒫᓐᓇᑦᑎᐊᖅ. 

ᐅᖃᖅᑎᑦᑎᔩ ᐅᓪᓗᒥ ᓇᖏᖅᓯᕗᖓ 

ᐱᔾᔪᑎᖃᖅᑐᖓ ᑖᒃᑯᐊ ᓄᓇᕗᒻᒥ 

ᕿᑐᓐᖓᑖᖅᐸᑦᑐᑦ ᐊᒫᒪᑎᑦᑎᖃᑦᑕᖁᔭᐅᓪᓗᑎᒃ 

ᐃᒻᒥᓐᓂᒃ, ᑎᒍᐊᖅᑕᐅᖃᑦᑕᖅᓯᒪᖕᒪᑕᑦ ᐊᑯᓂ 

ᐊᒻᒪᓗ ᑕᒪᓐᓇ ᐱᐅᔫᓪᓗᓂ ᑕᐃᔅᓱᒧᖓ ᓄᑕᕋᕐᒧᑦ.  
 

ᐅᖃᖅᑎᑦᑎᔩ, ᑕᒪᓐᓇ ᐱᒻᒪᕆᐅᒻᒪᑦ ᐊᒻᒪᓗ 

ᐊᒫᒪᑦᑎᑦᑎᓂᖅ ᖃᐅᔨᒪᔭᐃᓐᓇᕆᒐᑦᑎᒍᑦ ᓄᑕᕋᕐᓄᑦ 

ᐱᕈᖅᓴᐅᑎᑦᑎᐊᕙᐅᖕᒪᑦ.  
 

ᑕᒫᓂ ᓄᑕᕋᐃᑦ ᒥᑭᔫᑎᑯᓘᓗᑎᒃ, 

ᐊᖏᓪᓕᕙᓪᓕᐊᓕᕐᒥᔪᑦ ᐊᓈᓇᒥᓐᓂᒃ 

ᐊᒫᒪᖃᑦᑕᖅᑐᑦ ᐄᓛᒃ 

ᐃᓅᓯᖃᑦᑎᐊᓂᖅᓴᐅᔪᓐᓇᕐᓂᖏᓐᓂᒃ 

ᖃᐅᔨᒪᒐᑦᑎᒍᑦ ᐊᒻᒪᓗ ᑕᒪᓐᓇ 

ᑎᓕᐅᖅᑕᐅᔾᔪᑎᒋᖃᑦᑕᖅᓯᒪᒐᑦᑎᒍᑦ 

ᓄᓇᕗᒻᒥᐅᑎᒍᑦ ᐊᓈᓇᒥᓂᒃ 

ᐊᒫᒪᑎᑦᑎᖃᑦᑕᖁᔭᐅᓪᓗᑎᒃ.  
 

ᐅᖃᖅᑎᑦᑎᔩ, ᑕᒪᓐᓇ ᖃᓂᒪᓐᓇᖏᑦᑐᓕᕆᔨᒃᑯᑦ 

ᑎᓕᐅᕈᔾᔨᒋᓯᒪᓪᓚᕆᒻᒪᒍ ᓄᑕᕋᕐᓂ 

ᐊᒫᒪᑎᑦᑎᖃᑦᑕᖁᓕᓪᓗᑎᒃ ᐊᒻᒪᓗ ᑕᒪᓐᓇ 

ᐃᑲᔪᖅᓯᖅᑐᒍ ᖁᕕᐊᒋᓪᓗᒍᓗ, ᑕᐃᒥᑦᑑᓂᖓ 

ᓄᓇᑦᑎᓐᓂ ᐊᑐᖅᑕᐅᑦᑎᐊᕐᒪᑦ ᐊᒻᒪᓗ 

ᐱᒻᒪᕆᐅᓪᓗᓂ.  
 

ᑭᓯᐊᓂᓕ ᐅᖃᖅᑎᑦᑎᔩ, ᐅᖃᕈᒪᕗᖓ ᐆᒥᖓ, 

ᓄᓇᑦᑎᓐᓂ ᓂᕈᐊᖅᑎᒋᓯᒪᔭᓐᓄᑦ ᐊᑕᐅᓯᐅᖏᑦᑐᒧᑦ 

ᐅᖃᐅᔾᔭᐅᖃᑦᑕᖅᓯᒪᒐᒪ ᑕᕝᕙᓂ ᕿᑐᓐᖓᖃᖅᑐᑎᒃ, 

ᕿᑐᓐᖓᕋᓛᖃᖅᑐᑎᒃ ᐊᑕᐅᓯᐅᖏᑦᑐᒥᒃ ᑖᓐᓇ 

ᐊᖏᔪᑦᑎᖅ ᐋᓐᓂᐊᕕᓕᐊᕆᐊᖃᖅᑲᑦ ᑖᓐᓇ 

ᐊᒫᒪᑦᑎᑕᖓ ᕿᒪᓪᓗᓂᐅᒃ ᑭᓯᐊᓂᐅᖕᒪᑦ ᑕᒪᓐᓇ 

ᒪᓕᒐᕐᓂᒃ ᑕᐃᒥᓕᖓᒻᒪᑦ ᐊᑕᐅᓯᕐᒥᒃ 

ᒪᓕᒃᑐᖃᕆᐊᖃᖅᑐᓂ.  
 

(ᑐᓵᔨᑎᒍᑦ) ᐅᖃᖅᑏ, ᑖᓐᓇ ᐊᒫᑦᑎᑦᑎᖃᑦᑕᖅᑐᑦ 

ᑕᒪᒃᑯᐊ ᐊᓈᓇᒋᔭᐅᔪᑦ ᓲᕐᓗ ᓇᒃᓴᖅᑐᑦ ᑖᒃᑯᓂᖓ 

ᐋᓐᓂᐊᕐᕕᓕᐊᖃᑎᖃᖅᖢᑎᒃ ᐃᖃᓗᓐᓅᓐᖓᐅᔪᑦ 

ᐋᑐᕚᓕᐊᖅᑐᓪᓘᓐᓃᑦ ᐅᖃᐅᑎᔭᐅᖃᑦᑕᕐᒪᑕ 

ᑕᐃᒪᓐᓇ ᓇᒃᓴᕈᓐᓇᖏᒻᒪᒋᑦ ᑕᒪᒃᑯᐊ ᐊᒫᒪᒃᑎᑕᓂ.  

ᐅᖃᖅᑏ, ᐅᒃᐱᕈᓱᒃᑲᒪ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑕᐃᒪᓐᓇ 

ᐱᔪᓐᓇᖅᑎᑦᑎᒋᐊᖃᕋᓗᐊᕐᒪᑕ.  

 

ᐃᓛᓐᓂᒃᑯᓪᓘᓐᓃᑦ ᐊᒫᒪᒃᑎᑦᑎᔪᑦ ᐊᓈᓇᐃᑦ ᓲᕐᓗ 

ᓇᖕᒥᓂᖅ ᓄᑕᕋᖃᖅᑐᑦ ᕿᒪᐃᒍᓐᓇᖏᒻᒪᑕ 

ᑕᐃᒪᓐᓇ ᐱᓕᕆᖃᑎᖃᕐᓗᑎᓪᓗ ᑕᒪᒃᑯᓂᖓ 

ᐊᔾᔭᖅᑕᒥᓐᓂᒃ.  

 

ᑕᐃᒪ ᐊᖏᖅᑕᐅᒍᒪᒐᓗᐊᖅᐳᖓ ᑲᔪᓯᒍᒪᓪᓗᖓ 

ᐅᖃᐅᓯᓐᓂᒃ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᑖᓐᓇ ᐱᐊᓂᒍᒪᓪᓗᓂ ᐊᐱᕆᖕᒪᑦ, ᐊᖏᖅᐱᓰ? 

ᖁᔭᓐᓇᒦᒃ. ᐊᖏᖅᑕᐅᒐᕕᑦ ᐊᑏ, ᒥᔅᑕ ᐅᓲᑖᐱᒃ. 

 

ᐅᓲᑖᐱᒃ (ᑐᓵᔨᑎᒍᑦ): ᐅᖃᖅᑏ, ᑕᐃᒪᓐᓇ 

ᐋᓐᓂᐊᕐᕕᓕᐊᖅᑐᓂ ᓄᓇᑦᑕ ᓯᓚᑖᓄᑦ 

ᐊᒫᒪᑦᑎᑦᑎᔪᖅ ᑕᐃᒪᓐᓇ ᐊᔾᔭᖅᓯᓂᐊᕐᓗᓂ 

ᐋᓐᓂᐊᕕᓕᐊᖅᑐᒧᑦ ᑲᒪᒋᓂᐊᕐᓗᓂᐅᓪᓗ 

ᓄᑕᕋᓛᓂᑦ ᑕᐃᒪᓐᓇ ᐱᒍᓐᓇᖅᓯᒋᐊᖃᕐᒪᑦ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᖁᑦᑎᒃᑐᒧᑦ ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ.  

ᓄᓇᕗᒻᒥ ᐅᓇᓕᒃᓴᔭᕋᓛᑦ ᐊᔪᓐᖏᓴᐅᑎᔪᐃᑦ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᐅᓪᓗᒥ ᓂᑯᕕᑦᑐᖓ ᐅᐱᒋᒍᒪᓪᓗᒋᑦ ᓄᓇᕗᒻᒥ 

ᑖᒃᑯᐊ ᐅᓇᑕᖅᑐᒃᓴᓐᖑᐊᑦ ᐃᓚᐅᓚᐅᕐᓂᖏᑦ 

ᑲᓇᖕᓇᒥ ᑕᐃᒪᓐᓇ ᐊᔪᓐᖏᓴᕐᓂᕐᒧᑦ 

ᓵᓚᒃᓴᐅᑎᖃᑕᐅᓪᓗᑎᒃ ᐃᖃᓗᖕᓂ ᐱᓇᓱᐊᕈᓯᐅᑉ 

ᓄᕐᖑᐊᓂ ᒫᔅᓯ 8-11-ᒧᑦ, 2013. 

ᐅᖃᖅᑏ, ᐱᖓᓱᑦ ᑖᒃᑯᐊ ᐃᒃᐱᐊᕐᔪᖕᒥ, ᓇᐅᔮᓂ, 

ᑲᖏᖅᖠᓂᕐᒥᓗ ᐃᓚᐅᓚᐅᖅᐳᑦ 

ᐊᔪᓐᖏᓐᓂᕆᔭᒥᓂᒃ ᓵᓚᒃᓴᐅᑎᖃᖅᖢᑎᒃ 

ᐃᓕᓐᓂᐊᕈᑎᒋᓚᐅᖅᓯᒪᔭᒥᖕᓂᒃ. ᑖᒃᑯᐊ 

ᐅᓇᑕᖅᑐᓴᓐᖑᐊᑦ ᐹᔅᑭᑦᐹᓪ, soccer ᐊᒻᒪᓗ ᓯᓚᒥ 

ᓯᕗᓕᖅᑎᐅᓂᕐᒧᑦ ᐅᓇᑕᖅᑐᒃᓴᐅᔭᕐᓂᕐᒧᑦ 

ᐱᓕᕆᐊᖃᓚᐅᖅᐳᑦ.  

 

ᐊᒻᒪᓗ ᐅᖃᖅᑏ, ᓇᐅᔮᕐᒥᐅᑕᐃᑦ ᐱᖓᓱᓂᒃ 

ᓵᓚᒃᓴᐅᑎᖃᓚᐅᖅᐳᑦ ᑎᓴᒪᐅᔪᓂᑦ.  

 

ᐅᖃᖅᑏ, ᑖᒃᑯᐊ ᓄᓇᕗᒻᒥ ᐅᓇᑕᖅᑎᒃᓴᓐᖑᐊᑦ 

ᐅᐃᓂᐸᒡᒥ ᐋᖅᑭᒃᓯᖃᑦᑕᕐᒪᑕ ᓄᓇᕗᒻᒥ ᑕᐃᒪᓐᓇ 

ᓵᓚᒃᓴᐅᑎᖃᑦᑕᐅᑎᓪᓗᑎᒃ. ᓄᓇᕗᒻᒥ 

ᐱᓕᕆᖃᑎᖃᖅᖢᑎᒃ ᐅᓇᑕᖅᑐᒃᓴᓂᒃ ᑭᒡᒐᖅᑐᐃᔨ 

ᐅᐃᓂᐸᒡᒥ ᐅᖃᓚᐅᖅᐳᖅ ᑕᒪᒃᑯᐊ 

ᐊᔪᓐᖏᑦᑎᐊᓚᐅᕐᒪᑕ ᐅᐱᒋᒋᐊᖃᖅᐸᕗᓪᓗ. 

 

ᐅᖃᖅᑏ, ᑕᐃᒪᐃᓐᓇᐃᑦᑐᖅ ᑕᒪᒃᑯᐊ 

ᐅᓇᑕᖅᑐᒃᓴᒃᑯᓐᓂᑦ ᐊᒻᒪᓗ ᑲᓇᑕᒥ 

ᐅᓇᑕᖅᑐᒃᓴᓐᖑᐊᓛᑦ ᐱᓕᕆᐊᕆᖃᑦᑕᕐᒪᐅᒃ 

ᑕᒪᒃᑯᐊ ᑎᓕᐅᖅᑕᐅᔪᑦ ᐃᓚᐅᖁᓪᓗᒋᑦ 

ᐅᑭᐅᖃᖅᑐᑦ 12-ᓂᒃ 18-ᓄᑦ.  

 

ᐅᖃᖅᑏ, ᑖᒃᑯᐊ ᖁᕕᐊᓱᑦᑎᐊᓚᐅᖅᑐᑦ 

ᐃᖃᓗᖕᓃᓐᓂᕐᒥᓂᒃ ᐊᒻᒪᓗ 

ᓵᓚᒃᓴᐅᑎᖃᓚᐅᖅᑐᑎᒃ ᐊᔪᓐᖏᓂᕐᒥᓂᒃ 

ᑲᑎᑦᑎᓪᓗᑎᒃ, ᑕᕐᕆᔭᕆᐊᖅᖢᑎᒃ ᐊᒻᒪᓗ 

ᐳᓚᕋᖅᑐᑎᒃ ᐃᓚᒥᖕᓂᒃ ᐃᖃᓗᖕᓂ. ᑕᐃᒪ 

ᐅᐱᒋᒍᒪᔭᒃᑲ ᐅᑯᐊ ᒪᒃᑯᒃᑐᑦ ᓄᓇᕗᒻᒥᐅᑕᐅᔪᑦ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐊᒥᑦᑐᕐᒥ ᒪᓕᒐᓕᐅᖅᑎ, ᒥᔅᑕ ᑕᐹᕐᔪᒃ.  

ᖁᔭᓕᓂᖅ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 

ᑲᑎᒪᔨᓂᑦ (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᓚᐅᑕᐃᓐᓇᕈᒪᓪᓗᒋᑦ ᑖᒃᑯᐊ ᒐᕙᒪᒃᑯᑦ, 

ᐱᓗᐊᖅᑐᒥ ᐃᓕᖅᑯᓯᓕᕆᔨᒃᑯᑦ. ᑖᒃᑯᐊ ᑕᕝᕙᓂ 

ᑲᑎᒪᕕᑦᑕ ᐃᓗᐊᓂ ᓇᓗᓇᐃᖅᓯᓚᐅᕐᒪᑦ 

ᒥᓂᔅᑕᒋᔭᐅᔪᖅ ᑖᒃᑯᓄᖓ ᐃᓕᖅᑯᓯᓕᕆᔨᒃᑯᓐᓄᑦ 

ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᑲᑎᒪᔨᒃᓴᖏᓐᓂᑦ. 

ᖁᕕᐊᓱᑦᑎᐊᒻᒪᕆᒃᑭᓪᓗᖓᑦᑕᐅᖅ ᐅᖃᖅᑎᑦᑎᔩ, 

ᑖᒃᑯᐊ ᐊᒥᑦᑐᕐᒥᐅᑦ ᑭᒡᒐᖅᑐᖅᑕᒃᑲ ᑖᒃᑯᐊ ᒐᕙᒪᒃᑯᑦ 

ᑲᔪᓯᑎᑦᑎᖕᒪᑕ ᑖᔅᓱᒥᖓ ᐱᒻᒪᕆᐅᔪᒥᒃ.  

 

ᑕᒪᒃᑯᐊ ᖃᐅᔨᒪᒐᑦᑕ ᓯᕗᓕᑦᑕ 

ᐱᓂᐊᕐᓂᕆᓚᐅᖅᑕᖏᑦ ᑕᒪᒃᑯᓂᖓ 

ᐊᖓᔪᒋᔭᑦᑎᓐᓂᑦ, ᐃᑦᑐᑦᑎᓐᓂᑦ, ᓂᖏᐅᑦᑎᓐᓂᑦ 

ᓈᓚᖃᑦᑕᖁᔭᐅᓯᒪᒐᑦᑕ ᑕᒪᓐᓇ 

ᐃᓄᑦᑎᐊᕙᓐᖑᖅᓴᐃᓂᖅ 

ᐃᓄᑦᑎᐊᕙᐅᔭᕆᐊᖃᕐᓂᕐᓗ ᐊᖓᔪᒋᔭᑦᑎᓐᓄᑦ, 

ᐃᑦᑐᕆᔭᑦᑎᓐᓄᑦ, ᓂᖏᐅᕆᔭᑦᑎᓐᓄᑦ 

ᖃᐅᔨᒪᔭᐅᒐᒥᒃ ᐅᖃᐅᓯᐅᔪᓐᓇᑦᑎᐊᕐᒪᑦ 

ᐃᓕᓐᓂᐊᕐᕕᖕᒥᑦ 

ᐃᓕᓐᓂᐊᖅᓯᒪᓐᖏᒃᑲᓗᐊᖅᑎᓪᓗᒋᑦ, ᑭᓯᐊᓂ 

ᐃᓅᓯᕐᒥᒃ ᖃᐅᔨᒪᓪᓗᑎᒃ.  

 

ᐅᖃᖅᑎᑦᑎᔩ, ᐅᖃᐅᓯᕇᓐᓇᖅᐸᒃᑲᒃᑯ ᑖᓐᓇ 

ᐃᓄᐃᑦ ᐱᐅᓯᖓᑦᑕ ᐃᓕᖅᑯᓯᐊ ᑕᕝᕙᓂ 

ᒐᕙᒪᒃᑯᓐᓄᑦ ᐃᓚᐅᔭᕆᐊᖃᕐᒪᑦ ᑖᒃᑯᐊᓗ ᐃᓄᐃᑦ 

ᖃᐅᔨᒪᔭᑐᖃᖏᓐᓄᑦ ᑲᑎᒪᔨᐅᔪᑦ ᓂᕆᐅᒋᕙᕗᑦ 

ᑕᕝᕗᖓ ᓲᕐᓗ ᐃᑲᔪᕋᔭᕆᐊᒃᓴᖏᓐᓂᑦ. ᐃᓛᓐᓂᒃ 

ᐃᓱᒪᕙᒃᑲᑦᑕ ᐅᖃᖅᑎᑦᑎᔩ, ᓂᕈᐊᖅᑎᐅᔪᑎᒍᑦ 

ᓂᕈᐊᖅᑕᐅᓯᒪᔫᔪᑎᒍᑦ ᐃᓅᒐᑦᑕ 

ᐅᓄᕐᓂᖅᓴᐅᒐᑦᑕᓗ ᑕᐃᒪ ᒐᕙᒪᕗᑦ 

ᐃᓄᒃᓯᐅᑎᓐᖑᖅᐳᖅ. ᐅᖃᕈᓐᓇᖅᐳᖓᓕ, 

ᐅᖃᖅᑎᑦᑎᔩ, ᑕᒃᑯᐊᖑᒐᓗᐊᖅᑎᓪᓗᒋᑦ  

ᐋᖅᑭᒃᓯᒪᒐᓗᐊᖅᑎᓪᓗᒋᑦ ᐊᐅᓚᓂᕆᔭᖓ 

ᒪᓕᒐᐃᓪᓗ ᐊᑐᐊᒐᐃᓪᓗ ᑕᒪᕐᒥᒃ 

ᐋᖅᑭᒃᓱᕆᐊᖃᕐᒪᑕ ᑲᑐᑎᓗᑎᒍᑦ.  

 

ᑖᒃᑯᐊ ᐱᔾᔪᑎᒋᓪᓗᒋᑦ ᐅᖃᖅᑎᑦᑎᔩ, 

ᖁᔭᓐᓇᒦᕈᒪᓪᓚᕆᒃᐸᒃᑲ ᐊᒻᒪᓗ ᑖᒃᑯᐊ 

ᑕᑎᒋᓂᐊᖅᑕᕗᑦ ᐃᓄᐃᑦ ᖃᐅᔨᒪᔭᑐᖃᖏᑕ 

ᑲᑎᒪᔩᑦ ᓯᕗᓂᕆᓂᐊᖅᑕᑦᑎᓐᓂ ᓄᓇᕗᒻᒥᐅᑦ 

ᐃᓄᖕᓄᑦ ᒐᕙᒪᐅᒐᓱᓪᓚᕆᒃᑯᑎᒃ, ᑖᒃᑯᓇᖓᑦ 

ᑭᓯᐊᓂ ᐃᑲᔪᖅᑕᐅᓗᑕ ᐊᑐᐊᒐᐃᓪᓗ ᒪᓕᒐᐃᓪᓗ 

ᑖᒃᑯᐊ ᒐᕙᒪᒃᑯᓐᓄᑦ ᐊᐅᓚᑦᑎᔨᒋᔭᖏᑦ 

ᐱᔨᑦᑎᕋᕐᓂᕐᒧᑦ ᑎᑭᓪᓗᒍ, ᐃᓄᓕᕆᓂᕐᒧᑦ 

ᐃᓅᓯᓕᕆᓂᕐᒧᓪᓗ ᑎᑭᓪᓗᒍ.  

 

ᑕᑯᔪᒪᔭᕗᑦ ᑖᒃᑯᐊ ᓄᓇᕗᒻᒥᐅᑦ ᐋᖅᑭᒃᓱᒐᖓᓂᑦ 

ᖃᓪᓗᓈᑦ ᐋᖅᑭᒃᓱᒐᖏᓐᓄᑦ ᒫᓐᓇ ᐃᓅᑎᑕᐅᒐᑦᑕ 

ᑕᑯᒍᒪᓪᓗᒋᑦ. 

 

ᐅᖃᖅᑎᑦᑎᔩ, ᖁᔭᓐᓇᒦᖃᑎᖃᕈᒪᕗᖓ ᑖᒃᑯᐊ 

ᒪᓕᒐᐅᖅᑎᐅᑉ ᐊᑎᑦᑕ ᑖᒃᑯᓄᖓ ᐃᓯᖅᓯᒪᔪᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᑲᑎᒪᔾᔪᑎᒃᓴᑎᓐᓄᑦ ᓅᓪᓗᑕ. ᑲᑎᒪᔾᔪᑎᒃᓴᖅ 4. 

ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ ᑕᑉᑑᓇ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 555 - 

3(3): ᖃᓄᐃᓕᖓᓂᖓ ᑭᒻᒥᕉᑉ 

ᖃᖓᑕᓲᒃᑯᕕᖓ (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᑭᐅᔾᔪᑎ ᕗᕆᑦ ᓯᐊᓪᒧᑦ 

ᐊᐱᖅᑯᑕᐅᓚᐅᖅᑐᖅ, ᕿᑭᖅᑖᓘᑉ ᓂᒋᐊᓂ. 

ᓈᓴᐅᑎᖓ 555 - 3(3), ᒫᑦᓯ 11, 2013, 

ᖃᓄᐃᓕᕐᒪᖔᑦ ᑭᒻᒥᕈᒻᒥᑦ ᒥᑦᑕᕐᕕᒃ.  

 

ᐊᐱᖅᑯᑦ:  

ᑕᐃᓐᓇ ᒥᑦᑕᕐᕕᒃ ᑕᐃᑲᓂ ᐅᐊᔭᖏᓪᓗ 

ᐱᐊᓂᒃᑕᐅᓯᒪᓕᖅᐹᑦ?  

 

ᑭᐅᔪᑦ:  

2010-ᖑᓕᖅᑐᒥᑦ ᐅᕙᒍᑦ ᐅᖃᓚᐅᕋᑦᑕ ᑕᐃᒪᓐᓇ 

cubic feet ᐱᓕᕆᐊᖃᕈᒪᓪᓗᑕ $1 ᒥᓕᐊᒥᓪᓗ 

ᐊᑐᖅᖢᑕ. ᑕᒪᓐᓇ ᐱᐊᓂᓚᐅᖅᖢᓂ 2011-

ᖑᑎᓪᓗᒍ.  

 

ᐊᐃᑦᑖᖑᒐᓗᐊᖅᐳᖅ ᑮᓇᐅᔭᓂᑦ ᐊᒥᒐᓚᐅᕋᑦᑕ 

ᐱᐊᓂᒐᓱᐊᕐᓗᒍ ᑖᒃᑯᐊ ᐅᐊᔭᖏᑦ ᑕᐃᑲᓂ 

ᒫᓐᓇᐅᔪᖅ. ᐃᖅᑲᓇᐃᔭᕐᕕᒃᐳᑦ ᑕᐃᑲᓂ 

ᐊᑭᑐᔫᑎᑎᒍᑦ ᐃᑲᔪᕈᑎᒃᓴᓂᑦ ᑐᒃᓯᕋᖅᓯᒪᕗᒍᑦ 

ᑲᓇᑕᐅᑉ ᒐᕙᒪᒃᑯᖏᓐᓄᑦ $1.2 ᒥᓕᐊᓂ 

ᐃᑭᑦᑕᖅᑐᕈᑎᓕᐅᕈᑕᐅᓂᐊᖅᑐᓂᑦ. 

 

ᐊᐱᖅᑯᑦ:  

ᐱᕙᓪᓕᐊᔪᓕᕆᔨᒃᑯᑦ ᐃᖏᕋᔪᓕᕆᔨᒃᑯᑦ 

ᖃᐅᔨᓴᖅᓯᒪᓕᖅᐹᑦ ᓄᑦᑎᖅᑕᐅᒐᔭᕐᓂᖓᓄᑦ ᑭᒻᒥᕈᑦ 

ᒥᑦᑕᕐᕕᖓ? 

 

ᑭᐅᔾᔪᑦ:  

ᐋᒡᒐ, ᑕᐃᒪᓐᓇ ᐸᕐᓇᐅᑎᖃᖅᓯᒪᖏᑦᑐᒍᑦ 

ᐃᓇᖏᖅᑕᐅᒐᔭᕐᓂᖓᓄᑦ ᑭᒻᒥᕈᒻᒥᑦ ᒥᑦᑕᕐᕕᒃ 

ᐊᒻᒪᓗᑦᑕᐅᖅ ᑕᐃᒪ ᖃᐅᔨᓴᖅᓯᒪᖏᑉᐸᕗ 

ᓄᑦᑎᖅᑕᐅᒐᔭᕐᑉᒪᖔᑦ? 

ᓄᑖᓐᖑᖅᑎᒐᓱᐊᖏᓐᓇᖅᑕᕗᑦ ᑕᒪᕐᒥ ᓄᓇᕗᒻᒥ 

ᒥᑦᑕᕐᕖᑦ ᑮᓇᐅᔭᖅᑕᖃᓕᑐᐊᖅᐸᑦ. 

 



ᐊᐃᑉᐱᖅ, ᒫᑦᓯ 19, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ:  

ᖃᓄᖅ ᖃᑦᓯᑐᕋᔭᖅᐸ ᓄᑖᖅ ᒥᑦᑕᕐᕕᒃ ᑭᒻᒥᕈᒻᒥ? 

 

ᑭᐅᔾᔪᑦ:  

ᑖᒃᑯᐊ ᓄᑖᒥᑦ ᓴᓇᓂᐊᕐᓗᑕ ᒥᑦᑕᕐᕕᒻᒥ 

ᐱᔾᔪᑎᖃᖅᖢᑕ ᐊᒥᓱᓂᑦ ᖃᓄᑎᒋ ᓲᕐᓗ 

ᑕᑭᓂᖃᕋᔭᕐᒪᖔᑦ ᓯᕕᑐᓂᖃᕋᔭᕐᒪᖔᓪᓗ. ᑖᓐᓇ 

ᒫᓐᓇᐅᔪᖅ ᖃᐅᔨᓴᕈᓐᓇᔮᖏᓇᑦᑎᒍᑦ 

ᖃᑦᓯᑐᕋᔭᕐᒪᖔᑦ ᓄᑖᖅ ᒥᑦᑕᕐᕕᒃ ᑭᒻᒥᕈᒻᒥ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᑲᑎᒪᔾᔪᑎᒃᓴᖅ 4. ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑕ, ᒥᓂᔅᑕ ᐋᕆᐊᒃ.  

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 553 - 

3(3): ᑐᓴᐅᒪᖃᑎᒌᒍᑦ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᓂᑦ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓪᓗᑰᑦᑎᐊᐸᒃᑲᓗ ᓄᓇᕗᒻᒥᐅᓕᒫᑦ. 

ᐃᖃᓗᖕᒥᐅᓪᓗ ᑕᒪᕐᒥᒃ. ᑖᓐᓇ ᑭᐅᔾᔪᑦ ᐅᖃᐅᓯᒃᑯᑦ 

ᐊᐱᖅᑯᒻᒧᑦ. ᐊᕆᔪᖅ ᔮᓂ ᓂᖏᐅᖓᓐ 

ᒪᓕᒐᓕᐅᖅᑎ ᓇᓄᓕᒻᒥ, ᐊᐱᕆᔭᐅᔪᖅ ᒥᓂᔅᑕ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᐅᓪᓘᑎᓪᓗᒍ ᐅᓇ ᒫᑦᓯ 

11, 2013. ᐱᔾᔪᑎᓕᒃ ᐆᒥᒪᖓ, 

ᑐᓴᐅᒪᖃᑎᖃᖃᑦᑕᕐᓂᖅ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ. 

 

ᐊᐱᖅᑯᑦ:  

ᓄᕕᐱᕆ 7, 2012. ᓄᓇᓕᖕᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ 

ᑲᑐᔾᔨᖃᑎᖃᑎᒌᖏᓐᓂ ᒥᓂᔅᑕᖓᓐᓄᑦ 

ᐃᓕᓐᓂᐊᖅᑐᓕᕆᔨᒃᑯᑦ. ᑐᑭᓯᓇᖅᓯᑎᒋᐊᖁᔨᓪᓗᑎᑦ 

ᐊᔾᔨᒌᖏᑦᑐᓂᒃ. ᓇᓗᖏᑦᑐᖓ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ 

ᑭᒡᒐᖅᑐᖅᑎᖏᑦ ᓄᓇᕗᓗᑦᑖᒥᑦ 

ᑭᐅᔭᐅᒍᒪᑦᓯᐊᕋᓗᐊᕐᖓᑕ ᑐᓴᐅᒪᑦᑎᐊᖁᓪᓗᒋᑦ 

ᓈᓚᑦᑐᑦ ᑭᒃᑯᑐᐃᓐᓇᐃᑦ. ᐊᐱᕆᔪᒪᔭᕋ ᒥᓂᔅᑕ 

ᓇᓗᓇᐃᖅᓯᒍᓐᓇᕐᒪᖔᑦ ᑎᑎᕋᐅᓯᐊᓚᐅᖅᓯᒪᒻᒪᖔᑦ 

DEA-ᑯᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ 

ᓄᓇᓕᖕᓂ, ᐊᑐᔾᔨᖃᑎᒌᖏᓐᓂ ᐱᔾᔪᑎᖃᖅᖢᑎᒃ 

ᐊᔾᔨᒌᖏᑦᑐᓂᑦ DEA-ᑯᑦ ᐃᓱᒫᓘᑎᖏᓐᓂᒃ? 

ᑎᑎᖅᑲᐅᓯᐊᖅᓯᒪᓐᓂᕈᓂᓗ ᖃᖓᒃᑯᑦ ᓂᕆᐅᒃᐸ 

ᑭᐅᓛᓂᕐᒥᓂᒃ?  

 

ᑖᓐᓇ ᐊᐱᕆᔪᒥᓂᖅ. 

 

ᑭᒡᒍᓯᖅ:  

ᖃᐅᔨᒪᓂᐊᖅᐳᑎᑦ ᐃᖅᑲᓇᐃᔭᖅᑎᕗᑦ 

ᐱᓕᕆᕕᑦᑎᓐᓂᑦ ᑲᑎᖃᑎᖃᖃᑦᑕᖅᓯᒪᖕᒪᑕ 

ᐊᐅᓚᑦᑎᔨᖓᓐᓂᑦ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓂᑦ DEA-ᑯᓐᓂᑦ ᑲᑐᔾᔨᖃᑎᒌᖏᑕ 

ᑖᒃᑯᐊ ᐊᒥᓱᐊᖅᑎᖅᖢᑎᒃ ᑕᖅᑭᒐᓚᐅᓯᒪᓕᖅᑐᓂᒃ 

ᐅᖃᖃᑎᒌᖃᑦᑕᖅᖢᑎᒃ ᑎᑎᕋᓚᐅᖅᑕᖓᓂᒃ, 

ᐅᖃᖃᑎᒌᒍᑎᖃᕐᓂᕐᒧᓪᓗ ᑎᑎᕋᖅᑕᐅᓯᒪᔪᓂᑦ 

ᑲᑐᔾᔨᖃᑎᒌᖕᓂᒃᑯᑦ ᑐᑭᓯᕋᖅᓯᒪᔭᖏᓐᓂᒃ.  

 

ᐃᓕᓐᓂᐊᖅᑐᓕᕆᔨᒃᑯᑦ ᓇᓗᓇᐃᖅᓯᔪᓐᓇᖅᑐᑦ 

ᑎᑎᕋᓚᐅᖅᑕᖓᑦ ᐱᓯᒪᓕᕋᑦᑎᒍᑦ DEA-ᑯᑦ 

ᑲᑐᔾᔨᖃᑎᒌᖏᓐᓂᑦ ᑭᐅᔾᔪᑎᓪᓚᕆᕗᑦ DEA-ᑯᑦ 

ᑲᑐᔾᔨᖃᑎᒌᖏᑕ ᑎᑎᕋᓚᐅᖅᑕᖓᓄᑦ 

ᑎᑎᕋᖅᑕᐅᕙᓪᓕᐊᓯᒪᓕᖅᑐᖅ ᑐᓂᔭᐅᓛᖅᑐᓂ 

ᑲᑐᔾᔨᖃᑎᒌᓂᒃ ᐃᒃᓯᕙᐅᑕᖓᓐᓄᑦ ᒫᓐᓇᒫᖅ. 

 

ᐱᓕᕆᔨᑦᑎᓐᓂᑦ ᑐᓂᓂᓯᒪᔪᖅ ᐊᐅᓚᑦᑎᔨᖓᓐᓄᑦ 

ᑲᑐᔾᔨᖃᑎᒌᖏᑦ ᓯᕗᓪᓕᖅᐹᖅᓯᐅᑎᒥᒃ ᐱᓕᕆᕕᑦᑕ 

ᑭᐅᔾᔪᑎᖏᓐᓂᑦ ᐅᖃᖃᑎᒌᒍᑎᖃᕐᓂᕐᒧᑦ 

ᑎᑎᕋᖅᑕᐅᓯᒪᔪᓂᒃ. ᑭᖑᓪᓕᖅᐹᖅᓯᐅᑦ ᑭᐅᔾᔪᑎᖓ 

ᒫᓐᓇ ᑐᑭᓕᐅᖅᑕᐅᕙᓪᓕᐊᔪᖅ ᑐᓂᔭᐅᓛᖅᑐᓂ 

DEA-ᑯᑦ ᑲᑐᔾᔨᖃᑎᒌᖏᓐᓄᑦ ᒫᓐᓇᒫᖅ.  

 

ᖄᒃᑲᓐᓂᖓᒍᑦ, ᖃᐅᔨᒪᓂᐊᖅᐳᓯ ᐱᓕᕆᕕᑦᑎᓐᓂ 

ᐊᔾᔨᒌᓐᖏᑦᑐᓂᒃ ᐱᓕᕆᐊᖃᖃᑦᑕᖅᓯᒪᓕᕋᑦᑕ 

ᑲᑐᔾᔨᖃᑎᒌᒃᑐᖏᑦ ᑖᒃᑯᐊ ᑲᑐᔾᔨᖃᑎᒋᓪᓗᒋᑦ 

ᑖᒃᑯᐊ DEA-ᑯᑦ ᑲᑐᔾᔨᖃᑎᒌᖏᑦ ᐱᓕᕆᕕᑦᑎᓐᓂ 

ᑲᑐᔾᔨᖃᑎᖃᕐᓂᐊᖅᑐᑦ, ᑲᑐᔾᔨᖃᑎᒌᖏᓐᓂᑦ 

ᑮᓇᐅᔭᓕᕆᓂᕐᒧᑦ ᐱᓕᒻᒪᒃᓴᐃᖃᑦᑕᓂᕐᒧᑦ DEA-ᑯᑦ 

ᐊᓪᓚᕝᕕᖏᓐᓂᑦ, ᐊᐅᓚᑦᑎᓂᖏᓐᓂ ᐊᒻᒪᓗ DEA-

ᑯᑦ ᐊᐅᓚᑦᑎᓂᕐᒧᑦ ᐊᑐᐊᒐᖏᓐᓂᑦ DEA-ᓕᒫᓄᑦ. 

ᑮᓇᐅᔭᓕᕆᓂᕐᒧᑦ ᐱᓕᒻᒪᒃᓴᐃᓂᖅ, 

ᐱᓕᒻᒪᒃᓴᐃᓂᐅᓛᖅᑐᖅ ᐊᓪᓚᕝᕕᖏᓐᓂᑦ 

ᐊᐅᓚᑦᑎᔨᖏᓐᓄᑦ ᑕᖅᑭᑦᑕ ᓄᓐᖑᐊᓂ 

ᓯᕗᓕᖅᐹᖅᓯᐅᑎᓂᒃ ᑲᒪᒋᐅᕙᓪᓕᐊᔪᓂᑦ DEA-ᑯᑦ 

ᐊᐅᓚᑦᑎᓂᕐᒧᑦ ᐊᑐᐊᒐᖏᓐᓂᑦ ᐸᕐᓇᑦᑕᐅᓯᒪᔪᑦ 

ᐅᑭᐊᒃᓵᕐᒥ 2013.  

 

ᐱᓕᕆᕕᑦᑎᓐᓂ ᐊᒃᓱᕉᑎᖃᐃᓐᓇᕐᓂᐊᖅᑐᒍᑦ 

ᐱᓕᕆᖃᑎᖃᖃᑦᑕᕐᓂᕐᒥᒃ DEA-ᑯᑦ 

ᑲᑐᔾᔨᖃᑎᒌᖏᓐᓂᑦ ᓇᓗᓇᐃᖅᓯᒐᓱᐊᕐᓗᑎᒃ 

ᐱᓕᕆᔾᔪᓯᐅᑦᑎᐊᕐᓂᖅᐹᓂᒃ ᐱᓕᒻᒪᒃᓴᐃᔾᔪᑎᒃᓴᐃᑦ 

ᐊᑐᖅᑕᐅᑦᑎᐊᕈᓐᓇᖁᓪᓗᒋᑦ 

ᐊᑐᐃᓐᓇᐅᑦᑎᐊᕈᓐᓇᖁᓪᓗᒋᓪᓗ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᓕᒫᖏᓐᓄᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  



ᐊᐃᑉᐱᖅ, ᒫᑦᓯ 19, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ 

ᐋᕆᐊᒃ. ᑲᑎᒪᔾᔪᑎᒃᓴᖅ 4. ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 5. 

ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. ᒥᓂᔅᑕ 

ᐃᓕᖅᑯᓯᑐᖃᓕᕆᓂᕐᒧᑦ, ᒥᔅᑕ ᐋᕆᐊᒃ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᕕᐊᓱᒻᒪᕆᒃᐳᖓ ᑖᒃᑯᓂᖓ 

ᐃᓕᓴᖅᓯᔪᓐᓇᕋᒪ ᐊᒻᒪᓗᑦᑕᐅᖅ ᐊᓐᓄᕌᖃᑎᒐ 

ᖁᔭᒋᓪᓗᒍ ᑖᒃᑯᓂᖓ 

ᐅᖃᐅᓯᖃᑦᑎᐊᕐᓂᕆᖅᑲᐅᔭᖏᓐᓄᑦ 

ᒪᓕᒐᓕᐅᖅᑎᐅᖃᑎᒐ, ᒥᔅᑕ ᑕᐹᕐᔪᒃ. ᑖᒃᑯᐊ 

ᐊᑎᖏᑦ ᑕᐃᔭᕌᖓᒃᑭᑦ 

ᓇᓗᓇᐃᑐᐃᓐᓇᖃᑦᑕᕐᓂᐊᖅᐳᑦ ᐊᒡᒐᓂᒃ 

ᖁᒻᒧᐊᑦᑎᕐᓗᓂᒋᑦ.  
 

ᓵᓪ ᐊᖅᓴᓗᒃ ᕿᕐᓂᖅ - ᐅᖅᓱᖅᑑᕐᒥᐅᑕᖅ 
 

ᐋᓂ ᓇᐸᔪᖅ - ᑎᑭᕌᕐᔪᐊᕐᒥᐅᑕᖅ 
 

ᒐᒪᐃᓕ ᕿᓗᖅᑭᓵᖅ - ᒥᑦᑎᒪᑕᓕᖕᒥ  
 

ᔫᓯᐲᓐ ᑯᑉᓗ - ᐃᒡᓗᓕᖕᒥᑦ 
 

ᑖᓐᓂᐊᓕ ᖃᑦᑕᓕᒃ - ᐃᒡᓗᓕᒃ 
 

ᐅᒃᐱᒃ ᐱᑦᓯᐅᓛᖅ - ᐃᖃᓗᖕᓂᑦ 
 

ᒫᑕ ᑎᑭᕝᕕᒃ - ᐃᖃᓗᖕᓂᑦ 
 

ᐊᒻᒪᓗ ᑎᑭᓯᒪᓐᖏᑦᑐᑦ ᑎᑭᓐᓂᐊᖅᑐᒥᓂᐅᒐᓗᐊᑦ 

ᐃᓚᒋᔭᐅᖕᒥᔪᑦ. ᑖᒃᑯᐊ ᒫᓐᓇ ᐅᕙᓃᖃᑕᐅᓐᖏᑦᑐᑦ:  
 

ᐆᕕᑎ ᐊᓚᒃᑲᓐᓄᐊᖅ - ᑰᒑᕐᔪᖕᒥ 
 

ᐋᑕᒥ ᕖᕕ - ᐸᖕᓂᖅᑑᒥ 
 

ᓕᕙᐃ ᐃᕕᒃ - ᐸᖕᓂᖅᑑᒥᑦ 
 

ᑖᒃᑯᐊ ᑕᕝᕙ ᑲᑎᒪᔨᐅᔪᑦ. ᐊᒻᒪᓗ ᑖᓐᓇ 

ᐃᖅᑲᓇᐃᔭᖅᑎᒋᔭᖓᑦ ᑕᕝᕙᓃᖃᑕᐅᖕᒥᖕᒪᑦ 

ᓱᕕᓇᐃ ᒪᐃᒃ, ᑖᓐᓇ ᐃᓐᓇᑐᖃᕐᓂᑦ 

ᐃᖅᑲᓇᐃᔭᖅᑎ ᑖᒃᑯᓇᓐᖓᑦ 

ᐃᖅᑲᓇᐃᔭᖅᑎᒋᔭᐅᔪᖅ.  
 

ᐊᒻᒪᓗ ᖄᖐᑐᐃᓐᓇᕈᒪᓐᖏᒻᒥᒐᒪ 

ᐃᓕᒋᔪᓐᓃᖅᑕᕋᓗᐊᑦᑎᓐᓂᒃ ᑖᒃᑯᓇᓂ 

ᑲᑎᒪᔨᐅᖃᑕᐅᓂᐊᓚᐅᖅᑑᒐᓗᐊᖅ ᑕᒪᒃᑯᐊ 

ᐃᓕᖅᑯᓯᑦᑎᓐᓂ ᖃᐅᔨᒪᑦᑎᐊᓚᐅᕐᒥᔪ ᑖᓐᓇ 

ᐃᓅᔪᓐᓃᕋᑖᓚᐅᕐᒪᑦ ᒫᑕ ᒪᐃᑯ, ᑕᐃᓐᓇ 

ᐃᖅᑲᐅᒪᖕᒥᔭᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᖁᔭᓐᓇᒦᒃ 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ, ᑐᓐᖓᓱᒋᑦᓯ ᑕᕝᕗᖓ 

ᑲᑎᒪᕕᐅᑉ ᐃᓗᐊᓄ, ᓇᒻᒪ 5 ᐃᓕᑕᖅᓯᓂᖅ 

ᐳᓛᕆᐊᖅᓯᒪᔪᓂᒃ ᑲᑎᒪᔨᐅᔪᖅ ᐸᓐᓂᖅᑑᒥᒃ 

ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ.  

ᑕᕝᕙᓂᑦᑕᐅᖅ ᐃᓕᓴᖅᓯᔪᒪᒐᒪ 

ᐳᓛᕆᐊᖅᓯᒪᓐᖑᐊᑕᖅᓯᓐᓇᖅᑑᓐᓂᒃ 

ᓄᓇᖅᑲᑎᑦᑎᓐᓂᒃ, ᓄᓇᖅᑲᑎᒌᓐᓇᕈᓐᓃᖅᑕᕋᓗᐊᕋ 

ᓄᓇᖅᑲᑎᒋᒐᒃᑯ ᓱᓕ. ᐊᒻᒪ 

ᑐᓐᖓᓱᑎᑦᑎᖃᑎᒋᔪᒪᕙᔅᓯ ᑕᒫᓂ 

ᖃᐅᒪᓕᕆᔨᒃᑯᓐᓂ ᐃᖅᑲᓇᐃᔭᖅᑎᐅᖃᑦᑕᖅᑐᖅ 

ᑕᐃᕕᑎ ᕖᕕ ᐸᓐᓂᖅᑑᕐᒥᐅᑕᖅ ᐊᒻᒪᓗ 

ᐊᐃᑉᐸᖓᑦᑕᐅᖅ ᑕᕝᕙᓂ ᐳᓛᕐᒥᔪᖅ 

ᐅᖃᐅᑎᒋᔭᐅᕋᑖᖅᑑᒐᓗᐊᖅ ᓱᕕᓇᐃ ᒪᐃᒃ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᑐᓐᖓᓱᒋᑦᑎ ᑕᕝᕗᖓ ᑲᑎᒪᕕᖕᒧᑦ. ᐃᓕᑕᖅᓯᓂᖅ 

ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᑎᑭᕌᕐᔪᐊᒥ 

ᐊᒻᒪᓗ ᑲᖏᖅᖠᓂᐅᒃ ᓂᒋᐊᓂ ᒪᓕᒐᓕᐅᖅᑎ, ᒥᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᑉᓗᒃᑯᑦ ᑲᖏᖅᖠᓂᕐᒥᐅᑦ 

ᑎᑭᕌᕐᔪᐊᕐᒥᐅᓪᓗ. ᐅᓪᓗᒥ ᑎᑭᕌᕐᔪᐊᒥ 

ᑎᑭᑕᐅᒐᔪᓐᖏᐅᔭᕋᑉᑕ ᐃᓕᑕᕆᖃᑕᐅᔪᒪᑉᓗᒍ 

ᑎᑭᕌᕐᔪᐊᕐᒥᐅᑕᖅ ᐋᓂ ᓇᐸᔪᖅ ᑐᓐᖓᓱᒡᓕ ᐊᒻᒪ 

ᐊᖓᒐ  



ᐊᐃᑉᐱᖅ, ᒫᑦᓯ 19, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᓵᓐᓂᖅᐸᑦ ᐅᑉᓗᒃᑰᖅᐸᕋ ᔮᑭ ᓇᐸᔪᖅ. ᖁᔭᓐᓇᒦᒃ 

ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑯᓱᒐᖅ. (ᑐᓵᔨᑎᒍᑦ) 

ᑐᓐᖓᓱᒋᑦᑎ ᑕᕝᕗᖓ, ᒥᔅ ᓇᐸᔪᖅ. ᑲᑎᒪᔾᔪᑎᒃᓴᖅ 

5. ᐳᓛᕆᐊᖅᓯᒪᔪᓂᒃ ᐃᓕᑕᖅᓯᓂᖅ. ᒪᓕᒐᓕᐅᖅᑎ 

ᑐᓄᓂᕐᒧᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ, 

ᒥᑦᑎᒪᑕᓕᖕᒥᐅᑦ ᓄᓇᕗᒻᒥᐅᓪᓗ. ᐅᕙᖓᑦᑕᐅᖅ 

ᑖᒃᑯᓂᖓ ᐃᓕᓴᕆᔭᐅᖃᑦᑕᖅᑐᓂᒃ 

ᑐᓐᖓᓱᒃᑎᑦᑎᔪᓐᓇᕐᓗᖓ ᑕᕝᕗᖓ ᐃᒡᓗᒧᑦ. 

ᐱᓗᐊᖅᑐᒥᒃ ᐱᒃᑯᒋᓪᓗᒍ ᐅᐱᒋᓪᓗᒍᓗ 

ᐃᓐᓇᕆᔭᕗᑦᑕᐅᖅ ᑖᒃᑯᓄᖓ 

ᐃᓚᒋᔭᐅᑎᑕᐅᔪᓐᓇᕐᒪᑦ ᓄᓇᖅᑲᑎᒐ ᒐᒪᐃᓕ 

ᕿᓗᖅᑭᓵᖅ, ᑐᓐᖓᓱᒃᑎᑕᐅᖁᕙᕋ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᑐᓐᖓᓱᒋᑦᑎ ᑕᒡᕗᖓ. ᐃᓕᑕᖅᓯᓂᖅ 

ᐳᓛᕆᐊᖅᓯᒪᔪᓂᒃ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ 

ᑕᐸᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᕙᖓᓗᑦᑕᐅᖅ 

ᐃᓕᓴᕆᔭᐅᖅᑲᐅᔫᒐᓗᐊᖅ ᑭᓯᐊᓂ 

ᐱᖁᔮᕐᔪᑯᓗᑦᑎᓐᓂᑦ ᓱᕋᐃᖃᑕᐅᓐᖑᓱᓕᕆᓪᓗᖓ 

ᐃᓕᓴᕆᔭᐅᓯᒪᔫᒐᓗᐊᒥᒃ.  

 

ᑖᒃᑯᐊ ᐃᒡᓗᓕᒻᒥᓐᖔᖅᑐᒃ ᐊᓕᐊᓇᐃᑦ ᐊᑎᕐᓂᒃ 

ᑐᒃᓯᕋᖃᑦᑕᕐᒪᑕ ᑭᒃᑯᓂᒃ ᑲᑎᒪᔨᓐᖑᕈᒪᖕᒪᖔᑕ. 

ᑖᓐᓇ ᕿᑐᕐᖓᖃᑎᒐ ᔫᓯᕖᓐ ᑯᑉᓗ ᐊᒻᒪᓗ ᓄᓕᕋ 

ᑖᓂᐅᓪ ᖃᑦᑕᓕᒃ, ᑖᒃᑯᐊ ᑕᕝᕗᖓᑦᑕᐅᖅ 

ᐃᓕᔭᐃᓐᓅᒻᒥᖕᒪᑕ ᑐᓐᖓᓱᒃᑎᑦᑐᒪᕙᒃᑲᑦᑕᐅᖅ 

ᒪᓕᒐᓕᐅᕐᕕᐅᑉ ᐃᓗᐊᓄᑦ. ᑕᒡᕗᖓᒐᔪᓐᖏᒻᒪᑕ  

ᓂᕈᐊᖅᑕᐅᓵᕐᓂᑰᒧᑦ ᓯᕗᓂᐊᒍᑦ, ᑭᓯᐊᓂ 

ᑐᓐᖓᓱᒃᑎᑕᐅᖃᓯᐅᔾᔭᐅᖁᒻᒪᕆᒃᑕᒃᑲ ᑕᕝᕗᖓ 

ᐃᒡᓗᑉ ᐃᓗᐊᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ, 

ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. 

ᑲᖏᖅᖠᓂᐅᑉ ᐅᐊᖕᓇᖓᓄᑦ ᒪᓕᒐᓕᐅᖅᑎ, ᒥᔅᑕ 

ᑰᓕ. 

 

ᑰᓕ: ᐅᓐᓄᒃᓴᒃᑯᑦ, ᑲᖏᖅᖠᓂᕐᒥᐅᑦ, ᓄᓇᕗᑦᒥᐅᑦ, 

ᑕᐃᒃᑯᐊᓗ ᑕᐅᑐᒃᑐᑦ ᓄᓇᕕᒻᒥ.  

 

ᐅᕙᓐᖓᑦᑕᐅᖅ ᑐᓐᖓᓱᒃᑎᑕᐅᖅᑲᐅᔫᒐᓗᐊᓂᒃ 

ᒪᓕᒐᓕᕈᓘᒐᑦᑕ ᐊᑕᐅᓯᐊᕐᓗᑎᒍ 

ᑕᐃᔭᐅᖃᑦᑕᕆᐊᖃᕐᒪᑕ ᑐᓐᖓᓱᒃᑎᑕᐅᔪᑦ 

ᓯᖁᒥᑦᑎᖃᑎᒋᒐᓗᐊᖅᖢᒋᑦ.  

 

>>ᐃᓪᓚᖅᑐᑦ  

 

ᐊᒥᓱᓄᑦ ᐃᑎᖅᑕᐅᖃᑦᑕᓐᖏᓐᓇᑦᑕ ᐃᓐᓇᕐᓄ 

ᐱᓗᐊᖅᑐᒥᒃ ᑐᓐᖓᓱᑦᑎᐊᕆᑦᑎ. ᐃᑎᕌᖓᑦᑎ 

ᐊᒃᓱᐊᓗᒃ ᓴᕆᒪᓇᖅᐹᓪᓕᖃᑦᑕᖅᑐᑦ ᓄᓇᕗᑦᒥᐅᑦ 

ᐃᒃᐱᒋᔭᐅᓂᖏᑦ ᑖᓐᓇ ᓇᓗᓇᐃᒃᑯᑕᐅᖕᒪᑦ.  

 

ᐅᕙᖓᑦᑕᐅᖅ, ᐅᖃᖅᑏ, ᑕᒪᕐᒥᑦᑎᐊᖅ 

ᑐᓐᖓᓱᒃᑎᑕᕋᓗᐊᒃᑲ, ᐃᓛᓐᓂᑦ 

ᖃᑕᓐᖑᑎᓪᓚᕆᑦᑎᓐᓂᒃ ᐊᒥᓱᓂᒃ 

ᐃᑎᖅᑐᖃᓲᖑᓐᖏᒻᒪᑦ ᐅᕙᓂ ᑲᑎᒪᔨᐅᔪᑎᓪᓗᑕ 

ᐃᑎᖅᑐᖃᕌᖓᑦ ᑕᑯᑐᐃᓐᓇᕋᓗᐊᖅᖢᕆᑦ 

ᓴᕆᒪᓇᖃᑦᑕᕐᒪᑦ. ᑐᓐᖓᓱᒃᑎᑐᒪᓪᓗᒍ ᓇᔭᒐ 

ᑕᒫᓃᒻᒪᑦ ᐋᓂ ᓇᐸᔪᖅ ᐊᒻᒪᓗ ᐃᓚᑯᓗᖏᑦ 

ᑐᓐᖓᓱᒃᑎᑉᐸᒃᑲ. ᖁᔭᓐᓇᒦᒃ. 

 



ᐊᐃᑉᐱᖅ, ᒫᑦᓯ 19, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᑐᓐᖓᓱᒋᑦ ᒪᓕᒐᓕᐅᕐᕕᐅᑉ ᐃᓗᐊᓄᑦ. 

ᖁᕕᐊᓱᒃᐳᖓ ᖃᓄᐃᑦᓴᓐᖏᑉᐳᖓ ᑕᐃᒪᓐᓇ 

ᐃᓱᒪᖅᓱᖅᑎᑦᑎᒍᓐᓇᕋᒪ ᑖᒃᑯᐊ ᑐᓐᖓᓱᖁᕙᒃᑲ 

ᑲᑎᒪᕕᐅᑉ ᐃᓗᐊᓄᑦ.  

 

ᑕᐃᒪ ᑲᔪᓯᓗᑕ ᑲᑎᒪᔾᔪᑎᒃᓴᑦᑎᓐᓂᒃ. ᑲᑎᒪᔾᔪᑎᒃᓴᖅ 

6. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᖃᒪᓂᑦᑐᐊᕐᒧᑦ, ᒥᔅᑕ ᐊᐅᐸᓗᒃᑐᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 586 - 3(3): ASIST-ᑯᑎᒍᑦ 

ᐃᓕᓐᓂᐊᕐᓂᖓᑦ ᐱᓕᒻᒪᖅᓴᐃᕙᒃᑐᑦ 

(ᐊᐅᐸᓗᒃᑐᖅ) 

ᐊᐅᐸᓗᒃᑐᖅ: ᒪ’ᓇᐅᔪᑎᑦ, ᐅᖃᖅᑎᑦᑎᔩ. 

ᖃᓗᓂᑦᑐᐊᕐᒥᐅᑕᐃᑦ ᑕᕝᕙᐅᕗᑏᖅᐸᒃᑲ ᐊᒻᒪᓗ 

ᖁᕕᐊᓇᑯᓂ ᐃᓐᓇᐃᑦ ᑕᒫᓃᒻᒪᑕᑦᑕᐅᖅ ᑕᒫᓂ 

ᒪᓕᒐᓕᐅᕐᕕᐅᑉ ᐃᓗᐊᓂ. ᐅᖃᖅᑎᑦᑎᔩ 

ᐊᐱᖅᑯᑎᒃᑲ ᑖᒃᑯᐊ ᑐᕌᖓᑎᑦᑎᓂᐊᖅᐸᒃᑲ 

ᑖᑦᓱᒧᖓ ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ  

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᖁᔭᓐᓇᒦᖅᑲᐅᒐᒪ 

ᑕᐃᒃᑯᐊ ᐃᒻᒥᓃᖅᑕᐃᓕᒪᓂᕐᒧᑦ 

ᐃᓕᓐᓂᐊᕈᑕᐅᖃᑦᑕᖅᑐᓂ ᓄᓇᕗᒥ.  

 

ᖃᐅᔨᒪᖕᒪᑦ ᒥᓂᔅᑕ ᑕᐃᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᐱᖁᔨᕗᖔᓕᐅᓚᐅᕐᒪᑕ ᑕᒪᓐᓇ 

ᓯᕗᓪᓕᖅᐸᐅᑦᓯᐊᕐᓂᖓᓄᑦ 

ᐃᒻᒥᓃᖅᑕᐃᓕᖃᑦᑕᕐᓂᖅ ᐊᑐᐃᓐᓇᐅᑎᑕᐅᓂᐊᕐᒪᑦ 

ᐱᓕᕆᔨᓗᒃᑖᓄᑦ ᐃᓕᓐᓂᐊᕐᕕᖕᓂ ᓄᓇᕗᒥ 

ᐃᓕᓐᓂᐊᕈᑎᖃᕈᒪᔪᓄᑦ. ᒥᓂᔅᑕ ᑖᓐᓇ ᐅᖃᓚᐅᕐᒪᑦ 

ᐃᑲᔪᕈᑎᖃᕐᓂᕋᖅᖢᓂ ᑖᒃᑯᓂᖓ 

ᐃᓕᓐᓂᐊᕈᑎᒃᓴᐅᒐᔭᖅᑐᓂᑦ ᓯᕗᓪᓕᕐᒥᑦ 

ᐱᒋᐊᖅᑳᑎᓪᓗᒍ.  

 

ᒥᓂᔅᑕ ᐅᓂᒃᑳᕈᓐᓇᖅᐹ ᓱᖕᒪᑦ ᑕᒪᓐᓇ 

ᐊᑐᓕᖅᑎᑕᐅᓯᒪᖏᒻᒪᖔᑦ ᐱᖁᔨᕗᖔᕈᑕᐅᓯᒪᔪᖅ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ ᐱᓕᕆᐊᓕᒃ 

ᐃᓕᓐᓂᐊᕐᓂᓕᕆᓂᕐᒥᒃ, ᒥᓂᔅᑕ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᕆᕙᕋᓗ ᑖᔅᓱᒥᖓ 

ᐊᐱᕆᔪᖅ ᐱᕕᒡᔪᐊᒻᒪᕆᐅᔪᒥᑦ ᓄᓇᕗᒻᒥ. ᑕᒪᓐᓇ 

ᐃᒻᒥᓃᖃᑦᑕᕐᓂᖅ ᐃᓅᓯᕐᒥᑦ ᑭᐱᓯᖃᑦᑕᕐᓂᖅ 

ᐊᒻᒪᓗ; ᑭᐱᓯᑦᑕᐃᓕᒪᖃᑦᑕᕆᐊᖃᕐᓂᖅ ᑕᒪᓐᓇ 

ᖃᐅᔨᔭᐅᔭᕆᐊᓕᒃ prevention, ᐊᒃᓱᒻᒪᕆᐊᓗᒃᑦ 

ᐱᒻᒪᕆᐅᖕᒪᑦ ᓄᓇᕗᒻᒥᐅᓄᑦ. ᐊᒻᒪᓗ 

ᖃᓄᖅᑑᕈᑎᐅᔪᓐᓇᖅᑐᑦ ᐊᒥᓲᓪᓗᑎᑦ 

ᐊᔪᕐᓇᒐᓚᒃᖢᑎᒃ. (ᑐᓵᔨᑎᒍᑦ) ᑕᒪᓐᓇ 

ᐱᕐᔪᐊᒻᒪᕆᐊᓘᖕᒪᑦ ᐃᒻᒥᓃᖅᑕᐃᓕᒪᓂᖅ 

ᐱᔭᕐᓂᖏᖦᖢᓂᓗ. ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

ᑐᕌᖓᔪᓂᑦ ᐃᓕᓐᓂᐊᑎᑦᑎᔪᒍᑦ 

ᐃᓱᕐᕆᔮᕐᓂᖅᓴᐅᓂᐊᕐᒪᑕ ᑕᐃᒃᑯᐊ 

ᐃᖅᑲᓇᐃᔭᖃᑦᑕᖅᑐᑦ ᑕᐃᒪᑦᑐᓂᑦ ᑕᐃᒪᐃᑦᑐᓂᓪᓗ 

ᐱᓕᕆᐊᖃᖃᑦᑕᖅᑐᑦ ᐃᒻᒥᓃᖅᑐᖃᕋᓱᒃᑎᓪᓗᒍ. 

 

ᐃᓕᓐᓂᐊᑎᑦᑎᓂᐊᖅᑐᒍᑦ ᐃᓕᓐᓂᐊᖅᑎᓕᒫᓂᑦ 

ᑐᐊᕕᕐᓇᖅᑐᑕᖃᓕᖅᐸᑦ ᑕᐃᒪᐃᑦᑐᓂᑦ 

ᑲᒪᔪᓐᓇᖃᑦᑕᕐᓂᐊᕐᒪᑕ ᓄᓇᒥᒃᑕ ᐃᓗᐊᓂ 

ᐅᕝᕙᓘᓐᓃᑦ ᐃᓚᐃᖅᑐᖃᑲᓪᓚᒃᑎᓪᓗᒍ. 

(ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ 

ᐃᓕᓐᓂᐊᖅᑎᑦᑎᔭᕆᐊᖃᕐᓂᕐᒥᑦ ᑕᒪᑐᒧᖓ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐊᒃᓱᒻᒪᕆᐊᓗᒃ 

ᐱᕕᒡᔪᐊᕈᓱᒃᑐᑦ ᑖᒃᑯᓄᖓ 

ᐃᖅᑲᓇᐃᔭᖅᑎᓕᒫᖏᓐᓄᑦ, ᐃᓕᓐᓂᐊᕈᒪᔪᓄᑦ.  

 

ᐃᓛᓐᓂᒃ ᐃᓕᓐᓂᐊᖅᑎᑦᑎᖃᑦᑕᖅᓯᒪᔪᑦ.  

. . (ᑐᓵᔨᑎᒍᑦ) ᑭᓯᐊᓂᑦᑕᐅᖅ ᓇᓗᓇᐃᖅᓯᓯᒪᒋᕗᖅ 

ᑕᒪᕐᒥᓕᒫᖅ ᐃᓕᓐᓂᐊᕈᒪᔫᒐᓗᐊᑦ ᐃᓛᓐᓂᒃ 

ᑲᔪᓯᒍᓐᓇᖃᑦᑕᖏᒻᒪᑕ ᓲᕐᓗ ᐊᒃᑐᐊᓗᐊᖅᑕᖓᓂ 

ᐃᒻᒥᓃᖅᑐᖃᕋᑖᕐᓂᖅᖢᓂᓘᓐᓃᑦ ᐃᒻᒥᓄᑦ 

ᐊᒃᑐᐊᓗᐊᕌᖓᑦ ᐊᑲᔫᓐᖏᓚᐅᑲᖃᖅᑕᕐᒪᑕ. 

 

(ᑐᓵᔨᑎᒎᕈᓐᓃᖅᑐᖅ) ᑕᒪᓐᓇᓂ ᐊᕐᕌᒍᒥ ᓄᑖᒥᑦ 

ᐊᑐᕐᓂᐊᖅᑕᑦᑎᓐᓂ ᐱᓕᕆᖃᑎᖃᕐᓂᐊᖅᑐᒍᑦ 

ᑖᒃᑯᓇᓂ ᐱᓕᕆᕕᐅᔪᓂᑦ  

ᐋᓐᓂᐊᖃᕐᓇᓐᖏᑐᓕᕆᔨᒃᑯᓐᓂᑦ ᐊᒻᒪᓗᑦᑕᐅᖅ 

ᓄᓇᕗᑦ ᓯᓚᑦᑐᖅᓴᕐᕕᖕᒥ, ᑖᔅᓱᒧᖓ ᖃᖓᒃᑯᑦ 

ᐃᓕᓐᓂᐊᖅᑎᑦᑎᖃᑦᑕᕐᓂᐊᕐᒪᖔᑕ 

ᓇᓗᓇᐃᒃᑯᑎᓂᒃ, ᓇᓗᓇᖅᓯᓯᒪᔪᓂᒃ. (ᑐᓵᔨᑎᒍᑦ) 

ᑕᒪᑐᒪᓂ ᐃᓕᓐᓂᐊᖅᑐᓕᕆᔨᒃᑯᓐᓂ 

ᐃᖅᑲᓇᐃᔭᖃᑎᖃᕐᓂᐊᖅᑐᒍᑦ 

ᓯᓚᑦᑐᖅᓴᕐᕕᒃᑯᓐᓂᓪᓗ 

ᐃᓕᓐᓂᐊᖅᑎᑦᑎᔪᓐᓇᕐᓂᐊᕋᑦᑕ ᑕᐃᒃᑯᓂᖓ 

ᐱᔪᒪᔪᓂᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒫᑕᒻ ᒥᓂᔅᑕ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. 

ᑕᐃᒃᑯᐊ ᐱᔭᕐᓂᖏᑦᑐᕈᓘᔪᒃᓴᐅᖕᒪᑕ 

ᐃᒻᒥᓃᖅᑕᐃᓕᒪᑎᑦᑎᓂᕐᒥᑦ ᐃᓕᓐᓂᐊᕋᓱᒃᖢᓂ 

ᐊᒻᒪᓗ ᖁᕕᐊᓱᒃᑐᖓ ᐃᖅᑲᓇᐃᔭᖃᑎᖃᕐᓂᐊᕐᒪᑦ. 

 

ᐅᖃᖅᑏ, ᑖᓐᓇᖃᐃ ᒥᓂᔅᑕ 

ᐅᓂᒃᑲᐅᓯᖃᕈᓐᓇᖅᐳᖅ ᖃᑦᓯᑦ ᐃᓕᓴᕐᕕᒻᒥ 

ᐃᖅᑲᓇᐃᔭᖅᑏᑦ ᐃᒻᒥᓃᖅᑕᐃᓕᒪᑎᑦᑎᓂᕐᒥᒃ 

ᐃᓕᓐᓂᐊᓚᐅᕐᒪᖔᖏᑦ ᑕᒪᑐᒪᓂ ᐊᕐᕌᒍᒥ ᐊᒻᒪ 

ᐊᕐᕌᒍᓂᑦ ᐊᓂᒍᖅᓯᒪᔪᓂᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕ., 

ᒥᓂᔅᑕ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒃᑯᐊ ᒫᓐᓇ ᓯᕗᓂᓐᓃᖏᒻᒪᑕ 

ᖃᔅᓯᓪᓚᕆᐅᖕᒪᖔᑕ ᑎᑎᕋᖅᓯᒪᔪᑦ. ᑭᓯᐊᓂ 

ᖁᕕᐊᓱᑦᑎᐊᕐᓂᐊᖅᐳᖓ ᒫᓐᓇ ᐅᓪᓗᒥ 

ᑭᖑᓪᓕᖅᐹᕆᖅᑰᓕᕋᓗᐊᕋᑦᑎᒍᑦ ᑲᑎᒪᔭᕗᑦ. 

ᓇᓗᓇᐃᖅᓯᒪᓗᒋᑦ ᑎᑎᕋᖅᓯᒪᓗᒋᑦ. 

ᑐᓂᓯᔪᓐᓇᕐᓂᐊᖅᑐᖓ ᑖᒃᑯᓂᖓ 

ᐱᓕᕆᐊᖃᖅᓯᒪᑲᑕᖕᒪᑕ 

ᑲᑎᒪᕕᒡᔪᐊᕐᓂᖃᖅᑎᓪᓗᒋᑦ ᐊᕐᕌᓂ 

ᐃᓕᓐᓂᐊᖅᑎᑕᐅᓂᐊᓚᐅᖅᓯᒪᔫᒐᓗᐊᑦ 

ᑲᑎᒪᔭᖅᑐᖅᓯᒪᔪᑦ ᑭᓯᐊᓂ ᑖᒃᑯᐊ 

ᐃᓕᓐᓂᐊᖅᑎᑦᑎᔨᒃᓴᐃᑦ ᐊᔪᓕᑳᓪᓚᓚᐅᖅᓯᒪᖕᒪᑕ. 

ᐅᓄᒃᑲᓐᓂᕋᔭᓚᐅᖅᑑᒐᓗᐊᑦ ᑭᓯᐊᓂᑦᑕᐅᖅ ᑕᒪᓐᓇ 

ᐱᒻᒪᕆᐅᖕᒪ ᑲᔪᓰᓐᓇᕋᓱᖕᓂᐊᖅᑕᕗᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒫᑕᒻ ᒥᓂᔅᑕ. 

ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ: ᒪ’ᓇᐅᔪᑎᑦ, ᐅᖃᖅᑎᑦᑎᔩ. 

ᓇᓗᓇᓐᖏᑦᑐᖅ ᓄᓇᕘᒥᐅᑕᓗᒃᑕᑦ 

ᐊᑦᑐᖅᑕᐅᕼᐃᒪᒻᒪᑕ ᑖᒃᑯᓂᖓ ᐃᒻᒥᓃᖅᕼᐃᒪᔪᓂᒃ, 

ᓇᓗᓇᓐᖏᑦᑐᖅ ᐊᒥᓲᑦᕼᐃᐊᒥᐊᖅᖢᑎᒡᓗ 

ᓄᓇᕘᒥᐅᓗᒃᑖᖅ ᐃᒃᐱᒋᔭᖃᐅᒻᒪᑎᒃ 

ᓄᓇᖅᑲᑎᒋᔭᑉᑎᓐᓄᑦᑕᐅᖅ. 

 

ᑖᑉᓱᒪ ᐃᓚᖓ ᑭᐅᓚᐅᖅᑑᒐᓗᐊᖅ ᑭᕼᐃᐊᓂ 

ᓄᓇᕘᒥᐅᑕᐃᑦ ᑐᕼᐋᑎᓪᓗᒋᑦᑕᐅᖅ ᑕᑉᓱᒥᖓ 

ᐊᐱᕆᒍᐊᓚᐅᖅᖢᖓ ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᑖᓐᓇ ᒥᓂᔅᑕᕆᔭᐅᔪᖅ ᐅᓂᒃᑲᐅᓯᖃᕈᓐᓇᖅᐹ ᖃᑦᓯᑦ 

ᐃᓕᓐᓂᐊᕐᕕᖕᒥ ᐃᖅᑲᓇᐃᔭᖅᑏᑦ 

ᐃᓕᓐᓂᐊᖅᑎᑕᐅᓚᐅᕐᒪᖔᑦ ᑕᒪᑐᒪᓂ? 

ᖃᐅᔨᒪᓐᖏᒃᑯᓂᓗ ᑭᖑᕐᖓᓂ ᑐᓴᐅᒪᔾᔪᑎᓂᒃ 

ᖃᐃᑦᑎᔪᓐᓇᕐᓂᐊᖅᐹ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑐᖅ, ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ, 

ᒥᔅ ᐊᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐄ, ᑕᒪᓐᓇ ᒫᓐᓇ ᐱᓯᒪᓐᖏᑕᒃᑲ, 

ᐅᖃᖅᓯᒪᒐᑦᑕ ᐃᖅᑲᓇᐃᔭᖅᑎᓕᒫᑦ ᐃᓕᓐᓂᐊᕐᕕᐅᑉ 

ᐃᓗᐊᓂ ᐱᔪᓐᓇᖅᑐᑦ ᐃᓕᓐᓂᐊᖅᑎᑕᐅᖁᓪᓗᑎᒍᑦ. 

ᒫᓐᓇ ᑎᑎᕋᖅᓯᒪᔪᓂᒃ ᖃᔅᓯᐅᓂᖏᓐᓂᒃ 

ᐱᓯᒪᓐᖏᓇᒪ, ᑕᐃᒪᓐᓇ 

ᐃᓕᓐᓂᐊᖅᑎᑕᐅᕙᓪᓕᐊᑎᓪᓗᒋᑦ ᖃᖓᓐᖑᕌᖓᑦ 

ᑐᓴᐅᒪᑎᑦᑏᓐᓇᕐᓂᐊᖅᐳᒍᑦ. ᐊᒻᒪᓗᓱᓕᑦᑕᐅᖅ 

ᐃᓚᓯᔪᒪᒐᒪ ᐅᖃᐅᓯᕆᔪᒪᔭᓐᓂᒃ ᑕᒪᑐᒪ ᒥᒃᓵᓄᑦ, 

ᐅᑯᐊ ᖃᓪᓗᓈᑎᑐᑦ ᐅᖃᓕᒫᖅᑳᕐᓂᐊᕋᒃᑭᑦ. 

 

(ᑐᓵᔨᑎᒍᑦ) ᓯᕗᓪᓕᖅᐹᒥᒃ ᐱᓕᕆᐊᖃᕐᓂᐊᖅᑐᒍᑦ 

ᑭᓇᑐᐃᓐᓇᐃᑦ ᐃᓕᓐᓂᐊᕝᕕᐊᓗᖕᒥ ᐃᓕᓴᐃᔩᑦ 

ᐃᓕᓐᓂᐊᕈᒪᔪᑦ ᐃᓕᓐᓂᐊᖅᑎᓐᓂᐊᖅᑕᕗᑦ ᐊᒻᒪᓗ 

ᓯᓚᑦᑐᖅᓴᕐᕕᒃᑯᑦ ᑕᐃᒃᑯᐊ 

ᐃᓕᓐᓂᐊᖅᑎᑦᑎᔪᒫᕐᓂᐊᕐᓂᒥᓂᒃ 

ᓇᓗᓇᐃᖅᓯᓯᒪᓕᖅᑐᓐ. ᐃᓕᓴᐅᔩᑦ ᓄᑖᑦ 

ᑕᒪᕐᒥᑦᑎᐊᖅ  

ᐃᓕᓐᓂᐊᖅᑎᑕᐅᓂᐊᖅᑐᑦ ᐃᓕᓐᓂᐊᕐᕕᖕᓄᑦ 

ᐃᓯᓚᐅᖏᓐᓂᕐᒥᓂᒃ.  

 

ᐊᒻᒪᓗ ᐅᓪᓗᒥᒧᑦ ᑎᑭᓯᒪᔪᓂᒃ ᑐᓴᐅᒪᔾᔪᑎᓂᒃ 

ᐱᓯᒪᓂᐊᖅᑐᒍᑦ ᖃᐅᔨᒪᓂᐊᕋᑦᑕ ᑭᒃᑯᑦ 

ᐃᓕᓐᓂᐊᖅᑎᑕᐅᓯᒪᖕᒪᖔᑦ ᐊᒻᒪᓗ 

ᐃᑲᔪᖅᑎᒋᔭᐅᔭᕆᐊᖃᕈᑎᒃ ᐃᑲᔪᖅᑎᒋᔭᐅᓗᑎᒃ 

ᖃᐅᔨᑲᖅᑕᐅᔪᒪᔪᓐᓇᖅᖢᑎᒃ. (ᑐᓵᔨᒃᑰᕈᓐᓃᖅᑐᖅ) 

ᑕᒪᒃᑯᐊ ᓴᖅᑭᑎᓐᓂᐊᖅᑕᕗᑦ ᐃᑲᔫᑎᓂᐊᖅᑐᑦ 

ᓯᕗᓂᒃᓴᑦᑎᓐᓄᑦ ᖃᐅᔨᒪᕙᓪᓕᐊᓂᑦᑎᓐᓄᑦ ᖃᑦᓯᑦ 

ᖃᖓᒃᑯᑦ ᐃᓕᓐᓂᐊᖅᑎᑕᐅᕙᓪᓕᐊᓂᐊᕐᒪᖔᑕ 

ᑕᒪᑐᒪ ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒫᑕᒻ ᒥᓂᔅᑕ. 

ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗ ᐊᔭᐅᖅᑐᐃᔪᒪᔪᖓ ᑖᑦᓱᒥᖓ 

ᒥᓂᔅᑕᕆᔭᐅᔪᒥᒃ ᑕᐃᒃᑯᐊᓗ ᐃᓕᓐᓂᐊᕕᖕᓂ 

ᐃᓕᓴᐅᔨᐅᓐᖏᑦᑑᒐᓗᐊᑦ ᐃᓕᓐᓂᐊᕐᕕᖕᓂ 

ᐃᖅᑲᓇᐃᔭᖅᑐᑦ ᑕᐃᒃᑯᐊ 

ᐃᓕᓐᓂᐊᖅᑎᑕᐅᓯᒪᔪᒥᓇᖅ. 

 

ᐅᖃᖅᑏ, ᓄᓇᕗᑦ ᒐᕙᒪᒃᑰᑦ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐃᓕᓐᓂᐊᖅᑎᑦᑎᔪᒪᔪᑦ 

ᐃᖅᑲᓇᐃᔭᖃᑎᖃᖅᖢᑎᒃ ᑐᓐᖓᕕᒃᑯᓐᓂᒃ 

ᐃᓅᓯᕐᒧᑦ ᐃᓵᒃᓯᒪᔩᑦ ᑲᑎᒪᔨᖏᓐᓂᒃ ᐊᒻᒪᓗ 

ᐸᓖᓯᒃᑯᓐᓂᒃ. ᒥᓂᔅᑕ ᖃᐅᔨᒪᕚᑦ ᑖᒃᑯᐊ ᑎᒥᐅᔪᑦ 

ᖃᓄᑎᒋ ᐃᓕᓐᓂᐊᖅᓯᒪᑎᒋᖕᒪᖔᖏᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ ᑲᒪᒋᔭᖃᖅᑐᖅ 

ᐃᓕᓐᓂᐊᖅᑐᓕᕆᔨᒃᑯᑦ, ᒥᔅ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐃᓛᒃ ᖃᐅᔨᒪᓐᖏᑦᑐᖓ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒫᑕᒻ ᒥᓂᔅᑕ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᒧᑦ 

ᒪᓕᒐᓕᐅᖅᑎ, ᒥᔅᑕ ᕋᒻᐴᑦ. 

 

ᐊᐱᖅᑯᑦ 587 - 3(3): ᖃᓄᐃᓕᖓᓂᖓ ᐃᒡᓗᒃ 

ᓄᑖᖅ ᐃᑲᔪᖅᑕᐅᕕᒻᒥ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, 

ᒪᓕᒐᓕᕆᔨᒃᑯᑦ ᒥᓂᔅᑕᖓᓐᓄᑦ ᐊᐱᕆᔪᒪᔪᖓ 

ᐱᔾᔪᑎᓕᖕᒥᒃ ᕿᑭᖅᑖᓗᖕᒥᑦ ᐃᑲᔪᖅᑕᐅᕕᒃ. ᒫᓐᓇ 

$14,000,000-ᑐᓕᒻᒪᑦ ᑕᐃᖕᓇ 

ᐊᖏᖅᑕᐅᓵᓚᐅᖅᖢᓂᓗ ᐃᑉᐸᒃᓴᖅ.  

 

ᑕᐃᒃᑯᐊ ᑮᓇᐅᔭᑦ ᐊᑐᕈᒫᕐᓂᐊᖅᑐᖅ ᑐᒃᓯᕌᑦ 

ᒪᓕᒐᓕᐅᕐᕕᖕᒨᖅᑕᐅᖃᑦᑕᖅᐳᑦ 

ᐊᑐᖅᑕᐅᔪᒫᕐᓂᐊᖅᓯᒪᓪᓗᓂ, 

ᐊᑐᑲᐃᓐᓇᑐᐃᓐᓇᕐᓂᐊᖅᑐᒧᑦ ᐃᑲᔪᖅᑕᐅᕕᖕᒧᑦ 

ᐊᒻᒪᓗ ᑮᓇᐅᔭᓕᕆᔨᒃᑯᑦ ᒥᓂᔅᑕᖓ ᐃᑉᐸᒃᓴᖅ 

ᓇᓗᓇᐃᖅᓯᓚᐅᕆᓪᓗᓂ ᑖᓐᓇᒎᖅ 

ᐊᑐᖅᑕᐅᖏᓐᓇᕐᓂᐊᓕᖅᑐᖅ, 

ᐊᑐᖅᑕᐅᖏᓐᓇᖃᑦᑕᕐᓂᐊᓕᖅᑐᖅ 

ᐊᑐᑲᐃᓐᓇᑐᐃᓐᓇᕈᓐᓃᕐᓗᓂ. 

 

ᓇᓪᓕᐊᖑᕙ, ᐊᑐᖅᑕᐅᖏᓐᓇᕐᓂᐊᖅᐹ ᐅᕝᕙᓘᓐᓃᑦ 

ᐊᑐᖅᑕᐅᑲᐃᓐᓇᑐᐃᓐᓇᕐᓂᐊᖅᐸ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᒥᔅᑕ ᕋᒻᐴᑦ ᖁᔭᓐᓇᒦᖅᐸᕋ 

ᐊᐱᖅᑯᑎᖃᕐᒪᑦ ᑕᒪᑐᒪᓂ. ᓇᓗᓇᐃᖅᓯᕕᒋᔪᒪᔭᒃᑲ 

ᐅᑯᐊ ᒪᓕᒐᓕᐅᖅᑏᑦ 

ᐃᑲᔪᖅᓱᐃᔪᕐᔪᐊᒻᒪᕆᐊᓘᓚᐅᕐᒪᑕ ᑕᐃᓐᓇ 

ᐃᑲᔪᖅᑕᐅᕕᒃ ᐃᓄᒃᑭᐅᓗᐊᓕᕐᒪᑦ ᐊᓯᐊᓂᓪᓗ 

ᐱᑕᖃᕆᐊᖃᓕᖅᑐᑕ. 

ᑖᓐᓇ ᐅᖃᐅᓯᖅᑕᑯᓗᒃ ᐊᓯᔾᔨᖅᑕᐅᓚᐅᖅᑐᖅ 

ᐊᑐᐃᓐᓇᕐᓂᐊᓕᕐᒪᑦ ᑕᐃᓐᓇ ᓴᓇᔪᒫᕐᓂᐊᖅᓯᒪᔭᕗᑦ 

ᖃᓪᓗᓈᑎᑐᑦ ᑕᐃᔭᐅᖃᑦᑕᖅᑐᖅ 

ᐃᓂᒃᓯᐅᕆᐊᓕᕐᒪᑦ. 

 

ᐱᖕᓇ ᐃᑲᔪᖅᑕᐅᕕᒃ ᐃᓂᖃᕈᓐᓃᖅᑐᓄᑦ ᑕᐃᓐᓇ 

ᐃᒡᓗᒋᔭᐅᖃᑦᑕᕐᓂᐊᓯᔪᖅ. 

ᖃᓄᖅᑑᕈᑎᒋᒃᑲᓐᓂᕐᓂᐊᖅᑕᕗᑦ ᑕᒪᓐᓇ 

ᐊᑐᐃᓐᓇᕐᓂᐊᖅᑐᒥᒃ ᓴᓇᒃᑲᓐᓂᕆᐊᖃᕈᓐᓃᖅᑐᒥᒃ 

ᐃᒡᓗᓕᐅᕈᒫᕐᓂᐊᕋᑦᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᖕᒪᒍ. ᑖᓐᓇ 

ᐃᒡᓗᓕᐊᕆᔭᐅᔪᒪᔪᖅ ᒐᕙᒪᒃᑯᑦ 

ᑎᑎᖅᑲᖁᑎᖏᓐᓂᑦ ᐅᖃᖅᓯᒪᖕᒪᑦ ᑐᐱᐅᔭᖅᑎᑐᑦ 

ᐋᖅᑭᒃᓯᒪᓂᐊᖅᑐᓂ, ᖃᓄᕐᖑᓇ ᐋᖅᑭᒃᓯᒪᓂᐊᕐᒪᑦ 

ᖃᓄᕐᓗ ᑕᐅᑦᑐᖃᕐᓂᐊᕐᒪᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑐᒍᓗ ᑖᓐᓇ 

ᐊᐱᖅᑯᑎᒋᖕᒪᒍ. ᑖᓐᓇ ᓴᓇᔭᐅᕙᓪᓕᐊᓂᐊᓕᕐᒪᑦ 

ᑐᐊᕕᕐᓇᖅᑐᕆᓪᓗᑎᒃᑯᑦ ᐱᒋᐊᓚᐅᖅᓯᒪᔭᕗᑦ 

ᐃᑲᔪᖅᑕᐅᕕᒃ ᐃᓄᒃᑭᐅᓗᐊᕐᓂᖓ ᐱᔾᔪᑎᒋᓪᓗᒍ. 

ᑕᐃᔅᓱᒪᓂ ᐊᔾᔨᒌᓐᖏᕈᓘᔭᖅᑐᓂᒃ ᖃᓄᖅ 

ᑕᐅᑦᑐᖃᕐᓂᐊᕐᒪᖔᑦ ᖃᓄᕐᓗ ᐋᖅᑭᒃᓯᒪᓂᐊᕐᒪᖔᑦ 

ᐅᖃᓪᓚᕈᓘᔭᖃᑦᑕᓚᐅᕋᑦᑕ ᐅᑯᐊᓗ  

ᒐᕙᒪᒃᑯᑦ ᐱᓕᕆᕝᕕᖏᑦ 

ᐃᑲᔪᖅᑎᓪᓚᕆᐊᓗᕆᓚᐅᖅᑐᑎᒃᑯᑦ. 

ᑐᑭᓯᐅᒪᔾᔪᑎᓂᒃ ᐱᖃᓐᖏᓗᐊᕐᓂᑯᒧᑦ ᐃᓛᒃ, 

ᐱᖃᓐᖏᓗᐊᕋᑦᑕ ᓴᓇᔭᐅᒃᑲᓐᓂᖅᓴᓂᑦ 

ᐱᔪᒪᓕᓚᐅᖅᑐᒍᑦ. ᒫᓐᓇ ᑕᐃᒪ ᓴᓇᔭᐅᔾᔪᑎᒃᓴᖓ 

ᐋᖅᑭᐊᓂᒃᓯᒪᓕᕐᒪᑦ ᑲᔪᓯᑐᐃᓐᓇᕆᐊᖃᓕᖅᑐᖅ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᑉᐸᔅᓴᖅ 

ᑖᓐᓇ ᒪᓕᒐᓕᕆᔨᒃᑯᑦ ᒥᓂᔅᑕᖓᑦ 

ᓇᓗᓇᐃᖅᓯᓚᐅᖅᑐᖅ ᑕᐃᔅᓱᒪᒎᖅ ᐃᓪᓗᔅᓴᐅᑉ 

ᐸᕐᓇᐅᑎᖏᑦ ᐱᔭᕇᖅᓯᒪᓕᖅᑐᑦ 

ᑕᐅᑦᑐᒋᓂᐊᖅᑕᖓᓗ ᐊᒻᒪᓗ ᐊᔾᔨᖏᓐᓂᖃᐃ 

ᑎᑎᕋᐅᔭᖅᓯᒪᔪᓂᑦ ᑕᑯᖅᑯᔾᔭᓐᓇᖅᐱᑕ ᕿᓚᒥᕈᓗᒃ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐄ, ᐄᑦᑎᐊᖅ. ᐅᐱᕐᖔᖅ 

ᑲᑎᒪᔾᔪᐊᓕᕐᒥᒍᔅᓯ ᑕᐃᒃᑯᐊ ᓴᖅᑭᓛᖅᐸᒃᑲ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐅᓯᑦᓴᒃ. 

ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑐᐱᕆ 

ᐊᕐᕌᓂᐅᓚᐅᖅᑐᖅ ᒪᓕᒐᓕᐅᖅᑏᑦ ᐊᖏᖅᓯᓚᐅᖅᑐᑦ 

$8.575-ᒥᓕᐊᓂᒃ ᐊᑭᑐᔪᖅᑐᕈᑎᒃᓴᓄᑦ ᑖᔅᓱᒧᖓ 

ᐊᑐᕋᔭᖅᑐᓂᒃ. ᑕᐃᔅᓱᒪᓂ ᒥᓂᔅᑕ ᐅᖃᓚᐅᖅᓯᒪᔪᖅ 

ᑖᓐᓇᒎᖅ ᐊᕐᕌᒍᒐᓴᓐᓄᑦ ᐊᑐᖅᑕᐅᓂᐊᖅᑐᖅ  



ᐊᐃᑉᐱᖅ, ᒫᑦᓯ 19, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓪᓗᕐᔪᐊᖅ ᓴᓇᔭᐅᔪᒪᔪᖅ ᐊᒻᒪᓗ ᐊᖏᓂᖅᓴᒥᒃ 

ᓴᓇᓂᐊᖅᑐᑎᒃ ᑕᐃᓐᓇ ᒫᓐᓇ ᐃᑲᔪᖅᑕᐅᕕᒃ 

ᐃᓇᖏᖅᑕᐅᔪᓐᓇᕐᓂᐊᕐᒪᑦ. ᑕᐃᓐᓇ ᐃᑲᔪᖅᑕᐅᕕᒃ 

ᐊᑐᖅᑕᐅᔪᓐᓃᖔᕐᓗᓂ ᓄᑖᒥᒃ ᓴᓇᒍᔅᓯ 

ᖃᑦᑎᑖᓚᑐᕋᔭᖅᑯᖅᐸ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒪᓕᒐᓕᕆᔨᒃᑯᑦ ᒥᓂᔅᑕᖓ, ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᑕᒪᑐᒥᖓ 

ᐊᐱᖅᑯᑎᖃᕐᒪᑦ. ᑕᑯᓐᓇᓐᖑᐊᖃᕋᒪ ᐊᒻᒪᓗ 

ᒐᕙᒪᐃᑦ ᑕᑯᓐᓇᓐᖑᐊᕐᒥᔪᑦ ᐃᓪᓗᓕᐅᕈᒪᓪᓗᑎᒃ 

ᓈᒻᒪᑦᑐᒥᒃ ᑕᐃᒃᑯᐊ ᐅᓄᖅᑑᒻᒪᑕ ᓄᓇᕗᑦ ᓯᓚᑖᓂ 

ᐊᓄᓪᓗᒃᓰᕕᓐᓃᑦᑐᑦ.  

 

ᐊᕗᖓᐅᔪᖅ ᑕᑯᓐᓇᓐᖑᐊᖅᑐᑕ ᐃᓪᓗᓕᐅᕈᒪᔪᒍᑦ 

ᑕᐃᒃᑯᐊ ᓄᓇᕗᒻᒦᖏᑦᑐᑦ ᑕᒪᐅᖓ 

ᐅᑎᖅᑎᑕᐅᔪᓐᓇᕐᓂᐊᕐᒪᑕ ᓄᓇᒥᑦᑐ 

ᖃᓂᒋᔾᔫᒥᔭᖓᓐᓂ. ᑲᑎᒪᔨᕋᓛᓂᒃ ᐋᖅᑭᔅᓯᔪᒪᔪᒍᑦ 

ᓇᓖᕌᕈᑎᓂᒃ ᑕᐃᒃᑯᐊ ᕿᒥᕐᕈᔨᐅᓂᐊᕐᒪᑕ 

ᖃᓄᖅᑑᕈᑎᒃᓴᓕᐅᖃᑦᑕᕐᓂᐊᕐᒪᑕᓗ.  

 

ᐅᓪᓗᓕᖅᓱᖅᓯᒪᓐᖏᑕᕗᑦ ᓱᓕ ᑖᓐᓇ ᑭᓯᐊᓂ 

ᐅᖃᖅᑏ, ᑕᒫᓂ ᐅᓄᖅᑐᕐᔪᐊᒻᒪᕆᐊᓗᓐᓂᑦ 

ᒥᓕᐊᓂᒃ ᐊᑭᖃᕋᔭᖅᑐᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒥᑦᑐᕐᒧᑦ ᒪᓕᒐᓕᐅᖅᑎ, 

ᒥᔅᑕ ᑕᐹᕐᔪᒃ. 

 

ᐊᐱᖅᑯᑦ 588 - 3(3): ᐃᓄᐃᑦ ᐅᖃᐅᓯᖓᑦ 

ᐊᔾᔨᒌᓕᖅᑎᑕᐅᓂᖓ (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓇ 

ᐊᐱᕆᔪᒪᓪᓗᒍ ᐃᓛᒃ, ᒥᓂᔅᑕᒋᔭᐅᔪᖅ 

ᐅᖃᐅᓯᓕᕆᔨᒃᑯᓐᓄᑦ. ᐊᓐᓄᕋᖃᑎᒫᖅᐸᑦᑕᕋ, 

(ᑐᓵᔨᑎᒍᑦ) ᐊᖓᔪᖅᑳᖅ ᔭᐃᒥᓯ ᐋᕆᐊᒃ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, ᑕᒪᑐᒪᓂ 

ᒪᓕᒐᓕᐅᕐᕕᖕᒥ ᐃᒃᓯᕙᑎᓪᓗᑕ 

ᐊᐱᕆᓚᐅᕐᒥᒐᒃᑯᑦᑕᐅᖅ ᐃᓄᐃᑦ ᐅᖃᐅᓯᖏᑦ 

ᐱᔾᔪᑎᒋᓪᓗᒋᑦ ᑕᒪᒃᑯᐊ ᒐᕙᒪᒃᑯᑦ ᐊᕕᒃᑐᖅᓯᒪᔫᔪᑦ, 

ᑕᐃᒎᓯᖅᑖᕆᕙᒃᑕᖏᑦ 

ᐊᔾᔨᒌᖏᑯᓘᔭᖃᑦᑕᕐᓂᖓᓄᑦ. ᑖᓐᓇ 

ᐃᓕᑕᕆᑦᑎᐊᖅᑕᕋᓗᐊᕋ ᐅᖃᖅᑎᑦᑎᔩ, 

ᐊᔾᔨᒌᖏᑦᑐᒥᑦ ᐅᖃᐅᓯᖃᕋᑦᑕ ᐃᓄᒃᑎᑐᑦ, 

ᐊᔾᔨᒌᖏᒻᒪᑕ ᑕᒫᓂ ᓄᓇᕗᒻᒥ. ᐊᒻᒪᓗ 

ᓇᓕᐊᑐᐃᓐᓇᑦᑎᐊᖅ ᐃᒪᓐᓇ ᓇᕐᕈᓇᖏᖦᖢᓂ 

ᐊᑐᓪᓚᕆᒃᑲᒥᓗ ᐅᖃᐅᓰᑦ 

ᐊᔾᔨᒌᖏᒃᑲᓗᐊᖅᑎᓪᓗᒋᑦ. ᑕᒪᒃᑯᓄᖓ 

ᐃᓚᔮᕇᓄᓪᓗ ᓄᓇᓕᖕᓄᓪᓗ ᑐᕌᖓᖃᑦᑕᕐᒪᑕ 

ᓲᖃᐃᒻᒪ. 

 

ᑭᓯᐊᓂᓕ ᐅᖃᖅᑎᑦᑎᔩ, ᒐᕙᒪᒃᑯᑦ 

ᐱᔨᑦᑎᕋᕐᓂᕆᕙᒃᑕᖏᑦ ᑕᒪᒃᑯᓄᖓ ᐃᓄᓕᒫᓄᑦ, 

ᓇᑭᓪᓗ ᓄᓇᓕᖕᓃᓐᖔᕋᓗᐊᕐᒪᖔᑕ, ᑭᒃᑯᓐᓂᓪᓗ 

ᐃᓚᔮᖃᕋᓗᐊᕐᒪᖔᑕᓗ ᑕᒪᒃᑯᐊ 

ᐱᔨᑦᑎᕋᖅᑕᐅᑦᑎᐊᕆᐊᖃᕐᒪᑕ. ᐊᒻᒪᓗ ᐅᖃᐅᓰᑦ 

ᐊᔾᔨᒌᓕᕐᔫᒥᔭᕆᐊᖃᖅᖢᑎᒃ. ᐅᖃᐅᓰᑦ 

ᐅᓄᓗᐊᖅᖢᑎᒃ ᐊᑕᐅᓯᕐᒥᑦ ᑐᑭᖃᖅᖢᑎᒃ 

ᑐᑭᖃᕈᓐᓃᕈᑎᒋᖃᑦᑕᕐᒪᒍ ᐊᔾᔨᒌᖏᓗᐊᖅᑎᓪᓗᒋᑦ. 

ᐅᖃᖅᑎᑦᑎᔩ, ᒥᓂᔅᑕᖃᐃ ᐅᖃᐅᑎᔪᓐᓇᖅᐹᖓ 

ᑕᒪᓐᓇ ᐱᓕᕆᐊᖑᓂᐊᕐᒪᖔᑦ ᐃᓄᒃᑐᑦ ᐅᖃᐅᓯᖅ 

ᐊᔾᔨᒌᓕᖅᑎᑕᐅᔾᔫᒥᓂᐊᕐᒪᖔᑦ ᑕᒫᓂ ᓄᓇᕗᒻᒥ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᐅᖃᐅᓯᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ ᑖᓐᓇ ᒥᔅᑕ 

ᑕᐹᕐᔪᒃ. ᐱᒻᒪᕆᐅᒋᔭᑦᑎᓐᓂ ᐊᐱᖅᓱᕐᒪᑦ. 

ᐊᔾᔨᒌᓕᖅᑎᑦᑎᓪᓚᕆᖕᓂᕐᒥᑦ ᐱᓇᓱᖏᑦᑐᒍᑦ 

ᑭᓯᐊᓂ ᑕᐃᒃᑯᐊ ᑕᐃᒎᓯᓕᕆᔨᒃᑯᑦ  

ᑕᒪᒃᑯᓂᖓ, ᐃᒫᒃ ᓇᓗᓇᖃᑦᑕᖅᑐᓂ, 

ᐊᔾᔨᒌᔾᔪᒥᔭᕆᐊᓕᖕᓂᑦ ᑭᒃᑯᓕᒫᓄᑦ 

ᑐᑭᓯᔭᐅᔪᓐᓇᕆᐊᓕᖕᓂᑦ ᒫᓐᓇ ᐱᓕᕆᖕᒪᑕ. 

 

ᒫᓐᓇ ᑐᕌᒐᖃᖏᑦᑐᒍᑦ ᐊᔾᔨᒌᖏᓐᓈᓗᖕᓂᑦ 

ᐅᖃᐅᓯᖃᓕᖅᑎᓐᓇᓱᒋᐊᖏᑕ ᑖᒃᑯᐊ ᓄᓇᕗᒻᒥᐅᑦ. 

ᑭᓯᐊᓂᓕ ᑐᑭᓯᖃᑦᑕᐅᑎᔪᓐᓇᒃᑲᓐᓂᕐᓂᕐᒥᑦ ᑕᐃᒃᑯᐊ 

ᐱᓕᕆᖕᒪᑕ ᒫᓐᓇ ᑕᐃᒎᓯᓕᕆᔨᒃᑯᑦ 

ᐱᓕᕆᓪᓚᕆᖃᑦᑕᖅᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑐᐱᕆ 30, 

2012-ᖑᑎᓪᓗᒍ ᑖᓐᓇ ᒥᓂᔅᑕ ᑕᕝᕗᖓ 

ᒪᓕᒐᓕᐅᕐᕕᐅᑉ ᐃᓗᐊᓄᑦ ᓴᖅᑮᓚᐅᕐᒪᑦ 

ᑕᐃᒎᓯᖃᖅᖢᓂ “ᐅᖃᐅᓯᕗᑦ”. ᒐᕙᒪᑲᒃᑯᑦ ᑖᒃᑯᐊ 

ᐸᕐᓇᐅᑎᒋᔭᖏᑦ. ᑖᓐᓇ ᓄᓇᕘᒥ ᒪᓕᒐᕐᔪᐊᖅ 

ᐅᖃᐅᓯᓕᕆᓂᕐᒧᑦ ᑲᒪᒋᔭᐅᔪᒃᓴᐅᑕᐅᑎᓪᓗᒍ. 

ᑖᒃᑯᓇᓂ ᓴᖅᑭᓚᐅᖅᑕᖓᓂ ᒪᒃᐱᖅᑐᒐᖓᓂ 22-ᒥ 

ᐱᓕᕆᐊᒃᓴᓂᑦ ᓇᓗᓇᐃᖅᓯᓚᐅᕐᒪᑕ 2012-16 

ᑎᑭᓪᓗᒍ ᑭᓱᑦ ᓯᕗᒡᒍᔾᔭᐅᔪᒪᓂᐊᕐᒪᖔᑕ 

ᐅᖃᐅᓯᓕᕆᓂᕐᒧᑦ ᐊᔾᔨᒌᓕᖅᑎᑦᑎᔾᔫᒥᓇᓱᐊᕐᓂᖅ.  

 

ᑭᓯᐊᓂ ᑖᓐᓇ ᐸᕐᓇᐅᑎᒐᓗᐊᖓ 

ᐸᕐᓇᒃᓯᒪᑐᐃᓐᓇᕐᓂᕋᖅᓯᒪᖕᒪᑦ. ᑭᓱᓪᓚᑦᑖᕌᓐᓄᖕᒧᑦ 

ᑐᕌᒐᖃᓪᓚᕆᖏᖦᖢᓂ 

ᓇᓗᓇᐃᕌᓂᒃᓯᒪᓪᓚᕆᖏᖦᖢᓂ. ᑕᒪᒃᑯᐊ 

ᓇᓕᐊᓪᓚᑦᑖᖅ, ᓲᕐᓗ ᓯᕗᒡᒍᔾᔭᐅᓇᓱᖕᓂᐊᕐᒪᖔᑦ 

ᐊᒃᓱᕉᑕᐅᓂᐊᕐᒪᖔᑦ? ᑕᒪᒃᑯᐊᖃᐃ ᐅᖃᐅᓯᕐᓄᑦ 

ᐊᔾᔨᒌᓐᖏᓗᐊᕈᑏᑦ ᑭᒃᑯᑦ, ᓇᐅᒃᑯᑦ, ᑭᓱ 

ᐊᒃᓱᕈᐊᕆᓂᖅᐹᕆᖃᑕᐅᕙ ᑖᒃᑯᓇᓂ 

ᐅᖃᐅᓯᓕᕆᔨᒃᑯᑦ ᒥᓂᔅᑕᖓᓐᓄᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᐅᖃᐅᓯᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒃᑯᐊ  

ᐃᒃᐸᒃᓴ ᑕᕝᕙᓂ ᐊᐱᖅᓱᖅᑕᐅᕕᖕᒦᑦᑐᑦ 

ᐅᖃᐅᓯᕆᓚᐅᖅᑕᕋᓗᐊᕗᑦ ᑭᓱᓪᓚᕆᐅᖕᒪᖔᑕ 

ᓯᕗᓪᓕᐅᑎᔪᒪᔭᕗᑦ.  

 

ᒫᓐᓇ ᑕᕝᕙ ᓯᕗᓪᓕᐅᑎᔪᒪᓪᓚᕆᒃᑕᕗ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧ ᐱᓕᕆᓂᖅ, ᑖᓐᓇ 

ᐱᓕᕆᐊᖑᓯᒪᓕᖅᑐᖅ. ᐊᕐᕌᒍᒥ ᐊᑕᐅᓯᒥᒃ ᑎᒥᐅᓪᓗ 

ᑭᓱᑐᐃᓐᓇᖏᑦ ᑕᒪᒃᑯᐊ ᑎᒥᒦᑦᑐᓕᒫᑦ ᐊᒻᒪᑦᑕᐅᖅ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧ ᑐᕌᖓᔪᑦ ᑕᒪᒃᑯᐊ 

ᐱᓕᕆᐊᖑᕙᓪᓚᐃᔪᑦ. ᑕᒪᒃᑯᐊ ᑕᕝᕙ ᒫᓐᓇ 

ᓯᕗᓪᓕᐅᑎᓪᓚᕆᒐᓱᒃᑕᕗ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑐᒡᓕᐊ ᐃᓚᒋᐊᕈᑦ, ᒥᔅᑕ ᑕᐸᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑏ. ᐄ ᑖᓐᓇ 

ᑐᑭᓯᐅᒪᑦᑎᐊᖅᖢᒍ ᑕᒪᓐᓇ 

ᐱᓕᕆᐊᖑᖃᑦᑕᖅᓯᒪᓂᑰᖕᒪᑦ ᑕᒪᒃᑯᐊ ᓲᕐᓗ 

ᐋᓐᓂᐊᕆᔭᐅᕙᒃᑐᓪᓗ ᐃᖢᐊᖅᓯᕈᑎᓪᓗ ᐄᔭᒐᐃᓪᓗ 

ᓲᕐᓗ ᑕᒪᒃᑯᐊ ᐃᓱᒪᒋᓚᐅᓪᓗᑎᒃ. ᑕᒪᓐᓇᐃᓛ 

ᐅᖃᐅᓯᕐᒧᑦ ᐱᓇᓱᒃᑕᐅᓂᖅ 

ᐊᔾᔨᒌᓕᖅᑎᑦᑎᓇᓱᖕᓂᖅ ᑕᒪᓐᓇ 

ᐱᓕᕆᐊᖑᖃᑦᑕᓕᓚᐅᖅᑲᒻᒥᓐᖏᒻᒪᑦ.  

 

ᐊᕐᕌᓂᓪᓘᓐᓃᑦ ᒪᓕᒐᖅᑖᓚᐅᖏᒃᑲᓗᐊᖅᑎᓪᓗᑕ 

ᐃᓕᓴᕆᔭᐅᓯᒪᔪᒥᒃ ᓄᓇᕗᒻᒥ ᑕᒪᓐᓇ 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᑕᐃᒍᓯᖅ ᑎᒦᓪᓗ 

ᑕᐃᒎᓯᖏᑦ ᑕᒪᓐᓇᐃᓛᒃ ᐱᖏᖕᓇᓗᐊᕐᒪᑦ 

ᐋᓐᓂᐊᕐᕕᖕᒧᑦ ᐃᓗᐊᖅᓴᐃᔨᓪᓗ ᐃᓄᑑᔪᓐᓇᕋᑎᒃ 

ᐋᓐᓂᐊᖅᑐᓪᓗ ᖃᓪᓗᓇᐅᔭᕈᓐᓇᕋᑎᒃ ᑕᒪᓐᓇ 

ᐊᒻᒪᓗ ᑐᑭᓯᒍᒪᓚᐅᕋᑦᑎᒍᑦ. 

 

ᐅᖃᖅᑎᑦᑎᔩ, ᐊᖓᔪᖅᑳᖅᑲᐃ ᐅᖃᕈᓐᓇᖅᐳᑦ 

ᑕᒡᕗᖓ ᐃᒡᓗᒧᑦ ᐋᓐᓂᐊᖃᖅᑕᐃᓕᒪᑎᑦᑎᓂᖅ 

ᐅᕝᕙᓗᓐᓃᑦ ᑎᒥᐅᑉ ᑕᐃᒎᓯᖅᑕᖏᑦᑕ ᐊᓯᖏᓐᓂᒃ 

ᑭᓱᒥᒃ ᑐᐊᕕᕐᓇᖅᑐᖃᖅᐸᑦ ᑕᒫᓂ ᓄᓇᕗᒻᒥ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ, 

ᐅᖃᐅᓯᓕᕆᓂᕐᒧ ᐊᖓᔪᖅᑳᕆᔭᐅᔪᖅ, ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐃᓚᖏᒃ ᐃᒃᐸᒃᓴᖅ 

ᐅᖃᐅᓯᕆᑦᑎᐊᓚᐅᖅᑕᕋᓗᐊᕗᑦ ᑭᓱᓪᓚᕆᐅᖕᒪᖔᑕ. 

ᒫᓐᓇ ᐃᖅᑲᐅᒪᔪᒥᓂᕐᒥᒃ ᐊᒥᓱᓂᒃ 

ᐱᓕᕆᐊᖃᖅᑐᖓ. ᑕᐃᒃᑯᐊ ᑕᐃᒎᓯᓂᒃ 

ᐊᑕᐅᑦᑎᒃᑯᑦ ᐊᒻᒪᓗᑦᑕᐅᖅ 

ᐱᓕᕆᐊᖃᖅᐸᓪᓕᐊᖏᓐᓇᕐᓂᐊᖅᑐᑎᒃ, ᐃᓛ 

ᖁᔭᓐᓇᒦᖅᑐᒍᓪᓗ ᑖᓐᓇ ᓂᕈᐊᖅᑕᐅᓯᒪᖃᑎᒐ 

ᐱᓕᕆᓯᒪᓕᓚᐅᖅᑐ ᑕᒪᒃᑯᓂᖓ ᓯᕗᓂᑦᑎᓐᓂ 

ᐅᖃᐅᓯᕆᔭᑦᑎᓐᓂ ᒫᓐᓇ. 
 

ᐄ, ᑕᒪᓐᓇ ᐊᔾᔨᒌᓕᖅᑎᔾᔫᒥᓇᓱᒃᑕᕋᓗᐊᕗᑦ 

ᐅᖃᐅᓯᖅ ᐊᔾᔨᒌᓕᖅᑎᔾᔪᒥᔭᐅᓇᓱᒃᑐᖅ ᑕᐃᒃᑯᐊ 

ᑲᑎᒪᔨᖏᑦ ᑐᑭᓯᖃᑦᑕᐅᑎᒃᑲᓐᓂᕈᓐᓇᕐᓗᑕ 

ᑐᑭᓯᖃᑦᑕᐅᑎᑦᑎᐊᐸᓗᓕᕋᓗᐊᖅᑐᒍᑦ. ᒫᓐᓇ 

ᓄᓇᕗᒥᑦ ᑭᓯᐊᓂ ᐊᔾᔨᒌᖏᒻᒪᑕ ᓱᓕ ᐃᓚᖏᑦ. 

ᐃᓚᖏᑦ ᓲᕐᓗ ᐸᐃᑉᐹᑦ ᐊᓯᖏᕐ ᐊᔾᔨᒌᖏᖕᒪᑕ. 

ᑖᓐᓇ ᐱᓕᕆᐊᖑᓯᒪᖕᒥᔪᖅ, ᐊᓯᖏᑦᑕᐅᖅ ᑕᒪᒃᑯᐊ. 

ᐄ ᑖᒃᑯᐊ ᐱᔭᕇᖅᑕᐅᒃᐸᑕ ᐋᓐᓂᐊᓯᐅᑎᓕᕆᔩᑦ 

ᐊᒻᒪᓗ ᑎᒥᐅᑦ ᑭᓱᑯᑦᑎᓕᒫᖏᑦ ᐱᔭᕇᖅᑕᐅᒃᐸᑕ 

ᑕᐃᒪ ᐊᓯᖓᓂ ᐱᓪᕆᒃᓯᒃᑲᓐᓂᑦᑎᐊᒥᒃ ᑕᕝᕗᖓ 

ᐱᓪᓕᕆᕝᕚᓪᓕᓛᕐᒥᔪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᑕᐹᕐᔪᒃ. 
 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, 

ᒥᓂᔅᑕ. ᐅᓇᑐᖅ ᐅᖃᖅᑎᑦᑎᔩ 

ᑐᑭᓯᑦᑎᐊᕌᓪᓚᓚᐅᕐᓚᒍ, ᐃᓛᒃᑰᖓᔪᖓᓂᒃ ᑕᕝᕙᓂ 

2-ᒥᒃ ᐃᓄᐃᑦ ᐅᖃᐅᓯᖓᑕ ᓴᐳᒻᒪᔭᐅᔾᔪᑎᒃᓴᖓᓄᑦ 

ᒪᓕᒐᕐᔪᐊᖅ, ᓇᓗᓇᐃᖅᓯᓯᒪᖕᒪᑦ ᐃᓄᐃᑦ 

ᐅᖃᖅᓯᖏᓐᓂ ᑕᐃᒍᓯᓕᐅᖅᑐᓂᒃ 

ᓴᖅᑭᑦᑐᖃᖅᑐᒃᓴᐅᑕᐅᓪᓗᓂ ᐊᒻᒪᓗ ᑖᒃᑯᐊ 

ᓴᓐᖏᓂᖃᕐᓂᐊᖅᖢᑎᒃ ᐅᖃᐅᓰᑦ ᐃᓄᐃᑦ 

ᐅᖃᐅᓯᖏᓐᓄᑦ ᐱᓕᕆᐊᖑᑎᓪᓗᒍ ᖃᓄᑐᐃᓐᓇᖅ 

ᐊᕐᕌᒍᓪᓘᓐᓃᑦ ᑕᒪᒃᑯᓂᖓ 

ᐊᑕᐅᓯᓐᖑᕐᔫᒥᑎᑦᑎᓇᓱᐊᕐᓂᕐᒥᒃ.  
 

ᐅᓇᑐᖅ ᑐᑭᓯᑦᑎᐊᓚᐅᕐᓚᒍ ᐊᖓᔪᖅᑳᖅ ᖃᓄᕐᓕ 

ᑕᐃᒎᓯᓕᐅᖅᑎᒃᑯᑦ ᐃᒻᒥᒎᓕᖅᑎᓪᓗᒋᑦ 

ᐊᑕᒻᒪᕆᒍᓐᓃᖅᑎᓪᓗᒋᑦ ᐃᓕᖅᑯᓯᓕᕆᔨᒃᑯᓐᓄᑦ, 

ᖃᓄᕐᓕ ᓴᓐᖏᓂᖃᖅᐸᑦ ᑖᓐᓇ ᒥᓂᔅᑕ ᑖᒃᑯᓄᖓ 

ᑕᐃᒎᓯᓕᐅᖅᑎᓄᑦ ᑎᓕᐅᕆᓂᕐᒥᑦ, ᐅᑯᐊ 

ᐃᓱᒪᒋᔭᐅᔭᕆᐊᖃᓕᖅᑑᕈᑎᒃᓴᒥᓂᒃ. ᖃᓄᕐᓕ ᑖᓐᓇ 

ᒥᓂᔅᑕ ᓴᓐᖏᓂᖃᖅᑎᒋᕙ ᑖᒃᑯᓄᖓ 

ᑕᐃᒎᓯᓕᐅᖅᑎᒃᑯᓐᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᐅᖃᐅᓯᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᓂᔅᑕ ᐋᕆᐊᒃ. 
 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᒥᓂᔅᑕᐅᕝᕕᖃᖅᖢᑕ ᑕᒪᒃᑯᓂᖓ 

ᐱᓕᕆᐊᖃᕌᖓᑦᑕ ᓲᕐᓗ ᒫᓐᓇ ᒥᓂᔅᑕᐅᓂᖃᕐᒥᒐᓚ 

ᐊᕙᑎᓕᕆᔨᒃᑯᓐᓄᑦ ᑕᐃᒃᑯᓄᖓ 

ᐱᔪᓐᓇᕐᓂᖃᖅᑎᑕᐅᑦᑕᖅᐳᖓ ᐊᒻᒪᑦᑕᐅᖅ 

ᒥᓂᔅᑕᐅᕕᖃᕆᓪᓗᖓ ᐅᖃᐅᓯᓕᕆᔨᒃᑯᓐᓄᑦ.  

ᑖᓐᓇᑦᑕᐅᖅ ᐱᔪᓐᓇᕐᓂᖃᕐᕕᒋᒋᕙᕋ ᑕᐃᒃᑯᐊ 

ᐅᖃᐅᓯᕐᓂᒃ ᐱᓕᕆᔨᐅᖕᒪᑕ ᑖᒃᑯᓄᖓ ᓱᓕ 

ᐱᔪᓐᓇᕐᓂᖃᖅᑎᑕᐅᑦᑎᐊᖅᐳᖓ ᐅᖃᐅᓯᓕᕆᓂᖅ 

ᐱᓪᓗᒍ ᒥᓂᔅᑕᐅᕕᒐ, ᒥᓂᔅᑕᐅᕕᒋᒐᒃᑭᑦ ᑕᐃᒃᑯᐊ 

ᐅᖃᐅᓯᕐᒧᑦ ᐱᓕᕆᓂᐅᔪᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᒃᑐᕐᒧᑦ ᒪᓕᒐᓕᐅᖅᑎ, 

ᒥᔅᑕ ᐃᐊᓕᐊᑦ.  

 

ᐊᐱᖅᑯᑦ 589 - 3(3): ᖃᓄᐃᓕᖓᓂᖓ 

ᑐᒃᑐᕋᓛᓂᑦ ᒥᓂᖅᓯᓂᕐᒧᑦ ᐸᕐᓇᐅᑎᒃ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ 

ᐊᐱᖅᑯᑎᒋᓂᐊᖅᑕᕋ ᐊᕙᑎᓕᕆᔨᒃᑯᑦ 

ᒥᓂᔅᑕᖓᓐᓄᑦ. 

 

ᒥᓂᔅᑕ ᐃᖅᑲᐅᒪᔪᒃᓴᐅᕗᖅ ᑕᒪᑐᒪᓂ 

ᐊᐱᖅᑯᑎᖃᓚᐅᕋᒪ ᖁᑦᑎᒃᑑᑉ ᒥᒃᓵᓄᑦ ᐊᒻᒪᓗ 

ᑕᐃᒃᑯᐊ ᑐᒃᑐᑦ ᖃᑯᖅᑕᑦ ᐃᓱᒫᓘᑎᒋᓪᓗᑎᒃᑯ 

ᓂᓪᓕᐅᑎᒋᓚᐅᖅᓯᒪᒐᒃᑯ.  

 

ᐸᕐᓇᐅᑎᔅᓯᓐᓂ ᓯᕗᓪᓕᐅᑎᓯᒪᔪᑦ ᑕᒪᑐᒪᓂ ᐊᕐᕌᒍᒥ 

ᑐᒃᑐᓕᕆᓂᖅ, ᑐᒃᑐᓄᑦ ᐊᐅᓚᑎᔾᔪᑏᑦ 

ᐸᕐᓇᐅᑎᖏᓐᓂᑦ ᐋᖅᑭᔅᓯᓂᐊᕐᓂᕋᖅᓯᒪᓪᓗᑎᒃ, 

ᖃᓄᐃᓕᖓᓕᖅᐸ ᑕᒪᓐᓇ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑏ. ᒪᒥᐊᓇᐅᒐᓗᐊᖅ ᒫᓐᓇ ᑕᒪᓐᓇ 

ᑐᓴᕐᕕᐅᑦᑕᐅᑎᒋᓯᒪᓗᐊᓐᖏᓇᒃᑯ (brief-

ᑕᐅᔾᔪᑎᒋᓯᒪᓗᐊᓐᖏᓇᒃᑯ) ᒫᓐᓇᒧᑦ ᑎᑭᑦᑐᒍ ᑖᓐᓇ 

ᐊᐱᖅᑯᓯᕆᔭᖓ  



ᐊᐃᑉᐱᖅ, ᒫᑦᓯ 19, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᓴᑐᐃᓐᓇᑲᐃᓐᓇᕐᓂᐊᖅᑕᕋ ᑭᐅᔪᓐᓇᖅᓯᒍᒃᑯ 

ᑭᐅᓛᖅᑕᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑖᓐᓇ ᖃᐅᔨᒋᐊᓚᐅᕐᓗᓂᐅᒃ ᑭᐅᓛᖅᐹ. ᐃᓛᒃ 

ᑕᐃᒪᐃᓕᕖᑦ, ᒥᓂᔅᑕ ᐋᕆᐊᒃ? ᐅᖃᐅᓯᒃᑯᑦ 

ᐊᐱᖅᑯᑏᑦ. ᐸᓐᓂᖅᑑᒧᑦ ᒪᓕᒐᓕᐅᖅᑎ, ᒥᔅᑕ 

ᐅᓲᑖᐱᒃ. 

 

ᐊᐱᖅᑯᑦ 590 - 3(3): ᐋᓐᓂᐊᕕᓕᐊᕈᔾᔭᓄᑦ 

ᒪᓕᒃᑎᖃᓐᓂᕐᒧᑦ ᐊᑐᐊᒐᐅᑉ ᐊᑐᖅᑕᐅᓂᖓ 

ᐊᒫᒪᑦᑎᑦᑎᔪᓄᑦ (ᐅᓲᑖᐱᒃ) 

 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒃᑲ 

ᑐᕌᖅᑎᓂᐊᖅᑕᒃᑲ ᒥᓂᔅᑕᐅᔪᒧᑦ 

ᖃᓂᒪᖃᕐᓇᖏᑦᑐᓕᕆᓂᕐᒧᑦ, (ᑐᓵᔨᑎᒍᑦ) 

ᐊᖓᔪᖅᑳᖅ ᑮᑦ ᐲᑕᓴᓐ.  

 

ᐅᖃᖅᑏ, ᒪᓕᒐᓕᐅᖅᑏᑦ ᐅᖃᐅᓯᖏᑦᑎᒍᑦ ᐅᓪᓗᒥ 

ᐃᓱᒫᓘᑎᓐᓂᒃ ᓂᓪᓕᐅᑎᖃᖅᑲᐅᔪᖓ ᐱᔾᔪᑎᓕᒃ 

ᐋᓐᓂᐊᕕᓕᐊᖅᑐᑦ ᒪᓕᑦᑎᖏᓐᓄᑦ ᐊᑐᐊᒐᐃᑦ 

ᐊᑐᖅᑕᐅᖃᑦᑕᖁᓪᓗᒋᑦ ᐊᒫᒪᑦᑎᑦᑎᑎᓪᓗᒋᑦ 

ᑕᐃᒃᑯᐊ ᐊᓈᓇᒋᔭᐅᔪᑦ.  

 

ᑕᐃᒪᖃᐃ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐸ 

ᑕᐃᒃᑯᐊ ᐊᒫᒪᑦᑎᑦᑎᔪᑦ ᓇᔅᓴᖃᑦᑕᕈᓐᓇᕐᒪᖔᑦ 

ᓄᑕᕋᓛᕐᒥᓂᒃ ᐊᓯᖏᓐᓂᑦ ᕿᑐᕐᖓᒥᓐᓂᒃ 

ᐋᓐᓂᐊᕕᓕᐊᕈᔾᔨᑎᓪᓗᒋᑦ ᓄᓇᒥᑕ ᓯᓚᑖᓂ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑑᐱᒃ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᖁᔭᓐᓇᒦᕈᒪᓪᓗᒍ ᒥᔅᑕ ᐅᓲᑖᐱᒃ 

ᑕᒪᑐᒪᓂ ᐊᐱᖅᑯᑎᖃᕐᒪᑦ. ᐄ, ᐃᒃᑯᐊ 

ᖃᖓᑕᓲᓂᒃᑯᐊ ᒪᓕᒐᖃᕐᒪᑕ ᐃᓐᓇᖅ ᐊᑕᐅᓯᖅ, 

ᐊᑕᐅᓯᕐᒥᒃ ᕿᑐᕐᖓᒡᒋᖃᑦᑕᕐᓗᓂ ᓄᓕᐊᕇᒃ 

ᐃᖏᕐᕋᓂᐊᕈᑎᒃ ᒪᕐᕉᓐᓂᒃ ᕿᑐᕐᖓᒡᒋᕈᓐᓇᖅᑑᒃ  

ᑐᐊᕕᕐᓇᖅᑐᕈᓯᑲᓪᓚᑉᐸᑦ 

ᐊᑦᑕᓇᕐᔭᐃᖅᓯᒪᓂᖃᕐᓂᐊᕐᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐅᓲᑖᐱᒃ. 

 

ᐅᓲᑖᐱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᒥᓂᔅᑕ ᖃᐅᔨᒪᔪᒃᓴᐅᕗᖅ ᑕᒪᓐᓇ 

ᐊᐱᖅᑯᑎᒋᔭᐅᖃᑦᑕᖅᓯᒪᒻᒪᑦ ᒪᓕᒐᓕᐅᖅᑎᓄᑦ 

ᓯᕗᓂᑦᑎᓐᓂᑦ, ᑖᓐᓇ ᒥᓂᔅᑕᕆᔭᐅᔪᖅ 

ᓇᓗᓇᐃᖅᓯᔪᓐᓇᖅᐹ ᑕᒪᓐᓇ 

ᕿᒥᕐᕈᓇᑦᑕᐅᓯᒪᒻᒪᖔᑦ ᐱᓕᕆᕝᕕᖓᓄᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ, ᐃᓄᓕᕆᔨᒃᑯᓪᓗ 

ᒥᓂᔅᑕᖓᑦ, ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓇᓗᔪᖓ ᑖᓐᓇ ᐊᐱᖅᑯᑎᒋᔭᖓ 

ᐱᔾᔪᑎᒋᓪᓗᒍ ᕿᒥᕐᕈᓇᐃᖃᑦᑕᖅᑐᒍᑦ 

ᐱᔨᑦᑎᑦᑎᐊᕈᒪᒧᑦ ᑕᖅᑲᒃᑯᓄᖓ. 

ᕿᒥᕐᕈᔭᐃᓐᓇᐅᔭᖅᑕᕗᑦ ᑕᒪᒃᑯᐊ ᓴᖅᑭᑦᑎᓯᒪᔭᕗᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐅᓲᑖᐱᒃ.  

 

ᐅᓲᑖᐱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐋᓐᓂᐊᕕᓕᐊᖅᑐᓂᒃ 

ᒪᓕᑦᑎᖃᕐᓂᕐᒧᑦ ᐊᖏᖅᑕᐅᔾᔪᓯᖏᑦ 

ᑎᑎᕋᖅᓯᒪᒐᓗᐊᖅᑎᓪᓗᒋᑦ ᑕᒪᑐᒥᖓ 

ᓂᓪᓕᐅᑎᖃᖅᓯᒪᓐᖏᑦᑐᖅ. ᑖᓐᓇ ᒥᓂᔅᑕᕆᔭᐅᔪᖅ 

ᑐᑭᓯᓇᕐᓂᖅᓴᓂᒃ ᒪᓕᒐᓂᒃ ᑕᒪᑐᒧᖓ ᐊᑐᖅᑐᓂᒃ 

ᓴᖅᑭᑦᑎᔪᓐᓇᓂᐊᖅᐹ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᒥᓂᔅᑕᖓᑦ, ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᒻᒪᒍ. ᐅᖃᖅᑏ, ᓇᓗᓇᖅᓯᔪᖅᑕᖃᖅᐸᑦ  

ᐅᕝᕙᓘᓐᓃᑦ ᐊᔾᔨᒌᖏᑦᑐᓂᒃ ᑐᑭᓕᐅᕆᖅᐸᑎᒃ 

ᐃᖅᑲᓇᐃᔭᖅᑏᑦ ᐊᒻᒪᓗ ᐊᓯᖓ ᑐᑭᓯᓇᕐᓂᖅᓴᓂᒃ 

ᐋᖅᑭᒋᐊᕈᑎᔅᓴᓂᒃ ᓴᖅᑮᒐᔭᖅᑐᒍᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑭᖑᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ 

ᐅᓲᑖᐱᒃ.  

 

ᐅᓲᑖᐱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᕐᓗ ᒥᓂᔅᑕᕆᔭᐅᔪᖅ ᑭᐅᒻᒪᑦ. ᑖᓐᓇ 

ᒥᓂᔅᑕᕆᔭᐅᔪᖅ ᒪᓕᒐᓕᐅᕐᕕᒻᒧᑦ ᐅᐱᕐᖔᖅ 

ᑲᑎᒪᕐᔪᐊᓕᕐᒥᒃᐸᑕ ᑖᓐᓇᖃᐃ ᒥᓂᔅᑕᕆᔭᐅᔪᖅ 

ᐅᓂᒃᑳᕈᓐᓇᕐᓂᐊᖅᐸ ᖃᓄᖅᑑᕈᑎᒋᔭᐅᓚᐅᕐᒪᖔᑦ 

ᑕᒪᓐᓇ ᐊᐱᖅᑯᑎᒋᔭᕋ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᒥᓂᔅᑕᖓᑦ, ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᕈᒪᓪᓗᒍᓗ ᒥᔅᑕ ᐅᓲᑖᐱᒃ 

ᑕᒪᑐᒥᖓ ᐊᐱᖅᑯᑎᖃᕐᒪᑦ. ᐊᖏᕈᓐᓇᓐᖏᑕᒋᑦ 

ᐅᓂᒃᑲᐅᓯᖃᖁᔨᑎᓪᓗᑎᑦ ᐊᐱᖅᑯᑎᒌᓐᓇᕈᒪᒍᓐᓂ 

ᐱᔪᓐᓇᑦᑎᐊᖅᑐᑦ. ᑕᐃᒫᑐᐃᓐᓇᖅ ᒪᓕᒐᓕᐅᖅᑏᑦ 

ᐱᔪᓐᓇᐅᑎᖃᖅᑐᐃᓐᓇᐅᒻᒪᑕ ᑭᐅᖃᑦᑕᕐᓂᐊᖅᑕᒃᑲ 

ᑕᒪᑦᑐᒪ ᐊᑐᐊᒐᓕᕆᓂᐅᑉ ᒥᔅᓵᓄᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᑲᖏᖅᖠᓂᐅᑉ ᐅᐊᓐᓇᖓᓄᑦ, ᒥᔅᑕ ᑰᓕ.  

 

ᐊᐱᖅᑯᑦ 591 - 3(3): ᑲᑐᔾᔨᖃᑎᒌᓐᓂᖅ 

ᑳᓐᓱᖃᓐᓂᕐᒧᑦ (ᑰᓕ) 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑖᓐᓇ 

ᐱᒻᒪᕆᐅᓂᖓᓄᑦ. ᑕᐃᒪ ᐅᖃᓕᒫᕐᓂᐊᕋᒃᑯ 

ᖃᓪᓗᓈᑎᑐᑦ.  

ᑕᒪᓐᓇ ᐊᒃᓱᕉᑎᖃᕐᓂᖅ ᑳᓐᓱᒥᒃ 

ᓄᖅᑲᖅᑎᑦᑎᒐᓱᐊᕐᓂᖅ ᐊᒥᓱᓄᑦ ᒪᓕᒐᓕᐅᕐᕕᒻᒧᑦ.  

ᖃᐅᔨᒪᔭᐅᒻᒪᑦ ᐅᖃᐅᓯᐅᖃᑦᑕᕐᒪᑦ ᖃᐅᔨᒪᑦᓯᐊᕐᒪᑕ 

100-ᒥᓕᐊᓃᑦᑐᑦ ᑮᓇᐅᔭᐃᑦ ᐱᓕᐊᓐ ᑕᒫᓂ 

ᑲᓇᑕᒥᓗ ᒥᐊᓕᒐᒃᑯᓪᓗ ᓄᓇᖓᓐᓂ, ᐊᕐᕌᒍᑕᒫᑦ 

ᖃᐅᔨᓴᖃᑦᑕᕐᖓᑕ ᑕᒪᑐᒥᖓ ᑳᓐᓱᒥ 

ᒪᒥᒍᓐᓇᖏᑦᑐᒥᒃ.  

 

ᑖᓐᓇ ᒥᓂᔅᑕ ᐅᖃᕈᓐᓇᖅᑳ ᖃᓄᑎᒋ ᑖᒃᑯᐊ 

ᐱᓕᕆᕕᖓ ᑳᓐᓱᒥᒃ ᖃᐅᔨᓴᖅᑏᑦ 

ᑲᑐᔾᔨᖃᑎᒌᖏᓐᓂᒃ ᐱᓕᕆᖃᑎᖃᑦᑕᕐᒪᖔᑦ ᐊᒻᒪᓗ 

ᑖᒃᑯᓂᖓ ᑲᓇᑕᒥ ᑎᒥᐅᔪᒃ ᑖᒃᑯᓂᖓ 

ᓄᖅᑲᑎᑦᑎᒐᓱᐊᕐᓂᕐᒥᒃ ᑳᓐᓱᒥᒃ?” ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᒥᓂᔅᑕᖓᑦ, ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᕆᕙᕋ ᒥᔅᑕ ᑰᓕ ᐊᐱᕆᔪᖅ. 

ᓇᓗᓇᓐᖏᒻᒪᑦ ᑕᒪᓐᓇ ᑳᓐᓱ 

ᑐᖁᕋᐃᑐᐃᓐᓇᓕᕐᖓᑦ. ᐊᒥᓲᓪᓗᑎᓪᓗ 

ᐊᔾᔨᒌᓐᖏᑦᑐᑦ ᑳᓐᓱᑖᕈᑕᐅᒍᓐᓇᖅᑐᑦ ᐃᓅᓯᕐᓄᑦ 

ᓇᑲᑦᓯᕈᑕᐅᖃᑦᑕᖅᑐᖅ.  

 

ᓄᓇᕗᒻᒥ ᐊᒥᓲᒻᒪᑕ ᑕᒪᑐᒧᖓ ᑳᓐᓱᒧᑦ 

ᐊᑐᖅᑕᐅᓯᒪᔪᑦ. ᐊᒻᒪᓗ ᖃᐅᔨᓴᕈᑕᐅᓯᒪᓪᓗᓂ 

ᓂᕈᐊᖅᑕᐅᕕᒋᓯᒪᔭᕋᓂᒃ ᑮᓇᐅᔭᓂᓪᓗ 

ᐱᕈᖅᓴᐃᓚᐅᖅᓱᑕ ᑕᐃᒃᑯᐊ ᐊᕐᓇᐃᑦ 

ᖃᓄᐃᓕᐅᕆᐊᕐᓂᖏᑦ. $100,000 ᐅᖔᑖᓄᑦ 

ᖃᐅᔨᓴᕈᑕᐅᓂᐊᖅᑐᓂᒃ ᓴᖅᑭᑎᑦᑎᓚᐅᕐᒥᒻᒪᑕ 

ᓄᕕᐱᕆᐅᑎᓪᓗᒍ “ᒧᕕᐱᕆ” ᑳᓐᓱᒥᒃ.  

 

ᐊᒥᓱᓄᑦ ᐊᐅᓪᓚᑎᑦᑎᖃᑦᑕᕋᑦᑕ ᑳᓐᓱᖃᖅᑐᓄᑦ 

ᖃᓪᓗᓈᑦ ᓄᓇᖏᓐᓄᑦ 

ᐃᓗᐊᖅᓴᖅᑕᐅᒋᐊᖅᑐᖅᑎᓪᓗᒋᑦ. 

ᐅᖃᐅᑎᒍᓐᓇᖏᑕᕋ ᓇᓪᓕᐊᓐᓄᑦ 

ᐃᑲᔪᖅᑎᖃᕐᒪᖔᑕ. ᑭᓯᐊᓂ ᒥᓂᔅᑕᐅᓪᓗᖓ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑖᒃᑯᐊ 

ᑲᔪᖅᑎᖃᖁᖃᑦᑕᕋᒃᑭᑦ ᐱᓕᕆᕖᒃᑲ 

ᐊᔾᔨᒌᖏᕈᓘᔭᖅᑐᓂᑦ ᖃᓪᓗᓈᑦ ᓄᓇᖏᓐᓃᑦᑐᓂᑦ;  

ᐃᒪᓐᓇ ᐃᑲᔫᑎᒍᓐᓇᖅᑐᓂᑦ ᓄᓇᕗᒧᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒪᑦᑕᐅᖅ ᖃᑦᓯᑲᓪᓚᐅᓯᒪᒻᒪᑕ ᐃᒪᓐᓇ 

ᐅᓂᒃᑳᓕᐊᕆᔭᐅᓯᒪᔪᑦ. ᑕᐃᒪ 

ᐅᖃᐅᓯᖃᒻᒪᕆᓚᐅᕐᒥᒻᒪᑕ ᖃᐅᔨᓴᕈᑎᕕᓂᕐᓂᑦ, 

ᑕᐃᓐᓇ ᐅᖃᕐᓂᕋᓚᐅᖅᑐᖅ. ᑕᐃᒪ ᑖᒃᑯᐊ 

ᑳᓐᓱᖃᖅᑐᑦ ᐃᓗᐊᖅᓴᖅᑕᐅᔪᐃᑦ, 

ᐃᓗᐊᖅᑕᐅᓯᐅᑎᐅᓚᐅᖅᑐᑦ ᓱᓕ ᐅᓪᓗᒥ 

ᐊᑐᖅᑕᐅᒻᒪᑕ.  

 

ᑖᒃᑯᐊ ᒪᓕᑦᑐᒋᑦ ᑳᓐᓱᒥ ᖃᐅᔨᓴᕈᑏᑦ. ᑖᓐᓇ 

ᐃᓚᒋᔭᐅᔪᖅ ᒐᕙᒪᑐᖃᒃᑯᑦ ᖃᐅᔨᓴᕐᕕᖓᓐᓂᑦ 

ᑕᒪᓐᓇ ᐋᓐᓂᐊᕐᓇᖅ ᐃᒪᓐᓇ 

ᐅᓄᕈᓐᓃᖅᐹᓕᖅᓯᒪᖏᑦᑐᑦ 20 ᐊᕐᕌᒍᐃᑦ 

ᐊᑐᖅᑎᓪᓗᒋᑦ. ᑭᓯᐊᓂ ᑖᓐᓇ ᑎᒥᐅᔪᖅᑕᐅᖅ 

ᐅᖃᖅᓯᒪᒻᒥᔪᖅ, ᖃᐅᔨᓴᕋᐃᓪᓗᓂ ᓄᑖᓂᑦ ᐊᒥᓱᑦ 

ᑳᓱᑖᕈᑕᐅᔪᑦ, ᐃᒪᓐᓇ ᒪᒥᓴᖅᑕᐅᑦᑎᐊᕈᓐᓇᖅᑐᑦ. 

 

ᒥᓂᔅᑕ ᐅᖃᕈᓐᓇᖅᑲ ᑖᓐᓇ ᐱᓕᕆᑯᖓ 

ᖃᓄᐃᓯᓯᒪᒻᒪᖔᑕ ᑖᒃᑯᓄᖓ ᑳᓐᓱᓂᑦ 

ᓄᖅᑲᑎᑦᑎᓇᒐᓱᐊᓂᕐᒧᑦ ᖃᐅᔨᓴᖅᑐᑦ. ᑖᒃᑯᐊ 

ᐃᑲᔪᖅᑕᐅᒐᔪᒻᒪᑕ ᑮᓇᐅᔭᑎᒍᑦ. ᑖᒃᑯᐊᓗ 

ᑮᓇᐅᔭᐃᑦ ᐊᑐᖅᑕᐅᑦᓯᐊᕋᓗᐊᕐᒪᖔᑕ ᑕᒫᓂ 

ᐃᑲᔫᑎᓂᖅᐹᖑᒐᔭᖅᑐᓂᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᖅᐸᕋᑦᑕᐅᖅ ᒥᔅᑕ ᑰᓕ. 

ᐅᖃᓕᒫᕈᔪᒃᑲᒪᑦᑕᐅᖅ ᓱᑲᑦᑐᒻᒪᕆᕈᓘᓕᖅᑐᖓ 

ᑭᓯᐊᓂ ᑖᓐᓇ ᐅᓂᖅᑳᓚᐅᖏᓐᓇᒃᑯ ᐱᖓᓱᓄᑦ 

ᐱᓇᓱᐊᕈᓯᕐᓄᑦ ᐅᖃᓕᒫᖅᓯᒪᒐᓗᐊᕋᒪ. . . .  

 

ᐅᖃᖅᑏ, ᒥᔅᑕ ᑰᓕ ᐅᑉᐱᕈᓱᒋᐊᖃᕐᒪᑦ ᑖᒃᑯᐊ 

ᓄᓇᕗᒻᒥᐅᑦ ᐱᕈᖅᓴᖃᑦᑕᖅᑕᖏᑦ ᑳᓐᓱ 

ᖃᐅᔨᓴᖅᑕᐅᔾᔪᑎᖏᓐᓄᑦ ᐊᑐᖅᑕᐅᓯᐊᕐᓂᖏᓐᓂᑦ. 

ᑕᐃᒃᑯᐊᓕ ᐃᖃᓗᑦᑑᑦᓯᐊᒥᓕ 

ᓂᕈᐊᖅᑕᐅᕕᒋᓯᒪᔭᕐᓂᑦ ᖃᓪᓗᓈᑦ ᓄᓇᖏᓐᓄᑦ 

ᐊᐅᓪᓚᖅᑐᖃᖃᑦᑕᒥᒻᒪᑦ 

ᐃᓗᐊᖅᓴᖅᑕᐅᑦᑎᐊᖃᑦᑕᖅᑐᑎᓪᓗ 

ᐅᖃᕐᕕᒋᖃᑦᑕᕋᒃᑭᑦ. ᐊᒻᒪᓗ ᑕᒪᑐᒥᖓ 

ᑲᒪᒋᔭᐅᔾᔪᑎᒥᓂᒃ ᖃᓄᖅ ᐱᐅᑦᓴᖅᓱᑎ ᐊᒻᒪᓗ 

ᐃᓚᐅᖃᑦᑕᖅᓯᒪᓪᓗᑎᑦ ᑮᓇᐅᔭᓂᑦ 

ᐱᕈᖅᓴᐃᔪᖃᖅᑎᓪᓗᒍ ᖃᐃᔨᓴᐃᔪᖃᕐᓂᐊᖅᑎᓪᓗᒍ 

ᑕᒪᑐᒥᖓ. ᐃᓕᓐᓂᐊᑎᑦᓯᑎᓪᓗᒋᓪᓘᓐᓃᑦ 

ᓄᓇᕗᒥᐅᓄᑦ ᑕᒪᓐᓇ ᐱᔾᔪᑎᒋᓪᓗᒍ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑐᒡᓕᐊᓂ ᐃᓚᒋᐊᕈᑦ. ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑏ, ᐃᓱᒫᓗᖃᑎᒋᔭᕋ ᑕᒪᑐᒥᖓ ᑳᓐᓱ 

ᖃᐅᔨᓴᖅᑕᐅᓂᖓ. ᑖᓐᓇ ᐊᔾᔨᐅᖏᑦᑑᖏᒻᒪᑦ 

ᓄᓇᕐᔪᐊᓄᑦ. ᑕᒪᓐᓇ ᖃᐅᔨᓴᖅᑕᐅᓂᖓ 

ᐊᑐᖅᑕᐅᓲᖑᒻᒪᑦ ᓄᓇᕐᔪᐊᕐᒥᐅᖃᑎᒌᓕᒫᓄᑦ. 

ᑕᐃᒪᐃᒻᒪᑦ ᐃᒪᓐᓇ ᐊᑭᑐᓗᐊᖏᑦᑐᒥ 

ᐊᐅᓚᑦᓯᔾᔪᑎᖃᕆᐊᖃᕐᓂᖓ. ᐅᕙᖓ 

ᐊᐱᕆᑐᐃᓐᓇᖏᑦᑐᖓ ᒥᓂᔅᑕᒥᑦ.  

 

2009-ᖑᑎᓪᓗᒍᒋ ᓴᖅᑭᑎᑕᐅᔪᑦ ᐃᓄᐃᑦ ᑕᐱᕇᑦ 

ᑲᓇᑕᒥ ᑖᒃᑯᐊ ᐱᔾᔪᑎᒋᓪᓗᒋᑦ ᐃᓄᐃᑦ ᐊᒻᒪᓗ 

ᑳᓐᓲᓚᓯᒪᔪᑦ. ᐳᕙᓐᓄᑦ ᐱᓗᐊᖅᑐᒥᑦ ᐊᕐᓇᓄᑦ 

ᐃᓐᓇᕐᓄᑦ, ᐊᒥᓲᓂᖅᐹᖑᒻᒪᑕ ᓄᓇᕐᔪᐊᓂᑦ. ᑖᒃᑯᐊ 

ᐅᓄᖅᓯᕙᓪᓕᐊᖏᓐᓇᖅᓱᑎᓪᓗ. 

 

ᑖᓐᓇ ᒥᓂᔅᑕ ᐅᖃᕈᓐᓇᖅᐹ, ᑖᓐᓇ ᐱᓕᕆᕕᖓ 

ᐃᑲᔪᖅᓱᕐᒪᖔᑦ ᑕᒪᑐᒥᖓ ᖃᐅᔨᓴᖅᑐᓂ 

ᑖᒃᑯᓂᖓ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ, ᒥᓂᔅᑕ ᐲᑕᓴᓐ. 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᖅᐸᕋᑦᑕᐅᖅ ᒥᔅᑕ ᑰᓕ. 

ᐅᖃᖅᑏ, ᐅᖃᖅᑲᐅᒐᒪ ᐃᑉᐸᔅᓴᖅ ᒥᔅᑕ 

ᐊᐅᐸᓗᒃᑐᒧᑦ ᑕᒪᓐᓇ ᐳᕙᒃᑯᑦ ᑳᓐᓱᖃᕐᓂᖅ ᑕᒪᓐᓇ 

ᐊᖏᓂᖅᐹᖑᒻᒪᑦ ᓄᓇᕗᒻᒥ ᐊᒻᒪᓗ 

ᓴᖅᑭᖏᑦᑑᒍᓐᓇᕐᓂᖅᐹᖑᓪᓗᓂ ᑲᓇᑕᐅᑉ 

ᐃᓗᐊᓂᓘᓐᓃᑦ, ᐃᓄᐃᑦ 

ᐃᓕᓐᓂᐊᖅᑎᑕᐅᓯᒪᑦᑎᐊᖅᐸᑕ ᑕᒪᑐᒪ 

ᐊᑦᑕᓇᕐᓂᖓᓂᑦ, ᐅᓗᕆᐊᓇᕐᓂᖓᓂᑦ 

ᓱᐴᖅᑐᖃᑦᑕᕐᓂᖅ.  

 

ᑕᒪᒃᑯᐊ 60 ᐳᓴᓐᑎ ᓱᐴᖅᑐᖃᑦᑕᕐᖓᑕ ᓄᓇᕗᒥ. 

ᖃᐅᔨᒪᓪᓗᓂ ᒥᔅᑕ ᑰᓕ ᑖᓐᓇ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᐊᖃᕐᒪᑕ 

ᐃᒪᓐᓇ ᑐᐹᑭᑐᓗᐊᖅᑕᐃᓕᒪᓂᕐᒧᑦ 

ᓴᖅᑭᔮᖅᑎᑦᓯᓂᕐᒥᑦ. ᐅᓗᕆᐊᓇᕐᓂᖓᓄ ᑕᒪᓐᓇ 

ᓱᐴᖅᑐᖃᑦᑕᕐᓂᖅ, ᑕᒪᒃᑯᐊ ᐅᕕᒃᑲᐃᑦ ᐃᒫ 

ᐃᓅᓯᓕᒫᒧᑦ ᓱᐴᖅᑐᓕᖃᑦᑕᕐᖓᑕ, 

ᓱᐴᖅᑐᖏᖃᑦᑕᖁᕆᐊᖃᕋᑦᑎᒍᑦ ᐄ ᐊᒻᒪᓗ 

ᓴᖅᑭᖏᑦᑐᓐᓇᑦᑎᐊᕋᓗᐊᕐᒪ ᑕᒪᓐᓇ 

ᑳᓐᓱᑖᕆᔭᐅᖃᑦᑕᖅᑐᖅ.  

 

ᐅᖃᖅᓯᒪᒐᑦᑕ ᑭᐅᓚᐅᕐᒥᒐᒪ ᐊᐅᐸᓗᒃᑐᕐᒧ, 

ᑰᓕᒧᓪᓗ ᑖᒃᑯᐊ ᖃᐅᔭᐅᓴᕋᐃᒃᐸᑕ ᑖᒃᑯᐊ 

ᐋᓐᓂᐊᕐᕕᓕᐊᖃᑦᑕᖅᑐᑦ ᐋᓐᓂᐊᕐᕕᓐᓄᓪᓘᓐᓃ 

ᐅᖃᐅᑎᓗᒋᑦ ᐃᓗᐊᖅᓴᐃᔩᑦ ᖃᓄᐃᓕᕐᒪᖔᕐᒥᒃ. 

ᑕᐃᒫᒃ ᖃᓪᓗᓈᑦ ᓄᓇᖏᓐᓄ ᑭᓯᐊᓂ 

ᐊᐅᓪᓚᑎᑦᑎᒋᐊᖃᕋᔭᕋᓗᐊᕐᒥᔪᒍᑦ ᑭᓯᐊᓂ ᑕᐃᒪ 

ᑕᒪᒃᑯᐊ ᖃᐅᔨᔾᔪᑏᑦ ᖃᓪᓗᓈᑦ ᓄᓇᖏᓐᓂᒻᒪᑕ 

ᓄᓇᕗᒻᒥ ᐱᑕᖃᓐᖏᒻᒪ ᑕᐃᒪ 

ᓱᐴᖅᑐᖅᓯᒪᖃᑦᑕᖅᓯᒪᒍᑦᓯ ᐋᓐᓂᐊᖅᓯᐅᑎᓄᑦ 

ᑕᑯᔭᐅᑦᑎᐊᖃᑦᑕᕐᓗᑎ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ, 

ᑭᓐᖑᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒥᓱᑦ 

ᓄᓇᕗᒻᒥᐅᑦ ᐃᑲᔪᖅᓯᕐᖓ  

ᐊᖓᔪᖅᑳᖅ ᑳᓐᓱᑖᖅᑐᓂᒃ 

ᓴᖅᑭᑎᑦᑎᒃᑲᓐᓂᖁᔨᓐᖏᑲᓗᐊᕋᑦᑕ ᑕᕝᕚᑭᒥᒃ 

ᐱᔾᔪᑎᖃᓗᐊᖅᑐᒥᒃ ᐊᒻᒪᑦᑕᐅᖅ ᑕᒡᒐ 

ᓇᓗᔫᔮᖏᓐᓇᒪ ᓄᓇᕗᒥᐅᓪᓗ ᑕᒡᕙ ᑖᓐᓇᐅᖕᒪᑦ 

ᑕᕝᕚᑭᒥ ᐊᑐᓗᐊᓐᖏᓂᖅᓴᐅᓕᖅᑐ 

ᐃᑲᔫᑎᑦᓯᐊᕋᔭᖅᑐᑦ ᓄᓇᕗᒥᐅᓄᑦ.  

 

ᐊᒻᒪᓗ ᓱᓕᖕᒪᑦᑕᐅ ᑕᒫᓂ ᑲᓇᑕ ᒥᐊᓕᒃᑲᒥᓪᓗ 

ᓄᓇᖏᑦ ᖃᐅᔨᓴᖅᓯᒪᖕᒪᑕ 40 ᐊᕐᕌᒍᓂᒃ $100 

ᐱᓕᐊᓄᑦ ᖃᐅᔨᓴᕈᑎᖃᖅᓯᒪᓕᖅᑐᑦ ᑳᓐᓱᓂᒃ ᓱᓕ 

ᐃᒪᓐᓇ ᐱᕈᖅᐸᓪᓕᐊᖏᓐᓇᖅᑐᖅ ᐊᑐᖅᑕᐅᓂᖓ. 

ᑲᓇᑕᒥᓕ ᐅᖃᖅᓯᒪᖕᒪ $500 ᒥᓕᐊᓂᒃ 

ᐊᑐᖅᓯᓯᒪᔪᑦ 2009-ᒧ ᑎᑭᑦᑐᒍ.  

 

ᐃᒪᓐᓇ ᕿᓂᕋᑦᑕ ᑖᓐᓇ ᐊᖓᔪᖅᑳᖅ 

ᐃᑲᔪᖅᓱᕋᔭᕐᒪᖔ ᐃᒪᓐᓇ ᐃᑲᔪᒐᐅᖃᑦᑕᖅᑐᓂᒃ 

ᑕᐅᑐᒐᖃᖅᑐᖃᕋᔭᖅᐸ ᓄᓇᕗᒻᒥᐅᑦ 

ᐃᑲᔪᖅᑕᐅᓕᕋᓗᐊᕐᒪᖔᑕ ᑕᒪᓐᓇ ᐊᖓᔪᖅᑳᖅ 

ᐅᖃᕈᓐᓇᕋᔭᖅᑲ ᑕᒪᓐᓇ ᖃᐅᔨᓴᕐᓂᖅ ᓄᓇᕗᒧ 

ᑐᕌᖅᑎᒋᐊᖔᕐᓗᒍ ᓴᖅᑭᓗᐊᖃᑦᑕᕐᓂᖏᓐᓄ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᑰᓕ. 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ 

ᒥᓂᔅᑕ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋᑦᑕᐅᖅ ᑰᓕ. ᐄ 

ᐃᑲᔪᖅᓱᕋᔭᖅᑐᒍᑦ ᓇᓪᓕᐊᓂᑐᐃᓐᓇᖅ 

ᖃᐅᔨᓴᕈᑕᐅᔪᓂᒃ ᐃᒪᓐᓇ ᐱᓗᐊᖅᑐᒥ ᓄᓇᕗᒻᒥ 

ᑳᓐᓱᑖᖃᑦᑕᕐᓂᖅ ᐱᔾᔪᑎᒋᓪᓗᒍ ᑕᒪᓐᓇ 

ᖃᐅᔨᓴᕈᑎᒋᒋᐊᖃᕋᑦᑎᒍᑦ ᐃᒪᓐᓇ ᑳᓐᓱ 

ᖃᐅᔨᒪᓐᖏᒻᒪ ᑭᓇᒃᑰᖕᒪᖔᑕ ᐃᓄᒃ ᑭᓇᐅᓂᖓᓂ. 

ᐄ, ᖃᓄᐃᑦᑐᑐᐃᓐᓇᑦᑎᐊᓂᒃ ᐃᑲᔪᖅᓱᕈᓐᓇᖅᑐᖓ 

ᖃᐅᔨᓴᕐᓂᖅᑕᖃᕈᓐᓇᖅᐸ ᓇᓪᓕᐊᓂᑐᐃᓐᓇᖅ 

ᑲᑐᔾᔨᖃᑎᒌᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 



ᐊᐃᑉᐱᖅ, ᒫᑦᓯ 19, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4323 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑏ ᑐᓄᓂᕐᒧᑦ, 

ᒥᔅᑕ ᐃᓄᒃ. 

 

ᐊᐱᖅᑯᑦ 592 - 3(3): ᐃᑲᔪᕈᑎᑦ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᓄᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓄᓇᕗᒥᐅᖃᑎᒃᑲ 

ᐅᓐᓄᓴᒃᑯᑦ. ᐅᖃᖅᑎ ᐊᐱᖅᓱᕈᒪᔪᖓ ᐊᐱᖅᑯᑎᒃᑲ 

ᑐᕌᖅᑎᓐᓂᐊᖅᖢᒍ ᐃᓕᓐᓂᐊᖅᑐᓕᕆᔨᒃᑯᑦ 

ᓯᕗᓕᖅᑎᖓᓄᑦ, (ᑐᓵᔨᑎᒍᑦ) ᐊᖓᔪᖅᑳᖅ ᐄᕙ 

ᐋᕆᐊᒃ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᓯᕗᓕᖅᑎ 

ᖃᐅᔨᒪᖕᒪᑦ ᐃᓕᓐᓂᐊᕕᖁᑎᑦᑕ ᐃᓗᐊᓂ 

ᐃᓕᓐᓂᐊᖅᑎᑕᐅᔪᖃᖅᑎᓪᓗᒍ ᐱᒻᒪᕆᐊᓘᖕᒪᑦ 

ᐃᓚᒋᔭᐅᔭᕆᐊᖃᓪᓚᑦᑕᖅᖢᓂᓗ ᐃᓄᒃᑎᑐᑦ 

ᐱᖅᑯᓯᕐᒥ ᐃᓕᓐᓂᐊᖅᑎᑦᑎᓂᖅ ᐅᖃᐅᓯᕐᒥᒡᓗ. 

ᐅᖃᖅᑏ ᒫᓐᓇ ᐅᐱᕐᖔᒧᑦ 

ᐸᕐᓇᒃᐸᓪᓕᐊᓇᖅᑐᐃᓐᓇᐅᕙᓪᓕᐊᓕᕐᒥᖕᒪᑦ 

ᓄᓇᕗᒻᒥ, ᐃᓕᓐᓂᐊᕐᕕᓪᓗ ᑕᒪᒃᑯᐊ 

ᐊᐅᓚᐅᔾᔨᖃᑦᑕᕈᒪᓂᐊᓕᕆᓪᓗᑎᒃ ᓄᓇᒧᑦ 

ᐃᓕᓐᓂᐊᖅᑐᖁᑎᒥᓂᒃ. ᑕᒪᓐᓇ ᐱᒻᒪᕆᐊᓗᖃᓲᑦ 

ᐱᔭᕆᐊᖃᕐᒪᑦ.  

 

ᐊᖓᔪᖅᑳᕐᒧᑦ ᐅᖃᐅᔾᔭᐅᔪᒥᓇᖅ ᖃᓄᖅ 

ᑮᓇᐅᔭᖃᖅᑎᑕᐅᖃᑦᑕᕐᒪᖔᑕ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᐊᐅᓪᓚᐅᔾᔨᓂᕐᒧᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᐃᓕᓐᓂᐊᕐᓂᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᕆᕙᕋᓗ ᓂᕈᐊᖅᑕᐅᖃᑎᒋᓯᒪᔭᕋ 

ᑖᔅᓱᒥᖓ. ᓇᓗᓇᓐᖏᑦᑐᖅ ᐃᓕᓐᓂᐊᕐᕖᑦ ᐊᒥᓱᑦ 

ᑕᒪᕐᒥᐅᖏᑉᐸᑕ ᐊᐅᓪᓚᕐᓂᕐᒥᒃ ᐃᓱᒪᖃᕐᓂᐊᓕᕐᒥᔪᑦ 

ᐅᐱᕐᖓᖅ ᐊᒡᒋᓕᕐᒪᑦ. ᑖᒃᑯᐊ 

ᑮᓇᐅᔭᖅᑎᑕᐅᖃᑦᑕᖅᑐᑦ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑦ ᓄᓇᓕᖕᓄᑦ ᐊᔾᔨᒌᓐᖏᑦᑐᓄᑦ ᐱᓯᒪᔪᑦ 

ᑭᓯᐊᓂ ᑖᔅᓱᒧᖓ ᐊᐅᓪᓚᐅᔾᔨᓕᕆᓂᕐᒧᑦ 

ᓇᓗᓇᐃᖅᓯᒪᔪᒥᒃ ᐱᓯᒪᓐᖏᓐᓇᒪ. 

ᐱᑕᖃᖅᖤᕐᓂᖅᐸᑦ ᐊᐅᓪᓚᐅᔾᔨᓕᕆᓂᕐᒧᑦ  

ᐊᑐᓃᖅᓯᒪᔪᒥᒃ ᐅᑎᕐᕕᒋᔪᒫᖅᐸᕋ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒫᑕᒻ ᓯᕗᓕᖅᑎ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐃᒪᓐᓇ 

ᑐᑭᓯᐅᒪᓇᓕᕐᒥᒻᒪᑦ ᐃᓱᒫᓗᒋᔭᐅᓯᒪᓪᓗᓂᓕ 

ᓄᓇᑦᑎᓐᓂᒃ ᑕᐃᒃᑯᐊᒎᖅ ᑮᓇᐅᔭᓂᒃ 

ᐱᔪᒪᒐᓱᒋᐊᖃᖃᑦᑕᕐᒪᑕ ᐃᒻᒥᒃᑯᑦ ᐊᐅᓪᓚᐅᔾᔨᓂᕐᒧᑦ. 

ᐃᒪᐃᑦᑑᖃᑦᑕᖅᓯᒪᖕᒪᒡᒎᖅ ᐊᐅᓪᓚᐅᔾᔨᓂᕐᒧᑦ 

ᑮᓇᐅᔭᓂᑦ ᐱᔪᒪᓇᓱᒃᑲᒥᒃ ᐃᓛᓐᓂᓗᓐᓃᒡᒎᖅ 

ᑕᖅᑮᖕᓄᒃ ᒪᕐᕉᖕᓄᒃ 

ᐅᑕᖅᑭᒋᔭᕆᐊᖃᖃᑦᑕᖅᓯᒪᖕᒪᑕ ᑭᐅᔭᐅᑦᑎᖅᖢᑎᒃ.  

 

ᒥᓂᔅᑕ ᐅᖃᐅᑎᔪᓐᓇᖅᐹᑎᒍᑦ ᖃᓄᐃᒻᒪᑦ 

ᐊᑯᓂᓗᐊᕌᓗᒃ ᑭᐅᔭᐅᑦᑎᕆᐊᖃᕐᒪᖔᑕ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ, ᒥᓂᔅᑕ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᖅᖢᒍᓗ ᑖᔅᓱᒥᖓᑦᑕᐅᖅ 

ᐊᐱᖅᑯᑎᒋᒃᑲᓐᓂᖅᑕᖓᓂᒃ. ᒐᕙᒪᐅᒐᑦᑕ 

ᐋᖅᑭᒃᓱᐃᓇᓱᒃᐸᓪᓕᐊᓪᓗᑕ ᑕᒪᒃᑯᓂᖓ 

ᐋᖅᑭᒋᐊᓕᖕᓂᒃ ᒐᕙᒪᐃᑦ ᐊᐅᓚᑕᖏᓐᓂᒃ. ᑖᓐᓇ 

ᑐᓴᐅᒪᓐᖏᓐᓇᒪ 

ᐊᑯᓂᐅᓗᐊᖃᑦᑕᖅᑐᕕᓂᐅᓂᖏᓐᓂᒃ ᑐᓴᓕᓵᕋᒃᑯ. 

ᖃᐅᔨᒋᐊᕐᓂᐊᖅᐸᕋ ᖃᓄᐃᒻᒪᑦ 

ᑕᐃᒪᐃᑦᑐᖃᖅᓯᒪᓐᓂᖅᐸᑦ 

ᑕᐃᒪᐃᑦᑐᖃᖅᓯᒪᕙᓪᓚᐃᖕᒪᓪᓗ ᐊᐱᖅᑯᑎᐅᕗᖅ. 

ᑖᓐᓇ ᖃᐅᔨᓴᕐᓂᐊᖅᐸᕋ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 

ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᓂᕆᐅᖕᓂᐊᖅᐳᒍᓪᓗ 

ᑭᐅᔭᐅᔾᔪᑎᒋᓛᖅᑕᑦᑎᓐᓂᒃ. ᐅᓇ 

ᐃᓗᐊᓐᖏᔾᔪᑎᒋᒐᑦᑎᒍᑦ ᐃᓛᑎᒍᑦ ᒐᕙᒪᐅᑉ 

ᑮᓇᐅᔭᖅᑐᕐᓂᕐᒧ ᐊᕐᕌᒍᐊ ᐃᓱᓕᓲᖑᖕᒪᑦ ᒫᑦᓯ 31-

ᒥ ᐊᕐᕌᒍᑕᒫᑦ ᑕᐃᒪᓐᖓᓕᒫᖅ.  

 



ᐊᐃᑉᐱᖅ, ᒫᑦᓯ 19, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓇ ᐃᓗᐊᓐᖏᔾᔪᑎᒋᒐᑦᑎᒍ ᒥᑦᑎᒪᑕᓕᖕᒥᓕ 

ᖁᑦᑎᑦᑐᕐᒥᐅᑕᐅᒐᑦᑕ ᒫᑦᓯ-ᒥᒃ ᐅᑭᐅᖅᑕᖅᑐᒻᒪᕆᐅᖕᒪᑦ 

ᓱᓕ ᖁᑦᑎᑦᑐᕐᒥᐅᑕᐅᓪᓗᓂ ᐊᐅᓪᓚᐅᔾᔨᔪᒥᓇᕋᓂᓗ 

ᓱᕈᓯᐅᓗᐊᖅᑐᓂᓗ ᐱᓗᐊᖅᑐᒥ. ᒫᑦᓯᒥᒡᓗ ᑮᓇᐅᔭᓂᑦ 

ᐱᓇᓱᒃᑐᖃᕐᓂᖅᐸᑦ ᒫᑦᓯ 31 ᓯᕗᓂᖔᖓᒍᑦ, ᒫᑦᓯ 31 

ᓯᕗᓂᖔᖓᒍᑦ ᐊᑐᖅᑕᐅᔭᕆᐊᖃᖅᖢᑎᒎᖅ. ᑮᓇᐅᔭᐃᑦ 

ᑖᒃᑯᐊ ᑐᓂᔭᐅᓯᒪᔪᑦ ᑮᓇᐅᔭᖅᑐᕐᓂᐅᑉ ᐊᕐᕌᒍᐊ 

ᐃᓱᓕᓚᐅᓐᖏᓐᓂᖓᓂ ᐊᑐᖅᑕᐅᔭᕆᐊᖃᕐᒪᑕ. 

ᐃᒪᐃᖃᑦᑕᖅᓯᒪᖕᒪᑦ ᐊᐃᐳᕈᓪ 1 ᖃᓂᒋᔭᖓᓂᒡᓘᓐᓃᑦ 

ᑮᓇᐅᔭᓂᒃ ᐱᔪᒪᓇᓱᒃᑲᒥᒃ ᐃᓕᓐᓂᐊᖅᑐᓕᕆᔨᒃᑯᑦ 

ᑭᐅᔭᐅᖦᖤᓕᑕᐃᓐᓇᕋᒥᒡᓗ 

ᐊᐅᓪᓚᐅᔾᔨᔾᔪᑎᒃᓴᕆᓚᐅᖅᑕᕋᓗᐊᖓ ᐃᓕᓐᓂᐊᖅᑐᓪᓗ 

ᓄᖅᑲᖅᓯᒪᓕᖅᖢᑎᒃ. ᑖᓐᓇ ᒥᑦᑎᒪᑕᓕᖕᒥ 

ᐃᓗᐊᓐᖏᓕᐅᕈᑕᐅᖃᑦᑕᖅᓯᒪᓪᓚᑦᑖᖅᑐᕉᖅ.  
 

ᒥᓂᔅᑕᖃᐃ ᐊᖏᕈᓐᓇᖅᐸ ᑕᒪᓐᓇ 

ᖃᐅᔨᓴᑦᑎᐊᒃᑲᓐᓂᕐᓗᓂᐅᒃ ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᓄᓇᓕᖕᓃᑦᑐᑦ ᑖᔅᓱᒥᖓ 

ᐃᓗᐊᓐᖏᓕᐅᕈᒻᒥᒃ ᐃᑲᔪᖅᑕᐅᒃᑲᓐᓂᕈᓐᓇᖁᓪᓗᒋᑦ 

ᑕᐃᒪᐃᓕᐅᖏᓐᓇᐅᔭᖁᓇᒋᑦ ᐊᕐᕌᒍᑕᒫᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᐋᕆᐊᒃ.  
 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒪ ᐊᑲᐅᓐᖏᓕᐅᕈᑎᒃᐸᑦ ᖃᓄᖅ ᐋᔩᕆᐊᖃᖅᐸᑕ 

ᑲᑎᒪᔨᐅᔪᑦ ᐃᓕᓐᓂᐊᖅᑐᓕᕆᔨᒃᑯᑦ ᓄᓇᓕᖕᓂ ᐊᒻᒪ 

ᐃᓕᓐᓂᐊᕐᓂᓕᕆᔨᒃᑯᑦ ᑕᐃᒪ ᕿᓂᕈᓐᓇᖅᑐᑦ 

ᖃᓄᖅᑑᕈᑎᒃᓴᓂᒃ ᖃᓄᖅ 

ᐊᐅᓚᑦᑎᐊᒃᑲᓐᓂᕈᓐᓇᕐᒪᖔᖅ ᖁᕕᐊᓱᑐᐃᓐᓇᕋᔭᖅᑐᑦ. 

ᑭᓯᐊᓂᑦᑕᐅᖅ ᐃᖅᑲᐅᒪᓗᒍ ᑕᒪᓐᓇ 

ᑮᓇᐅᔭᖅᑖᕐᓂᕆᖃᑦᑕᖅᑕᕗᑦ ᒐᕙᒪᐅᑉ ᑮᓇᐅᔭᓄᑦ 

ᐊᐅᓚᓂᖓ ᒪᓕᒃᖢᒍ ᑕᐃᒫᒃ ᓂᕈᐊᖅᑕᐅᖃᑎᒋᓯᒪᔭᕐᒪ 

ᐅᖃᖅᑲᐅᔭᖓ ᒫᑦᓯ ᓄᖅᑲᕐᕕᖃᖃᑦᑕᕐᒪᑕ ᑕᒪᓐᓇ 

ᐱᓪᓗᒍ ᑕᐃᒪᐃᑦᑑᖕᒪᑦ ᒐᕙᒪᒃᑯᓐᓂ. ᑭᓯᐊᓂ 

ᖃᓄᖅᑑᕆᐊᖃᕐᓂᐅᑉ ᐃᓗᐊᓂ ᐋᖅᑭᒋᐊᕐᓂᒧᑦ 

ᑐᕌᖓᔪᒥᑦ ᐱᑕᖃᖅᐸᑦ 

ᖃᓄᖅᑑᖃᑎᒌᑦᑎᐊᕋᓱᒍᓐᓇᓛᖅᑐᑎᒃ ᑕᒪᑐᒪ 

ᐃᓱᒫᓘᑎᒋᔭᖓᑕ ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ ᐋᕆᐊᒃ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᓄᒃ.  
 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐊᐱᖅᓲᑎᖃᖃᑦᑕᕋᑦᑕ 

ᐃᓗᐊᓐᖏᓗᐊᕐᓂᕋᐃᓪᓗᑕᓗ 

ᐱᓐᖑᐊᖑᓐᖏᓪᓚᑦᑖᖅᑑᒐᓗᐊᓂᑦ ᒫᓐᖓᑐᐃᓐᓇᖅ 

ᓴᓂᓯᔾᔪᑕᐅᖃᑦᑕᖏᑦᑐᕈᓘᒐᓗᐊᑦ 

ᐊᐱᖅᓲᑎᒋᓇᓱᑦᑕᑦᑎᓐᓂᒃ, 

ᐱᓪᓚᑦᑖᖑᓂᕋᖅᑕᐅᔪᓂᒃ 

ᐃᓗᐊᓐᖏᓕᐅᕈᑎᓪᓚᑦᑖᖑᓂᕋᖅᑕᐅᔪᓂᓪᓗ 

ᐊᐱᖅᓲᑎᖃᕋᓱᖃᑦᑕᖅᐳᒎᒐᓗᐊᖅᑐᒍᑦ. ᒥᓂᔅᑕ 

ᐊᖏᕈᓐᓇᖅᐳᖃᐃ ᑕᒪᓐᓇ ᓱᓕᓪᓚᑦᑖᕐᓂᕋᕋᒃᑯᓕ 

ᐃᓗᐊᓐᖏᓕᐅᕈᑎᐅᖃᑦᑕᖅᑐᖅ, ᒥᑦᑎᒪᑕᓕᒻᒥ 

ᐃᓗᐊᓐᖏᓕᐅᕈᑕᐅᖃᑦᑕᖅᐸᑦ ᐅᑉᐱᕈᓱᑦᑐᖓ 

ᓄᓇᑦᑕᑦᑕᐅᖅ ᐊᓯᖏᓐᓂ 

ᐃᓗᐊᓐᖏᓕᐅᕈᑕᐅᓚᐅᖅᓯᒪᔪᒃᓴᐅᒋᕗᖅ.  

 

ᑕᒪᓐᓇ ᐱᓪᓗᒍ ᒥᓂᔅᑕᖃᐃ ᐊᖏᕈᓐᓇᖅᐳᖅ 

ᑕᒪᓐᓇ ᑮᓇᐅᔭᓂᒃ ᐱᔪᒪᓇᓱᐊᕐᓂᖅ ᐊᕐᕌᒎᓪᓗ 

ᑮᓇᐅᔭᖅᑐᕐᓂᐅᑉ ᐊᕐᕌᒍᐊᑕ ᐃᓱᓕᖅᑕᕐᓂᖓ 

ᐊᑐᖅᑕᐅᖃᑦᑕᕆᐊᖃᕐᓂᖏᓪᓗ ᐊᒻᒪᓗ 

ᑭᐅᔭᐅᑦᑎᔅᓲᕋᕆᐊᖃᖃᑦᑕᕐᓂᖏᑦ ᑕᒪᒃᑯᐊ 

ᑕᑯᓇᑦᑕᐅᓵᓕᑦᑎᑦᑐᓐᓇᖅᐸᖅᑲᐃ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐱᓕᕆᐊᖃᖅᑐᖅ ᐃᓕᓐᓂᐊᕐᓂᓕᕆᓂᕐᒥᑦ, 

ᒥᓂᔅᑕ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑏ. 

ᐃᖅᑲᓇᐃᔭᖅᑎᒃᑲ ᖃᐅᔨᓴᖅᑎᒍᓐᓇᖅᑕᒃᑲ ᖃᓄᖅ 

ᐱᔨᑦᑎᑦᑎᐊᕈᓐᓇᓂᖅᓴᐅᒻᒪᖔᑦᑕ ᐃᓕᓐᓂᐊᕐᓂᐅᑉ 

ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒫᑕᒻ ᓯᕗᓕᖅᑎ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑕᓯᐅᔭᕐᔪᒧᑦ, 

ᒥᔅᑕ ᕋᒻᐴᑦ. 

 

ᐊᐱᖅᑯᑦ 593 - 3(3): ᐊᖁᖅᑐᖅᓯᐅᑎᑦ 

ᓴᓂᑭᓗᐊᕐᒧᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

ᐊᐱᖅᓲᑎᒐ.  

 

ᐅᖃᖅᑏ, ᓯᑕᒪᐅᓕᖅᑐᑦ ᐊᕐᕌᒍᑦ ᑕᐃᒫᒃ 

ᐊᖁᑦᑐᖅᓯᐅᑎᑖᕐᓂᖅ ᓴᖅᑭᖃᑦᑕᖅᓯᒪᒐᒃᑯ, ᑕᐃᒪ 

ᖃᐅᔨᒪᓕᖅᑐᒃᓴᐅᔪᖅ ᐃᒪᓐᓇ ᐊᑯᓂᐊᓗᒃ 

ᐊᖅᑯᑎᕋᓛᕋᓗᒻᒥᑦ ᓄᓇᕗᒻᒥ.  

 

>>ᐃᓪᓚᖅᑐᑦ 

 

ᑭᓯᐊᓂ ᑕᒪᓐᓇ ᐋᖅᑭᒃᓯᒪᓐᖏᒻᒪᑦ ᓱᓕ ᐊᒥᓱᓄᑦ 

ᓂᕈᐊᖅᑕᐅᕕᒋᓯᒪᔭᒃᑲᓄᑦ.  

 

ᓴᓂᑭᓗᐊᕐᒥᐅᑦ ᑐᓂᔭᐅᓚᐅᕐᒪᑕ GLO-ᑖᕐᖓᑕ 

ᐱᓕᕆᐊᖃᓕᖅᑲᑦ  

ᐊᖁᑦᑐᖅᓯᐅᑎᑖᖃᑦᑕᕐᓂᖅ ᑕᒪᓐᓇ 

ᐱᐅᓯᕚᓪᓕᕋᔭᕐᓂᖓᓂᑦ. ᑕᒪᒃᑯᐊ 

ᐊᖁᑦᑐᖅᓯᐅᑎᑖᕋᓱᐊᖅᑐᑦ ᓚᐃᓴᑖᒥᓂᒃ 90 ᐅᓪᓗᑦ 

ᐊᑐᖅᑎᓪᓗᒋᑦ ᑭᓯᐊᓂ ᑕᒪᓐᓇ ᓴᖅᑭᐸᓪᓕᐊᖏᒻᒪᑦ.  

 

ᑖᓐᓇ ᒥᓂᔅᑕ ᐅᓂᒃᑳᕈᓐᓇᖅᐸ ᑕᒪᒃᑯᐊ 

ᐊᖁᑦᑐᖅᓯᐅᑎᑖᕈᑎᒋᒐᓱᐊᖅᑕᖏᑦ ᓴᓂᑭᓗᐊᑉ 90 

ᐅᖓᑖᓄᐊᓗᒃ ᐅᑕᖅᑭᖃᑦᑕᕆᐊᖃᖅᑲᑦ ᐃᓛᓐᓂᒃᑯᑦ 

ᐊᕐᕌᒍᓕᒫᕌᓗᒃ ᐱᓚᐅᕋᓂ ᐊᖁᑦᑐᖅᓯᐅᑎᔅᓴᒥᓂᒃ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᐊᖁᑦᑎᐊᕐᓂᐊᖅᑯᑎᑦ.  

 

>>ᐃᓪᓚᖅᑐᑦ 

 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋᓗ ᑖᓐᓇ ᐊᐱᕆᔪᖅ. 

ᑖᒃᑯᐊ ᓄᓇᓯᐅᑎᓕᕆᔩᑦ ᑖᒃᑯᐊ ᐱᓕᕆᐊᖃᖅᑐᑦ 

ᑕᒪᒃᑯᓂᖓ ᓇᓗᓇᐃᔭᐃᓪᓗᑎᑭ 

ᐊᑲᐅᓐᖏᓕᐅᕈᑕᐅᔪᓂᒃ. ᐅᖃᖅᑏ, 2010-ᖑᑎᓪᓗᒍ 

ᒥᓂᔅᑕᓂᒃᑯᑦ ᐅᓂᒃᑳᓚᐅᕋᒪ ᑕᐃᒪ ᑖᓐᓇ 

ᓵᓚᔅᓴᖅᑐᕕᓂᐅᓚᐅᕐᓂᖓᓄᑦ 

ᓚᐃᓴᑖᕆᔭᐅᓚᐅᖅᑐᑦ ᑖᒃᑯᐊ ᐊᖁᑦᑐᖅᓯᐅᑎᑖᕈᑏᑦ 

ᐃᒪᓐᓇ ᐃᓕᓴᕆᔭᐅᑐᐃᓐᓇᖏᑦᑐᑦ.  

 

>>ᐃᓪᓚᖅᑐᑦ 

 

ᑭᓯᐊᓂ ᑕᐃᒪ ᐱᔭᕆᐊᑐᔪᒃᑰᖃᑦᑕᖅᓯᒪᒻᒪᑕ ᐊᒥᓱᑦ 

ᐅᕝᕙᓗ ᐃᓅᕕᔅᓯᐅᑎᑖᕋᓱᐊᖅᑐᑦ 

ᐊᖁᑦᑐᖅᓯᐅᑎᑖᕋᓱᐊᖅᑐᓪᓗ. ᑕᒪᓐᓇ 

ᐱᔭᕆᐊᑐᔪᑲᓪᓚᐅᒻᒪᑦ ᑖᒃᑯᐊ ᓄᓇᓕᓐᓂ  

ᓴᓂᑭᓗᐊᕐᒥ, ᓇᐅᔮᓂ, ᐊᐅᓱᐃᑦᑐᕐᒥ, ᐸᓐᓂᖅᑑᒥᓗ 

ᑖᒃᑯᐊ ᓴᖅᑭᐅᒪᑎᑦᑎᖃᑦᑕᕐᓂᖏᑦ ᑖᔅᓱᒥᖓ 

ᐱᐅᓂᖅᓴᐅᓕᖅᑐᖅ.  

 

ᑕᖅᑭᐅᓚᐅᖅᑐᓂ ᑕᒪᒃᑯᓂᖓ ᖃᕆᑕᐅᔭᒃᑯᑦ 

ᓄᑦᑎᕆᒍᓐᓇᓕᓚᐅᕐᒪᑕ ᑖᒃᑯᓂᖓ 

ᓱᑲᓐᓂᖅᓴᐅᓕᕈᑕᐅᔪᑦ ᑖᒃᑯᐊ ᑐᒃᓯᕋᖅᑐᓄᑦ 

ᑭᖑᓂᕆᓯᒪᔭᑦᑎᓐᓂᑦ ᑕᒪᒃᑯᐊ ᑐᑭᓯᒋᐊᕈᑎᒃᓴᐃᑦ 

ᓲᕐᓗ ᐃᒪᓐᓇ ᐊᔾᔭᖅᑕᐅᓪᓗᑎᒃ ᑎᑎᖅᑲᓂᐊᕐᕕᒃᑯᑦ 

ᕼᐋᒻᓚᒃᑯᓪᓗ ᐱᔭᐅᑦᑕᓯᓐᓇᓕᖃᑦᑕᓚᐅᕐᒪᑕ 

ᑐᑭᓯᒋᐊᕈᑎᒃᓴᐃᓪᓗ ᐃᓚᖏᑦ ᐱᑕᖃᖅᑎᓐᓇᒋᑦ 

ᐊᑯᓂᕈᒃᑲᓐᓂᖃᑦᑕᖅᓱᓂ. ᑕᐃᒪᓗ ᑐᒃᓯᕋᓚᐅᖅᑐᖅ 

ᐅᑎᕐᕕᐅᖃᑲᓐᓂᖅᓱᓂ, ᐊᑯᓂᐊᓗᒃ ᑕᒪᓐᓇ 

ᑲᒪᒋᒋᐊᖃᕐᖓᑦ ᐱᐅᓯᕚᓪᓕᕆᐊᖅᑐᒍ. 

ᖃᕋᓴᐅᔭᒃᑯᑭᑦ ᑐᑭᓯᐅᒪᖃᑦᑕᐅᑎᖃᑦᑕᓕᖅᑐᐃᑦ 

ᑕᒪᓐᓇ ᓱᑲᓐᓂᖅᓴᐅᓕᕈᑕᐅᓂᐊᖅᑐᔅᓴᐅᔪᖅ 

ᑕᒪᑐᒧᖓ ᒪᐃᓴᑖᕋᓱᐊᓂᕐᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ 

ᐃᓚᖓᑦ ᓴᓂᑭᓗᐊᕐᒥᑦ ᓚᐃᓴᑖᕌᖓᑕ ᓄᓇᕗᒻᒥ 

ᑭᓯᐊᓂ ᐊᖁᒍᓐᓇᑐᔅᓴᐅᑕᐅᖃᑦᑕᕐᖓᑕ ᐃᓚᖏᓪᓗ 

ᓯᓚᑖᓂ ᓄᓇᕗᑦ ᐊᖁᒍᓐᓇᖃᑦᑕᕈᒪᒐᓗᐊᕐᒪᑕ ᓲᕐᓗ 

ᕿᑲᕆᐊᕐᓗᑎᑦ, ᓄᓇᓯᐅᒻᒥᑦ 

ᐊᑐᖃᑦᑕᕈᓐᓇᒍᒪᒐᓗᐊᕐᒪᑕ. ᒥᓂᔅᑕ ᐅᖃᕈᓐᓇᖅᐹ 

ᑭᓱᓂᑦ ᐃᑲᔪᖅᓱᐃᔾᔪᑎᖃᕐᒪᖔᑕ? ᑕᒪᒃᑯᐊ 

ᓄᓇᓕᓕᒫᑦ ᐃᒪᓐᓇ ᐃᓱᓕᑦᑕᕐᕕᖃᖏᑦᑐᒥᑦ 

ᓚᐃᓴᑖᕈᓐᓇᖁᓪᓗᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᐱᓕᕆᐊᖃᖅᑐᖅ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕋᔪᓕᕆᓂᕐᒧᓪᓗ, ᒥᓂᔅᑕ ᑕᑉᑑᓇ. 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋᑦᑕᐅᖅ ᑖᓐᓇ ᐊᐱᕆᔪᖅ. 

ᑕᐃᒪ ᓄᓇᕗᑦ ᓯᓚᑖᓂ. ᐊᒡᓚᕕᒻᒧᑦ 

ᐅᖄᓚᑐᐃᓐᓇᕐᓗᓂ ᐃᑲᔪᖅᑕᐅᒍᒪᓗᓂ ᖃᓄᖅ 

ᐊᓯᖏᓐᓂ ᓚᐃᓴᑖᕈᓐᓇᕐᒪᖔᑕ ᐊᕕᑦᑐᖅᓯᒪᓂᐅᔫᑉ 

ᐊᓯᐊᓂ. ᑕᒪᓐᓇ ᑐᑭᓯᒋᐊᕈᑎᔅᓴᖓ ᐱᓯᒪᖏᓇᒃᑯ. 

ᑭᓇᑐᐃᓐᓇᖅ ᐊᖅᑯᑦᑐᖅᓯᐅᑎᑖᕋᓱᐊᖅᑐᖅ 

ᐅᖄᓚᒍᓐᓇᖅᑐᖅ ᖃᕋᓴᐅᔭᒃᑯᓘᓐᓃᑦ 

ᓄᓇᓯᐅᑎᓕᕆᔨᑦᑎᓐᓄᑦ ᐃᑲᔪᖅᑕᐅᒍᓐᓇᖅᑐᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᑐᒡᓕᐊᓂ ᐃᓚᒋᐊᕈᑦ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ 

ᓈᒻᒪᑦᑑᔮᖏᒻᒪᑦ ᓲᕐᓗ ᐃᒪᓐᓇ 

ᐊᑭᓖᒋᐊᖃᖅᑎᓪᓗᒋᑦ, ᓲᕐᓗ ᐃᖃᓗᓐᓄᑦ 

ᓚᐃᓴᑖᖅᑎᑕᐅᓂᐊᖅᑎᓪᓗᒍ.  

 

ᑖᓐᓇ ᒥᓂᔅᑕ ᑖᒃᑯᐊ ᓚᐅᓴᑖᖅᑎᑦᑎᖃᑦᑕᖅᑐᑦ 

ᐊᖁᑦᑐᖅᓯᐅᑎᓂᑦ ᓄᓇᓕᓐᓅᖔᖃᑦᑕᖁᓪᓗᒋᑦ 

ᖃᐅᔨᓴᕆᐊᖅᑐᕐᓗᑎᑦ ᓚᐃᓴᑖᕋᓱᐊᖅᑐᓂᑦ. ᑕᐃᒪ 

ᓈᒻᒪᑦᑐᒥᑦ ᐃᓱᓕᑦᑕᕐᕕᖃᖏᑦᑐᒥᑦ 

ᓚᐃᓴᑖᕈᓐᓇᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᐱᓕᕆᐊᖃᖅᑐᖅ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕋᔪᓕᕆᓂᕐᒧᓪᓗ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋ ᑖᓐᓇ ᒥᔅᑕ ᕋᒻᐹᑦ. ᑖᒃᑯᐊ 

ᐊᔾᔨᒌᖏᒻᒪᑕ ᓚᐃᓴᑖᕆᔭᐅᖃᑦᑕᖅᑐᑦ ᓇᒡᓕᐊᓐᓂ 

ᐅᖃᐅᓯᖃᖅᑲᑦ ᑐᒃᓯᕋᖅᑐᖅ  

ᓯᓚᑖᓂ ᐊᕕᑦᑐᖅᓯᒪᓂᐅᑉ ᓚᐃᓴᑖᕋᓱᐊᖅᑎᓪᓗᒎ? 

ᑕᐃᒪ ᐃᒪᐃᖃᑦᑕᖅᓯᒪᒻᒪᑦ class-3ᒧᑦ, ᑕᐃᓐᓇ 

ᖃᐅᔨᓴᖅᑐᖅ ᓚᐃᓴᓂᑦ. ᑕᐃᒃᑯᓂᖓ ᐳᓪᓚᓐᓂᑦ 

ᓄᖅᑲᖅᑕᐅᑎᖃᖅᑐᓂᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᐃᐊᓕᐊᑦ. 

 

ᐊᐱᖅᑯᑦ 594 - 3(3): ᐅᖅᓱᖃᐅᑎᒥᓃᑦ 

ᖃᑦᑕᐅᔭᐃᑦ ᓄᓇᕗᒻᒥ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᔭᕋ ᐊᕙᑎᓕᕆᓂᕐᒧᑦ ᒥᓂᔅᑕᖓᓄᑦ.  

 

ᐃᑉᐸᔅᓴᖅ ᑲᑎᒪᑐᐃᓐᓇᖅᑎᓪᓗᒋᑦ 

ᐊᖏᔪᖅᑲᐅᑎᖏᑦ ᓯᕗᕋᑦᑎᓐᓃᑎᓪᓗᒍ 

ᐊᐅᓚᔾᔪᑎᓐᓄᑦ ᑮᓴᐅᔭᖅᑑᑎᔅᓴᖏᓐᓂ 

ᐅᖃᐅᔾᔭᐅᓚᐅᕋᑦᑕ ᑖᒃᑯᐊ ᐊᕙᑎᓕᕆᔨᒃᑯᑦ 45 

ᒑᓚᓂ ᑐᖅᑯᖅᓯᒪᔪᓂᑦ ᐅᖅᓱᐊᓗᓐᓂ ᓄᓇᑦᑎᓐᓂ 

ᑕᒫᓂᓗ ᓄᓇᕗᓕᒫᒐᓚᒻᒥᑦ. ᑖᓐᓇ ᐱᓕᕆᕕᐅᔫᖅ 

ᑕᐃᒪ ᑐᖅᑯᖅᓯᒪᔭᐅᑎᓪᓗᒋᑦ ᐃᒪᓐᓇ ᐊᑕᐅᓯᕐᒥᑦ 

ᐱᕐᓗᐊᕿᔪᖃᓚᐅᖏᒻᒪᑦ, ᑖᓐᓇ 

ᓇᓗᓇᐃᖅᓯᒍᓐᓇᖅᑳ ᒥᓂᔅᑕ ᑕᐃᒪᐃᓚᐅᕐᓂᖓᓂᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐱᓕᕆᐊᖃᖅᑐᖅ ᐊᕙᑎᓕᕆᓂᕐᒧᑦ, ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᓐᓇ ᑕᐃᒪᑦᑐᖅ 

ᑐᓴᖅᑎᑕᐅᓯᒪᖏᓚᒍᑦ ᒫᓐᓇ ᐱᓂᕐᓗᔅᓯᒪᔪᓂᑦ 

ᖃᑦᑕᐅᔭᓂᑦ ᑕᒫᓂ ᓄᓇᒦᑎᑦᑎᓪᓗᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖃᑦᓯᐅᕙᑦ 45 ᒑᓚᓂᑦ ᖃᑦᑕᐅᔭᐃᑦ ᑖᒃᑯᐊ 

ᒐᕙᒪᒃᑯᑦ ᑲᒪᒋᔭᖏᑦ ᓇᒥᑐᐃᓐᓇᖅ ᑕᒫᓂ 

ᓯᐊᒻᒪᒃᓯᒪᕙᑦ 25-ᓂ ᓄᓇᓕᓐᓂ ᐊᒻᒪᓗ ᑕᒪᒃᑯᓂᖓ 

ᐅᐸᒃᑕᐅᒐᔪᐃᑦᑐᓂᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐊᕙᑎᓕᕆᓂᕐᒧᑦ, ᒥᓂᔅᑕ ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᓐᓇ ᒫᓐᓇ ᖃᔅᓯᐅᒻᒪᖔᑕ 

ᓈᓴᖅᓯᒪᓂᖏᑦ ᐱᓯᒪᓐᖏᑕᒃᑲ ᑭᓯᐊᓂ ᑖᒃᑯᐊ 

ᖃᐅᔨᒋᐊᓚᐅᕐᓗᒋᑦ ᑖᓐᓇ 

ᑐᓴᖅᑎᑲᓐᓂᕈᓐᓇᓂᐊᖅᐸᕗᑦ ᑐᓴᖅᑎᑦᑐᓐᓇᕈᑦᑎᒍ. 

ᑕᒫᓂ ᓄᓇᕗᒻᒥ ᓇᓪᓕᐊ ᖃᑦᑕᐅᔭᓂᒃ ᐱᓯᒪᒻᒪᖔᑕ 

ᐃᒪᖃᓐᖏᑦᑐᓂᒃ ᐱᑕᖃᕐᒪᖔᑕᓘᓐᓃᑦ 

ᐅᖃᐅᔾᔭᐅᓯᒪᓐᖏᑦᑐᒍᑦ ᒫᓐᓇᐅᔪᖅ 

ᓵᓐᓃᑦᑐᖃᓐᖏᑦᑐᖅ ᒫᓐᓇᐅᔪᖅ. ᑐᓴᖅᑎᓛᖅᐸᕋ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖃᓄᐃᓕᐅᓚᖓᕙᑦ ᑖᒃᑯᐊ ᐲᔭᖅᑕᐅᓕᖅᑲᑕ 

ᐊᐅᓪᓚᖅᑎᑕᐅᒐᔭᖅᑳᑦ ᐅᒥᐊᕐᔪᐊᒃᑯᑦ 

ᐊᑐᖅᑕᐅᑲᓐᓂᕋᔭᕐᓗᑎᑦ ᐅᕝᕙᓘᓐᓃᑦ ᓄᓇᓕᓐᓂ 

ᕿᒪᒃᑕᐅᑐᐃᓐᓇᕐᓂᐊᖅᑲᑦ ᐃᒋᓪᓗᒋᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊ ᐊᕙᑎᒨᖃᑦᑕᕐᓂᖏᓐᓂᖅᐹᒥᒃ 

ᐊᒻᒪᑦᑕᐅᖅ ᑕᒪᑐᒥᖓ ᑮᓇᐅᔭᒧᑦ 

ᐊᑐᓗᐊᕐᓇᖏᓐᓂᖅᓴᐅᔪᒧᑦ ᐊᑐᕐᓗᒋᑦ ᑖᒃᑯᐊ 

ᐱᓕᕆᐊᖑᒐᔭᕐᒥᔪᑦ ᑕᒫᓂ ᓄᓇᕗᒻᒥᑦᑐᑦ  

ᖃᑦᑕᐅᔭᐃᑦ ᐊᑐᕇᖅᓯᒪᔪᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑭᖑᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓱᒻᒪᑦ 

ᑖᒃᑯᐊ ᐊᕙᑎᒥᐅᑕᓕᕆᔨᒃᑯᑦ ᑖᒃᑯᐊ 

ᑳᓐᑐᕌᑎᖅᑎᐅᖃᑦᑕᖅᑐᑦ ᐅᖅᓱᐋᓗᓕᕆᔨᒃᑯᓪᓗ 

ᑕᐃᒪᓐᓇ ᐊᑐᖃᑦᑕᖏᑉᐸᑦ 

ᐅᖅᓱᐋᓗᖃᐅᑎᖃᕐᕕᓐᓂᒃ ᓄᓇᓕᓐᓃᑦᑐᓂᒃ 

ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ ᑖᒃᑯᐊ 

ᐱᑕᖃᖅᑎᑕᐅᖃᑦᑕᕋᓗᐊᕐᒪᑕ ᓄᓇᓕᒻᒥᐅᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐊᕙᑎᓕᕆᓂᕐᒧᑦ, ᒥᓂᔅᑕ ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒪ ᑖᓐᓇ ᐅᖃᐅᓯᕆᕋᑖᖅᑕᖓ 

ᒪᓕᑦᑐᒍ ᑕᒫᓂ 

ᐱᕐᕈᐊᕿᓐᓇᖅᑐᖃᒻᒪᕆᓚᐅᖅᓯᒪᓐᖏᒻᒪᑦ 

ᖃᑦᑕᐅᔭᖁᑎᖃᕋᓗᐊᖅᑐᑕ ᐅᖅᓱᔅᓴᑦᑎᓐᓂᒃ 

ᐅᖅᓱᔅᓴᖏᓐᓂ ᑕᐃᒃᑯᐊ ᐱᓕᕆᖃᑦᑕᖅᑐᑦ 

ᓂᕐᔪᑎᓂᒃ ᖃᐅᔨᓴᖅᑐᑦ ᐊᒻᒪᓗᑦᑕᐅᖅ ᓄᓇᒥᒃ 

ᐱᓕᕆᔪᑦ. ᑕᒪᓐᓇ ᐊᐱᖅᑯᓯᕆᔭᖓ ᐊᑐᕐᓗᒍ 

ᑕᑯᒋᐊᖃᓯᐅᑎᔪᓐᓇᖅᑕᕗᑦ ᖃᓄᖅ 

ᐊᑐᑦᑎᐊᑲᓐᓂᕈᓐᓇᕐᒪᖔᑦᑎᒍ ᐊᒻᒪᑦᑕᐅᖅ 

ᐊᑦᑕᓇᓐᖏᓐᓂᖅᓴᐅᔪᓐᓇᕐᒪᖔᖅ ᑕᒪᑐᒧᖓ 

ᐊᕙᑎᑦᑎᓐᓄᒃ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑕᐃᒪ ᖃᐅᔨᓂᐊᖅᐳᓯ ᑖᒃᑯᐊ ᐊᐱᖅᑯᑎᔅᓴᐃᑦ 

ᐃᓱᓕᒻᒪᑦ ᓯᕿᕐᖑᔭᕗᑦ ᒪᓕᓪᓗᒍ. 

ᑲᑎᒪᔾᔪᑎᔅᓴᑎᓐᓄᐊᓚᐅᓐᖏᓂᑦᑎᓐᓂᒃ 

ᐅᖃᐅᑎᒍᒪᔭᒃᑲ ᑕᐃᒪᖃᐃ 

ᑭᖑᓪᓕᐹᖅᓯᐅᓕᖅᑎᓪᓗᓯ ᐱᖓᔪᐊᓐᓂ 

ᐊᒻᒪᓗᑦᑕᐅᖅ ᑭᖑᓪᓕᖅᐹᒥ 

ᐊᐱᖅᓱᖃᑦᑕᕈᓐᓃᕐᓂᐊᕋᔅᓯ 

ᒪᕐᕈᐃᑐᐃᓐᓇᓛᓛᖑᓕᕐᒪᑕ 

ᓂᕈᐊᖅᑕᐅᓯᒪᒃᑲᓐᓂᓕᖅᐸᑕ. ᑖᓐᓇ 

ᓂᕆᐅᒋᔭᐅᓂᐊᖅᑐᔅᓴᐅᕗᖅ ᒥᓂᔅᑕᓄᑦ.  

 

>>ᐃᓪᓚᖅᑐᑦ 

>>ᐸᑦᑕᑐᖅᑐᑦ 

 

ᑕᐃᒪ ᑲᑎᒪᔾᔪᑎᔅᓴᕗᑦ ᐱᒋᐊᒃᑲᓂᕐᓗᒋᑦ. 

ᑲᑎᒪᔾᔪᑎᒃᓴᖅ 7. ᑎᑎᕋᖅᓯᒪᔪᒃᑯᑦ ᐊᐱᖅᑯᑏᑦ. 

ᑲᑎᒪᔾᔪᑎᒃᓴᖅ 8. ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 9. 

ᐅᖃᐅᓯᕐᖓᐅᑎᓄᑦ ᑭᐅᔾᔪᑏᑦ. ᑲᑎᒪᔾᔪᑎᒃᓴᖅ 10. 

ᑐᒃᓯᕋᐅᑎᑦ ᐊᑎᓕᐅᖅᓯᒪᔪᑦ. ᑲᑎᒪᔾᔪᑎᒃᓴᖅ 11. 

ᑭᐅᔾᔪᑏᑦ ᐊᑎᓕᐅᖅᓯᒪᔪᓄᑦ ᑐᒃᓯᕋᐅᑎᓄᑦ. 

ᑲᑎᒪᔾᔪᑎᒃᓴᖅ 12. ᐅᓂᒃᑳᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᑦ ᐊᓯᖏᓪᓗ 

ᐱᔾᔪᑎᒋᓪᓗᒋᑦ. ᑲᑎᒪᔾᔪᑎᒃᓴᖅ 13. 

ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ 

ᐊᕙᑎᓕᕆᓂᕐᒧᑦ, ᒥᓂᔅᑕ ᐋᕆᐊᒃ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 342 - 3(3): 

ᓄᓇᒥᐅᑕᓂᑦ ᐸᐸᑦᑎᓂᕐᒧᑦ ᑮᓇᐅᔭᖃᕐᕕᒻᒧᑦ 

ᐊᕐᕌᒍᑕᒫᑦ ᐅᓂᒃᑳᖅ, ᐊᐃᐳᕈ 1, 2010-ᒥᒃ 

ᒫᑦᓯ 31, 2011-ᒧᑦ (ᐋᕆᐊᒃ) 

 

ᓴᖅᑭᑕᐅᔪᖅ ᑎᑎᖅᑲᒃ 343 - 3(3): 

ᓄᓇᒥᐅᑕᓂᑦ ᐸᐸᑦᑎᓂᕐᒧᑦ ᑮᓇᐅᔭᖃᕐᕕᒻᒧᑦ 

ᐊᕐᕌᒍᑕᒫᑦ ᐅᓂᒃᑳᖅ, ᐊᐃᐳᕈ 1, 2011-ᒥᒃ 

ᒫᑦᓯ 31, 2012-ᒧᑦ (ᐋᕆᐊᒃ) 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᕐᕉᓐᓂᒃ 

ᓴᖅᑭᑎᑦᑎᒐᒃᓴᖃᕋᒪ ᐅᓪᓗᒥ. ᖁᕕᐊᓱᒃᐳᖓ 

ᓴᖅᑭᑎᑦᑎᒍᓐᓇᕋᒪ ᑲᓇᑕᒥ ᖃᐅᔨᓴᖅᑎᑦ 

ᑮᓇᐅᔭᖁᑎᒋᔭᖏᑦᑕ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ 

ᐊᐃᐳᕈᓪ 1, 2010 - ᒫᑦᓯ 31, 2011-ᒧᑦ ᐊᒻᒪᓗ 

ᑐᖏᓕᖓᓂ ᖁᕕᐊᓱᒃᐳᖓ ᓴᖅᑭᑎᑦᑎᒍᓐᓇᕋᒪ 

ᑲᓇᑕᒥ ᖃᐅᔨᓴᖅᑏᑦ ᑖᒃᑯᐊ ᑮᓇᐅᔭᖁᑎᖏᑦᑕ 

ᐅᓂᒃᑳᖏᑦ ᐊᐃᑉᐳ 1, 2011 ᒫᑦᓯ 31, 2012-ᒧᑦ 

ᑎᑭᓪᓗᒍ ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᑖᒃᑯᐊ ᑎᑎᖃᑦ ᖃᐃᑕᐅᓚᐅᕐᓕᑦ. 

 

ᑲᑎᒪᔾᔪᑎᒃᓴᖅ 13. ᓴᖅᑭᑎᑕᐅᓂᖏᑦ ᑎᑎᖃᐃ 

ᒥᔅᑕ ᓂᓐᖓᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 344 - 3(3): ᑐᓴᒐᒃᓴᖅ: 

ᒐᕙᒪᑐᖃᒃᑯᑦ ᐃᑲᔪᖅᐳᑦ 

ᐊᖏᕐᕋᖃᖏᑦᑐᖃᑦᑕᐃᓕᒋᐊᕐᓂᕐᒧᑦ ᓄᓇᕗᒥ 

(ᓂᓐᖓᖅ) 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᓴᖅᑭᑎᑦᑎᒍᒪᔪᖓ ᐊᔾᔨᖏᓐᓂᒃ ᑲᓇᑕᐅᑉ 

ᒐᕙᒪᒃᑯᖏᑦᑕ ᑐᓴᒐᒃᓴᖁᑎᒋᓚᐅᖅᑕᖏᓐᓂᒃ 

ᐱᔾᔪᑎᖃᖅᑐᑦ ᑮᓇᐅᔭᓂᒃ ᑖᒃᑯᐊ ᑐᓂᔭᐅᔪᓂᒃ 

ᑯᒑᕐᔪᒃ ᕼᐊᒪᓚᒃᑯᖏᓐᓄᑦ ᑐᐊᕕᕐᓇᖅᑐᒃᑯᑦ 

ᐃᓂᒃᓴᖃᕈᑎᒃᓴᐃᑦ ᖁᕕᐊᒋᒻᒪᕆᒃᐸᕋ ᑖᒃᑯᐊ 

ᐊᒻᒪᓗᑦᑕᐅᖅ ᖁᔭᓐᓇᒦᕈᒪᓪᓗᒍ ᑖᒃᑯᐊ 

ᑲᑎᒪᔨᒋᔭᖏᑦ ᐊᑐᕚᒥ ᑲᑎᒪᔨᐅᖃᑕᐅᔫᑉ 

ᐃᑲᔪᖅᓯᒪᖕᒪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

13 ᓴᖅᑭᑎᑕᐅᓂᖏᑦ ᑎᑎᖅᑲᐃᑦ ᒥᓂᔅᑕ 

ᒪᓕᒐᓕᕆᓂᕐᒧᑦ ᒥᔅᑕ ᓯᐅᑦᓴᒃ. 

 

ᓴᖅᑭᑕᐅᔪᖅ ᑎᑎᖅᑲᒃ 345 - 3(3): ᓄᓇᕗᒻᒥ 

ᐃᓄᑐᐃᓐᓇᐃᑦ ᐱᔪᓐᓇᐅᑎᖏᓐᓂᒃ 

ᐋᖅᑮᔨᒃᑯᑦ 2011-2012 ᐊᕐᕌᒍᑕᒫᑦ 

ᐅᓂᒃᑳᖅ (ᓯᐅᑦᓴᒃ) 

 

ᐊᖓᔪᖅᑳᖅ ᑖᓂᐅᑉ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᐳᖓ 

ᓴᖅᑭᑎᑦᓯᒍᓐᓇᕋᒪ 2011-2012 ᐅᓂᒃᑳᓂᒃ ᑖᒃᑯᐊ 

ᐋᖅᑭᒃᓱᖅᑕᐅᒋᐊᖃᖅᑐᐃᑦ ᑲᒪᔩᑦ ᐃᓄᖕᓂᒃ 

ᐅᓂᒃᑳᖏᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

13 ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ 

ᑮᓇᐅᔭᓕᕆᓂᕐᒧᑦ ᒥᓂᔅᑕ ᐲᑕᓴᓐ. 

 

ᓴᖅᑭᑕᐅᔪᖅ ᑎᑎᖅᑲᒃ 346 - 3(3): ᓄᓇᕗᑦ 

ᒐᕙᒪᒃᑯᑦ ᑭᐅᔾᔪᑎᖓᑦ ᐊᑐᓕᖁᔭᓕᐊᓄᑦ 

ᒥᓂᔅᑕᐅᑉ ᕿᒥᕐᕈᔨᓄᑦ ᓄᓇᕗᑦ 

ᐃᒥᐊᓗᓕᕆᓂᕐᒧᑦ ᒪᓕᒐᕐᒥᒃ (ᐲᑕᓴᓐ) 

 

ᓴᖅᑭᑕᐅᔪᖅ ᑎᑎᖅᑲᒃ 347 - 3(3): ᓄᓇᕗᒻᒥ 

ᑯᔭᓐᓂᒃᑯᑦ ᐋᓐᓂᐊᑕᐃᓕᒪᔪᓕᕆᓂᕐᒧᑦ 

ᑐᓐᖓᕕᒃ ᖃᓄᖅᑑᕐᓂᐊᕐᓂᕐᒧᑦ 2012-

2017 (ᐲᑕᓴᓐ) 



ᐊᐃᑉᐱᖅ, ᒫᑦᓯ 19, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑭᑕᐅᔪᖅ ᑎᑎᖅᑲᒃ 348 - 3(3): 

ᑎᑎᕋᕆᐊᓐᖓᐅᑦ ᐃᓚᒌᑦᓯᐊᕐᓂᖅ - ᓄᓇᕗᑦ 

ᒐᕙᒪᒃᑯᑦ ᐃᓚᒌᓂᑦ 

ᐋᓐᓂᖅᑎᕆᑦᑕᐃᓕᓂᕐᒧᑦ ᑐᓐᖓᕕᒃ 

ᖃᓄᖅᑑᕐᓂᐊᕐᓂᕐᒧᑦ (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᖓᓱᓂᒃ ᓴᖅᑭᑎᑦᓯᒍᒪᒐᒪ; ᑖᒃᑯᐊ ᒪᕐᕉᒃ 

ᐋᓐᓂᐊᖅᑕᐃᓕᒪᕐᓂᒨᖓᔫᒃ.  

 

ᐅᖃᖅᑏ, ᖁᕕᐊᓱᒃᐳᖓ ᓴᖅᑭᑎᑦᓯᒍᓐᓇᕋᒪ 

ᓄᓇᕗᑦ ᒐᕙᒪᒃᑯᖏᑦᑕ 

ᐱᖁᔨᕗᖔᕈᑎᒋᓯᒪᔭᖏᓐᓂᒃ ᑖᒃᑯᐊ ᒥᓂᔅᑕᐃᑦ 

ᑲᑎᒪᔨᒋᔭᖏᑦ ᐃᒥᐊᓗᑉ ᒥᒃᓵᓄᑦ ᐱᔾᔪᑎᖃᖅᑐᓂᒃ.  

 

ᐊᒻᒪᓗ ᑐᒡᓕᖓ ᑖᒃᑯᐊ ᐱᓕᕆᐊᒃᓴᐃᑦ 2012-17-

ᒧᑦ.  

 

ᐊᒻᒪᓗᑦᑕᐅᖅ ᓴᖅᑭᑎᑦᓯᒍᓐᓇᕋᒪ ᖁᕕᐊᓱᒃᐳᖓ 

ᓄᓇᕗᑦ ᒐᕙᒪᒃᑯᖏᑦᑕ ᐃᓚᒌᒃᑐᓂᒃ ᓲᕐᓗ 

ᐋᓐᓂᖅᑎᖅᑕᐅᓕᒪᖃᑦᑕᖅᑎᑦᑎᓂᐅᑉ ᒥᒃᓵᓄᒃ 

ᐱᔾᔪᑎᖃᖅᑐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒻᒪᕆᒃ, ᒥᓂᔅᑕ 

ᐲᑕᓴᓐ. ᑲᑎᒪᔾᔪᑎᒃᓴᖅ 13. ᓴᖅᑭᑎᑕᐅᓂᖏᑦ 

ᑎᑎᖅᑲᐃᑦ. ᑲᑎᒪᔾᔪᑎᒃᓴᖅ 14. ᖃᐅᔨᒃᑲᐃᓂᖅ 

ᐱᖁᔨᕗᖔᕈᑕᐅᓂᐊᖅᑐᓂᒃ. ᑲᑎᒪᔾᔪᑎᒃᓴᖅ 15. 

ᖃᐅᔨᒃᑲᐃᓂᖅ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 

16. ᐱᖁᔨᕗᖔᑦ. ᑲᑎᒪᔾᔪᑎᒃᓴᖅ 17. 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᑲᑎᒪᔾᔪᑎᒃᓴᖅ 18. ᑐᖏᓕᐊᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᐋᕆᐊᒃ. 

 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 52 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓄᓇᕗᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᓐᓄᑦ 

ᒪᓕᒐᖅ - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑏ. 

ᐱᖁᔨᕗᖓ, ᑐᒡᓕᖅᑕᐅᓪᓗᖓ ᑲᑎᒪᔨᐅᔪᒧᑦ 

ᑲᖏᖅᖠᓂᖅ ᓂᒋᐊᓄᑦ ᐊᒻᒪᓗ ᑎᑭᕌᕐᔪᐊᖅ, ᑖᓐᓇ 

ᐱᖁᔭᒃᓴᖅ 52, ᐱᖁᔭᖅ ᐋᖅᑭᒋᐊᕈᑦ ᓄᓇᕗᒥ  

ᐃᓕᓐᓂᐊᖅᑎᑦᓯᔨᑦ ᑲᑐᔾᔨᖃᑎᒌᖏᑦᑕ ᐱᖁᔭᖏᑦ, 

ᑐᖏᓕᐊᓂᒃ ᐅᖃᓕᒫᖅᑕᐅᖁᓪᓗᒋᑦ. 

 

ᐅᖃᖅᑎ, ᑖᓐᓇ ᐱᖁᔭᒃᓴᖅ ᐋᖅᑭᒋᐊᖅᓯᕗᖅ 

ᓄᓇᕗᒻᒥ ᐃᓕᓴᐃᔨᑦ ᑲᑐᔾᔨᖃᑎᒌᖏᒃᑯᖏᑦᑕ 

ᐱᖁᔭᖏᓐᓄᑦ ᐋᖅᑭᒋᐊᖅᑕᐅᓪᓗᓂᓗ ᑖᒃᑯᐊ 

ᑲᑐᔾᔨᖃᑎᒌᑦ ᖃᓪᓗᓈᑎᑑᕐᓂᖏᑦ ᐊᒻᒪᓗᑦᑕᐅᖅ 

ᑐᑭᑖᖅᑎᑕᐅᓪᓗᓂ ᐃᓕᓴᐃᔨ. ᐃᓚᒋᐊᖅᓯᓪᓗᑎᒃ 

ᒪᓕᒐᕋᓛᓕᐅᖃᑦᑕᕈᓐᓇᕐᓂᐊᕐᓂᖏᓐᓄᑦ 

ᐊᑐᐃᓐᓇᐅᑎᑕᐅᓗᑎᒃᓗ ᑭᒃᑯᑐᐃᓐᓇᕐᓄᑦ ᐊᒻᒪᓗ 

ᐲᖅᑕᐅᓪᓗᓂ ᑖᒃᑯᐊ ᑐᑭᒧᐊᒃᑎᑦᓯᔨ 

ᐃᓕᓐᓂᐊᖅᑐᓕᕆᔨᒃᑯᓐᓂᑦ ᑖᓐᓇ 

ᐃᓚᒋᔭᐅᖃᑕᐅᓂᐊᕐᓗᓂ ᑲᑐᔾᔨᖃᑎᖏᒃᑯᓐᓄᑦ 

ᐊᒻᒪᓗᑦᑕᐅᖅ ᐋᖅᑭᒋᐊᕐᓗᒋᑦ ᑖᒃᑯᐊ ᑲᑐᔾᔨᖃᑎᒌᑦ 

ᐃᓂᖅᑎᖃᑦᑕᕈᑎᒋᔭᖏᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒫᑕᒻ ᒥᓂᔅᑕ 

ᐱᖁᔨᕗᖔᖅ ᓈᒻᒪᒃᐳᖅ. ᐱᖁᔨᕗᖔᖅ 

ᖃᓄᐃᓐᓂᖓᓄᑦ ᓂᕈᐊᕈᒪᓕᕐᒪᑕ. ᓈᒻᒪᒃᓴᖅᑐᓕᒫᑦ, 

ᓈᒻᒪᒃᓴᖏᑦᑐᑦ ᐱᖁᔨᕗᖔᖅ ᑲᔪᓯᕗᖅ. ᒪᓕᒐᒃᓴᖅ 

52 ᑐᖏᓕᖓᓂ ᐅᖃᓕᒫᖅᑕᐅᓯᒪᓕᖅᐳᖅ ᐊᒻᒪᓗ 

ᑲᑎᒪᔨᕋᓛᓄᑦ ᒪᓕᒐᓕᕆᓂᕐᒧᑦ 

ᐱᓕᕆᐊᕆᔭᐅᔪᓐᓇᖅᓯᕗᖅ.  

 

ᑲᑎᒪᔾᔪᑎᒃᓴᖅ 18. ᑐᖏᓕᐊᓂ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒪᓕᒐᓕᕆᓂᕐᒧᑦ 

ᒥᓂᔅᑕ, ᒥᓂᔅᑕ ᓯᐅᑦᓴᒃ.  

 

ᒪᓕᒐᒃᓴᖅ 57 - ᐊᔾᔨᒌᓐᖏᑦᑐᓄᑦ ᒪᓕᒐᕐᓄᑦ 

ᐋᖅᑭᒋᐊᕆᓂᕐᒧᑦ ᒪᓕᒐᖅ, 2013 - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐱᖁᔨᕗᖓ, ᑐᒡᓕᖅᑕᐅᓪᓗᖓ 

ᒪᓕᒐᓕᐅᖅᑎᒧᑦ ᑲᖏᖅᖠᓂᐅᑉ ᓂᒋᐊᓄᑦ 

ᑎᑭᕌᕐᔪᐊᒧᓪᓗ, ᒪᓕᒐᒃᓴᖅ 57, ᓱᓇᑐᐃᓐᓇᐃᑦ 

ᒪᓕᒐᐃᑦ ᐋᖅᑭᒋᐊᖅᑕᐅᓂᖏᓐᓂ ᒪᓕᒐᒃᓴᖅ, 

2013, ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ.  

 

ᐅᖃᖅᑏ, ᑖᒃᑯᐊ ᓈᒻᒪᖏᑦᑐᑦ ᑖᒃᑯᐊ ᑕᒻᒪᖅᓯᒪᔪᑦ 

ᒪᓕᒐᕐᒥ ᓄᓇᕗᒻᒥ ᐋᖅᑭᒋᐊᖅᑕᐅᓗᑎᑦ 

ᓄᓇᑦᓯᐊᒦᖔᖅᓯᒪᔪᕕᓃᑦ ᓄᓇᕗᖔᖅᓯᒪᓕᖅᖢᒋᑦ  



ᐊᐃᑉᐱᖅ, ᒫᑦᓯ 19, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᓐᓇᐃᓕᖓᓪᓗᑎᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᑖᓐᓇ ᐱᖁᔨᕗᖔᖓ ᓈᒻᒪᑉᐳᖅ. ᓂᕈᐊᕈᒪᓕᕐᒪᑕ. 

ᓈᒻᒪᓴᖅᑐᓕᒃᑖᑦ? ᓈᒻᒪᓴᓐᖏᑦᑐᑦ? ᐱᖁᔨᕗᖔᖅ 

ᑲᔪᓯᕗᖅ. ᒥᓂᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᒪᓕᒐᖅ 67(2) ᒪᓕᓪᓗᒍ 

ᑕᐃᒪ ᑐᒃᓯᕋᖅᐳᖓ ᒪᓕᒐᒃᓴᖅ 57 

ᑲᑎᒪᑐᐃᓐᓇᕈᑕᐅᔪᓐᓇᖁᓪᓗᒍ 

ᐃᓱᒪᔅᓴᖅᓯᐅᕈᑕᐅᓂᐊᕐᒪᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᒥᓂᔅᑕ ᐊᖏᖅᑕᐅᒍᒪᒻᒪᑦ ᑖᓐᓇ ᒪᓕᒐᒃᓴᖅ 57 

ᑖᓐᓇ ᑲᑎᒪᑐᐃᓐᓇᕈᑕᐅᔪᓐᓇᖁᓪᓗᒍ. ᐋᒡᒑᖅᑕᐅᕚ? 

ᐋᒡᒑᖅᑕᐅᒻᒪᑦ. ᑖᓐᓇ ᑐᓐᓂᐅᑕᐅᓂᐊᓕᖅᐳᖅ 

ᒪᓕᒐᓕᕆᓂᕐᒧᑦ ᑲᑎᒪᔨᕋᓛᓄᑦ.  

 

ᑲᑎᒪᔾᔪᑎᒃᓴᖅ 18. ᑐᖏᓕᐊᓂ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᐃᖅᑲᓇᐃᔭᖅᑐᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᐃᐊᓪ.  

 

ᒪᓕᒐᒃᓴᖅ 58 - ᒐᕙᒪᒃᑯᓐᓂ ᐃᖅᑲᓇᐃᔭᖅᑎᓄᑦ 

ᒪᓕᒐᖅ - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᖁᔨᕗᖓ, ᑐᒡᓕᖅᑕᐅᓪᓗᖓ 

ᑲᑎᒪᔨᐅᔪᒧᑦ ᐃᖃᓗᐃᑦ ᑲᓇᓐᓇᒥ, ᒪᓕᒐᒃᓴᖅ 58, 

ᒐᕙᒪᒃᑯᓐᓂ ᐃᖅᑲᓇᐃᔭᖅᑎᓄᑦ ᒪᓕᒐᖅ, ᑐᒡᓕᐊᓂ 

ᐅᖃᓕᒫᖅᑕᐅᖁᓪᓗᒍ.  

 

ᑖᓐᓇ ᒪᓕᒐᒃᓴᖅ ᐲᖅᓯᕗᖅ ᐃᓚᖏᖅᓯᓪᓗᓂᓗ 

ᑖᒃᑯᓂᖓ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦᑕ 

ᐱᔨᑦᓯᕋᖅᑏᑦ ᐱᔾᔪᑎᒋᓪᓗᒋᑦ ᓄᑖᓐᖑᖅᑎᑕᐅᓪᓗᑎᑦ 

ᐅᖃᐅᓯᖅᑕᖏᑦ ᐅᓂᒃᑳᕐᓂᖅ ᐊᒻᒪᓗᑦᑕᐅᖅ 

ᖃᐅᔨᓴᕐᓂᖅ ᑕᒪᒃᑯᓂᖓ ᐱᑦᑎᐊᖏᑦᑎᒋᔭᐅᔪᓂᒃ 

ᓴᐳᒥᔭᐅᔪᓐᓇᖁᓪᓗᒋᓪᓗ ᑖᒃᑯᐊ ᐅᓂᕐᓘᑎᖃᖅᑐᑦ 

ᐊᒻᒪᓗᑦᑕᐅᖅ ᑕᒪᒃᑯᐊ ᓲᕐᓗ ᓂᕈᐊᖅᑕᐅᓂᕐᒧᑦ 

ᐱᓕᕆᑦᑕᐃᓕᒪᔪᓐᓇᖁᓪᓗᒋᑦ ᑖᒃᑯᐊ 

ᐋᖅᑭᑦᑕᐅᒋᐊᕆᓪᓗᑎᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ,  ᒥᓂᔅᑕ ᐃᐊᓪ. 

ᐱᖁᔨᕗᖔ ᓈᒻᒪᑉᐳᖅ. ᐱᖁᔨᕗᖔᒧᑦ 

ᓂᕈᐊᕈᒪᓕᕐᒪᑕ. ᓈᒻᒪᓴᓐᖏᑦᑐᖃᖅᐹ? ᑲᔪᓯᕗᖅ 

ᐱᖁᔨᕗᖔᖅ. ᒪᓕᒐᒃᓴᖅ 58 ᑖᓐᓇ ᑐᖏᓕᐊᓂ 

ᐅᖃᓕᒫᖅᑕᐅᓯᒪᓕᖅᑐᖅ ᑲᑎᒪᔨᕋᓛᓄᑦ 

ᒪᓕᒐᓕᕆᓂᕐᒧᑦ ᐅᖃᐅᓯᕆᔭᐅᒍᓐᓇᖅᓯᕗᖅ.  

 

ᑲᑎᒪᔾᔪᑎᒃᓴᖅ 18. ᑐᖏᓕᐊᓂ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

ᒥᓂᔅᑕ, ᒥᓂᔅᑕ ᑕᑉᑑᓇ.  

 

ᒪᓕᒐᒃᓴᖅ 59 - ᑲᑐᔾᔨᓂᕐᒧᑦ 

ᐊᔪᖅᓴᓗᐊᖅᑕᐃᓕᑎᑦᑎᓂᕐᒧᑦ ᒪᓕᒐᖅ - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᒋᐊᖅᑎᑦᑎᕗᖓ ᑐᒡᓕᖅᑕᐅᓪᓗᖓ 

ᑲᑎᒪᔨᐅᔪᒧᑦ ᑲᖏᖅᖠᓂᐅᑉ ᓂᒋᐊᓄᑦ 

ᑎᑭᕌᕐᔪᐊᒥᓗ, ᒪᓕᒐᒃᓴᖅ 59, ᑲᑐᔾᔨᓂᕐᒧᑦ 

ᐊᔪᖅᓴᓗᐊᖅᑕᐃᓕᑎᑦᑎᓂᕐᒧᑦ ᒪᓕᒐᖅ, ᐊᐃᑉᐹᓂᒃ 

ᐅᖃᓕᒫᖅᑕᐅᖁᓪᓗᒍ.  

 

ᐅᖃᖅᑏ, ᑕᒪᓐᓇ ᓲᕐᓗ ᒪᓕᒐᑎᒍᑦ 

ᑲᒪᒋᔭᐅᓂᐊᓕᖅᑎᓪᓗᒍ ᓄᓇᕗᑦ ᒐᕙᒪᒃᑯᖏᓐᓄᑦ 

ᐃᓄᐃᑦ ᑲᑐᔾᔨᖃᑎᒌᒃᑯᖏᑦ ᐊᓯᖏᓪᓗ 

ᒐᕙᒪᐅᓐᖏᑐᓪᓗ ᑎᒥᐅᔪᑦ ᓇᒻᒥᓂᕆᔭᐅᔪᓪᓗ 

ᓄᓇᕗᒻᒥ ᑲᑎᒪᖃᑎᒋᔭᐅᓚᐅᖅᑐᑦ 

ᐊᑐᓕᖅᑎᑦᑎᓚᐅᕐᒪᑕ ᒪᑭᒪᓂᖅ 

ᐸᕐᓇᐅᑕᐅᓂᐊᖅᑐᒥᒃ ᐊᕐᕌᒍᓂ ᑕᓪᓕᒪᓂ ᑕᒪᒃᑯᐊ 

ᐊᔪᖅᓴᖅᑐᑦ ᐊᔪᖅᓴᖏᓪᓕᔾᔫᒥᔪᓐᓇᖅᑎᑕᐅᒐᓱᓪᓗᒋᑦ 

ᐅᖃᓕᒫᕐᕕᒃ 32 ᓄᓇᕗᒻᒥ 

ᐊᖏᕈᑎᓕᐅᖅᑕᐅᓯᒪᔪᖅ ᓄᓇᕗᑖᕐᓂᕐᒧᑦ ᐊᒻᒪᓗ 

ᑕᐃᒪᓐᓇ ᑮᓇᐅᔭᓂᑦ ᐱᑕᖃᖅᐸᓪᓕᐊᔪᓐᓇᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᐱᖁᔨᕗᖔᖅ ᓈᒻᒪᑉᐳᖅ. ᓂᕈᐊᕈᒪᓕᕐᒪᑕ. 

ᓂᕈᐊᖅᑐᓗᒃᑖᑦ. ᐊᑭᕋᖅᑐᖅᑐᑦ? ᐱᖁᔨᕗᖔ 

ᑲᔪᓯᕗᖅ. ᒪᓕᒐᒃᓴᖅ 59, ᑐᖏᓕᐊᓂ 

ᐅᖃᓕᒫᖅᑕᐅᓯᒪᓕᖅᐳᖅ  



ᐊᐃᑉᐱᖅ, ᒫᑦᓯ 19, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᕆᓂᕐᒧᑦ ᑲᑎᒪᔨᕋᓛᓅᖅᑕᐅᒍᓐᓇᖅᓯᕗᕐᓗ.  

 

ᑲᑎᒪᔾᔪᑎᒃᓴᖅ 18. ᑐᖏᓕᐊᓂ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ 

ᒪᓕᒐᓕᕆᓂᕐᒧᑦ, ᒥᓂᔅᑕ ᓯᐅᑦᓴᒃ.  

 

ᒪᓕᒐᒃᓴᖅ 60 - ᒪᓕᒐᖅ ᐱᔾᔪᑎᓕᒃ ᓄᓇᕗᒥ 

ᒪᓕᒐᕐᒥᒃ ᑐᓐᖓᕕᒃᑯᓐᓂᑦ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐱᖁᔨᕗᖓ, ᑐᒡᓕᖅᑕᐅᓪᓗᖓ 

ᒪᓕᒐᓕᐅᖅᑎᒧᑦ ᑲᖏᖅᖠᓂᖅ ᓂᒋᐊᓄᑦ 

ᑎᑭᕌᕐᔪᐊᒧᓪᓗ, ᒪᓕᒐᒃᓴᖅ 60, ᒪᓕᒐᖅ ᐱᔾᔪᑎᓕᒃ 

ᓄᓇᕗᒻᒥ ᒪᓕᒐᕐᒥᒃ ᑐᓐᖓᕕᒃᑯᓐᓂᑦ, ᑐᖏᓕᐊᓂ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᑖᓐᓇ ᓈᒻᒪᑉᐳᖅ ᐱᖁᔨᕗᖔᖅ ᑐᑭᖓ. 

ᓂᕈᐊᕈᒪᓕᕐᒪᑕ. ᓈᒻᒪᓴᖅᑐᑦ? ᓈᒻᒪᓴᓐᖏᑦᑐᑦ? 

ᐱᖁᔨᕗᖔᖅ ᑲᔪᓯᕗᖅ ᐊᒻᒪᓗ ᒪᓕᒐᒃᓴᖅ 60 

ᐅᖃᓕᒫᖅᑕᐅᓂᖃᓕᖅᐳᖅ ᐊᐃᑉᐸᒃᓵᓂᒃ 

ᑐᓐᓂᕆᔭᐅᓪᓗᓂᓗ ᑲᑎᒪᔨᕋᓛᓄᑦ ᒪᓕᒐᓕᕆᓂᕐᒧᑦ. 

 

ᑲᑎᒪᔾᔪᑎᒃᓴᖅ 18. ᐊᐃᑉᐹᓂᒃ ᐅᖃᓪᓕᒫᕐᓂᖅ 

ᒪᓕᒐᒃᓴᓂᑦ. ᑲᑎᒪᔾᔪᑎᒃᓴᖅ 19. 

ᐃᓱᒪᒃᓴᖅᓯᐅᕈᑎᖃᕐᓂ ᑲᑎᒪᔨᕋᓛᓂ ᐊᒻᒪᓗ 

ᐊᓯᖏᓐᓂ ᒪᓕᒐᒃᓴᓂᑦ. ᐱᓕᕆᐊᖑᓂᐊᖅᑐᐃᑦ 

ᒪᓕᒐᒃᓴᖅ 53, 54, 55, ᐊᒻᒪ 56 ᒥᔅᑕ ᑕᐹᕐᔪᒃ 

ᐃᒃᓯᕙᐅᑕᐅᓗᓂ.  

 

ᒪᓕᒡᓗᒍ ᐱᔪᓐᓇᐅᑎᖃᖅᑎᑕᐅᓂᕋ ᒪᓪᓗᒍ 

ᐱᖁᔨᕗᖔᕈᑦ 44 - 3(3) ᑲᑎᒪᑐᐃᓐᓇᕐᓂᐊᖅᑐᑦ 

ᓄᖅᑲᕈᒪᓕᕈᑎᒃ ᑭᓯᐊᓂ ᓄᖅᑲᕐᓗᑎᒃ. ᐅᓪᓗᒥᓗ 

ᑭᖑᓪᓕᖅᐹᓕᕋᑦᑕ.  

 

ᑲᑎᒪᑐᐃᓐᓇᖅᑐᓄᑦ ᑲᔪᓯᓚᐅᓐᖏᓂᑦᑎᓐᓂ 

ᓄᖅᑲᖓᑲᐃᓐᓇᕐᓂᐊᕋᑦᑕ 22 ᒥᓂᑦᓯᒥᒃ. 

 

>>ᐃᓪᓚᖅᑐᑦ 

 

ᐃᖅᓱᒃᑎ. 

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:15-ᒥ 

ᐊᒻᒪᓗ ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 15:42-ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᑕᐹᕐᔪᒃ): ᖁᔭᓐᓇᒦᖔᓯᑦ 

ᖃᐃᔪᓐᓇᖅᑐᐊᓐᓅᒐᔅᓯ. ᒫᓐᓇ 

ᑲᑎᒪᑐᐃᓐᓈᓪᓚᓚᐅᕐᓂᐊᕋᑦᑕ ᐃᔅᓯᕙᐅᑕᕐᓗ ᑖᓐᓇ 

ᐃᓕᓴᖅᓯᒻᒪᑦ ᐅᓄᕐᓂᕗᑦ ᑲᔪᓯᔪᓐᓇᖅᓯᒪᒻᒪᑕ. 

ᑕᕝᕙᓂ ᑲᑎᒪᐅᑎᔅᓴᑦᑎᓐᓂ ᑲᑎᒪᑐᐃᓐᓇᖅᑎᓪᓗᑕ 

ᐅᑯᓂᖓ ᐱᓕᕆᐊᒃᓴᖃᕋᑦᑕ ᒪᓕᒐᒃᓴᐃᑦ 53, 54, 

55, ᐊᒻᒪ 56. ᖃᓄᐃᓘᕈᒪᕙᒃᑭᐊ 

ᑲᑎᒪᑐᐃᓐᓇᖅᑎᓪᓗᒋᑦ? ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᑎᒪᔨᕋᓛᑦ ᐱᒋᐊᕈᒪᕗᑦ ᐃᓱᓕᒃᓯᓗᑕᓗ ᐅᓪᓗᒥ 

ᐅᑯᐊ ᕿᒥᕐᕈᓗᑎᒃᑯ ᒪᓕᒐᒃᓴᐃᑦ ᑐᑭᓕᐊᕐᓗᒋᑦ 

ᐅᑯᐊ: ᒪᓕᒐᒃᓴᐃᑦ 54, 56, 53, ᐊᒻᒪᓗ 55. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᕋᒻᐴᑦ. ᑖᒃᑯᐊ 

ᐱᓕᕆᐊᕆᓂᐊᖅᑕᕗᑦ ᑎᓴᒪᐅᔪᑦ. ᐊᖏᖃᑎᒌᒃᐱᑖ 

ᑖᒃᑯᓂᖓ ᐱᓕᕆᐊᖃᕈᒪᓪᓗᑕ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 54 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓐᑲᒻ ᑖᒃᓯᓕᕆᓂᕐᒧᑦ ᒪᓕᒐᖅ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ ᒪᓕᒐᒃᓴᖅ 54 

ᑲᒪᒋᓂᐊᕋᑦᑎᒍᑦ. ᒥᓂᔅᑑᔪᖅ ᑮᓇᐅᔭᓕᕆᔨᒃᑯᓐᓄᑦ 

ᑕᑲᓄᖓᕈᓐᓇᕈᕕᐅᒐᓗᐊᖅ, ᒥᓂᔅᑐ, 

ᑕᑲᓄᓐᖓᕐᓗᑎᑦ ᐱᓕᕆᐊᕆᓚᐅᕐᓂᐊᕐᒥᒐᑦᑎᒋᑦ. 

 

ᖁᔭᓐᓇᒦᒃ. ᒥᓂᔅᑐ ᐲᑕᓴᓐ, ᒪᑐᐃᖅᓯᔾᔪᑎᒃᓴᖃᕈᕕᑦ 

ᐅᖃᐅᓯᒃᓴᓂᒃᑲᕕᑦ ᒫᓐᓇ 

ᐱᑐᐃᓐᓇᐅᓕᕋᓗᐊᕆᕗᑎᑦ, ᒥᓂᔅᑐ ᐲᑕᓴᓐ. 

 



ᐊᐃᑉᐱᖅ, ᒫᑦᓯ 19, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᕕᐊᓱᑉᐳᖓ ᓴᖅᑭᑦᑎᔭᕆᐊᒃᓴᖅ 

ᒪᓕᒐᒃᓴᖅ 54, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓐᑲᒥ ᑖᒃᓯᓕᕆᓂᕐᒧᑦ ᒪᓕᒐᖅ. ᒪᓕᒐᒃᓴᖅ 54 

ᐋᖅᑭᒋᐊᕈᑕᐅᓂᐊᖅᐳᖅ ᓄᓇᕗᒻᒥ ᐃᓐᑲᒻ 

ᑖᒃᓯᓕᕆᓂᕐᒧᑦ ᒪᓕᒐᖓᓂᒃ 

ᑐᑭᓕᐊᕐᓂᖅᓴᐅᓕᖁᓪᓗᒍ ᒐᕙᒪᑐᖃᒃᑯᑦ ᐃᓐᑲᒻ 

ᑖᒃᓯᓕᕆᓐᓂᕐᒧᑦ ᐱᖁᔭᖓᓂᒃ ᐊᒻᒪᓗ 

ᐃᓕᖅᑯᓯᕆᔭᐅᖃᑦᑕᖅᑐᓂᑦ ᒫᓐᓇᐅᔪᖅ 

ᒐᕙᒪᑐᖃᒃᑯᑦ ᓄᓇᕘᒥᓗ ᑖᒃᓯᓕᕆᖃᑦᑕᕐᓂᕐᒧᑦ. 

 

ᓄᓇᕗᑦ ᒐᕙᒪᒃᑯᖓᑦ 

ᑖᒃᓯᓕᕆᓂᖃᑎᖃᑦᑎᐊᖅᐸᑉᐳᑦ ᒐᕙᒪᑐᖃᒃᑯᓐᓂᑦ 

ᐊᖅᑯᑎᒋᓪᓗᒍ ᑲᓇᑕᒥ-ᓄᓇᕗᒻ ᐊᖏᖃᑎᒌᒍᑦ 

ᑖᒃᓰᔭᐃᑎᑦᑎᓂᕐᒧᑦ. ᑕᒪᑐᒪᐅᑉ ᐊᖏᖃᑎᒌᒍᑎᐅᑉ 

ᐊᑖᓂ, ᒐᕙᒪᑐᖃᒃᑯᑦ ᑖᒃᓰᔭᖅᑐᓕᕆᔨᖏᑦ 

ᑎᒍᓯᔨᐅᖃᑦᑕᖅᐳᑦ  ᓄᓇᕗᒻᒧᐊᖅᑐᒃᓴᓂᑦ 

ᐃᓄᑐᐃᓐᓇᑦ ᓇᒻᒥᖃᖅᑐᐃᓪᓗ ᐊᑭᓕᕆᐊᓕᖏᓐᓂᑦ. 

ᑖᒃᑯᐊ ᑲᑎᓪᓗᒋᑦ ᐃᓯᕐᕕᐅᒐᔭᖅᐳᒍᑦ $35 

ᒥᓕᐊᒐᓴᓐᓂᑦ 2013-14-ᒥ. ᐃᓪᓗᐊᒍᑦ, ᓄᓇᕗᑦ 

ᐊᖏᕈᑎᖃᖅᐳᑦ ᒪᓕᒐᖁᑎᕗᑦ 

ᑐᑭᓕᐊᑦᑎᐊᖁᓪᓗᒋᑦ ᒐᕙᒪᒃᑯᑦ ᒪᓕᒐᖁᑎᖏᓐᓂᑦ 

ᑖᒃᓰᔭᖅᑐᓕᕆᓂᕐᒧᑦ. ᑕᐃᒪᓐᓇᐃᓐᓂᖓᓄᑦ 

ᐋᖅᑭᒋᐊᕆᐊᖃᑦᑕᕆᐊᖃᓲᕆᕙᕗᑦ ᖃᑯᑎᒃᑯᑦ 

ᒪᓕᒐᖁᑎᕗᑦ ᒪᓕᓐᓇᓱᓪᓗᒋᑦ ᐊᓯᔾᔨᕐᓂᐅᔪᑦ 

ᒐᕙᒪᑐᖃᒃᑯᑦ ᐱᖁᔭᖏᓐᓄᑦ. 

 

ᒪᓕᒐᒃᓴᖅ 54 ᐋᖅᑭᒋᐊᕈᑎᖃᓐᓂᐊᖅᐳᖅ ᓄᓇᕗᒻᒥ 

ᐃᓐᑲᒻ ᑖᒃᓯᓕᕆᓂᕐᒧᑦ ᒪᓕᒐᖓᓂᒃ ᒪᕐᕈᑎᒍᑦ.  

 

ᓯᕗᓪᓕᖅᐹᒥᒃ, ᒐᕙᒪᑐᖃᒃᑯᑦ ᑖᒃᓰᔭᐃᔭᖅᑎᖁᑎᖏᑦ 

ᑎᒍᒥᐊᕈᓐᓇᖁᓪᓗᒋᑦ ᑭᓇᑐᐃᓐᓇᐅᑉ 

ᐅᑎᖅᑐᒃᓴᕆᒐᔭᖅᑕᖏᓐᓂᒃ ᑕᐃᓐᓇ ᒪᓕᓐᖏᑉᐸᑦ 

ᑕᑕᑎᕆᖃᑦᑕᕆᐊᖃᖅᑕᒥᓂᒃ ᒐᕙᒪᑐᖃᒃᑯᑦ 

ᑖᒃᓰᔭᐃᔭᖅᑎᖏᓐᓄᑦ. ᑕᒪᒃᑯᐊ 

ᑎᒍᒥᐊᖅᑕᐅᖃᑦᑕᕐᓂᖏᑎᒍᑦ ᓈᒻᒪᑐᐃᓐᓇᖅᐳᖅ 

ᑭᓇᑐᐃᓐᓇᖅ ᒪᓕᑦᑎᐊᖁᓪᓗᒋᑦ ᐱᔭᕆᐊᖃᖅᑕᓂᒃ 

ᑖᒃᓰᔭᐃᓂᕐᒧᑦ ᒪᓕᒐᕐᓂᑦ. ᑕᒪᓐᓇ ᐋᖅᑭᒋᐊᕈᑦ 

ᒪᓕᒃᑲᔭᖅᐳᖅ ᒐᕙᒪᑐᖃᒃᑯᑎᒍᑦ ᐊᓯᔾᔨᖅᓯᒪᔪᓂᑦ 

ᐃᓚᖓ 164 ᐃᓐᑲᒻ ᑖᒃᓰᔭᐃᓂᕐᒧᑦ 

ᐱᖁᔭᖁᑎᖓᓐᓂᒃ. 

 

ᐊᐃᑉᐹ, ᒪᓕᒐᒃᓴᖅ 54 ᓇᓗᓇᐃᕆᒋᐊᕐᓂᐊᖅᐳᖅ 

ᐊᐃᑉᐸᕇᖑᔪᓂᑦ ᐊᔾᔨᒌᑎᑕᐅᓂᖏᓐᓂᒃ 

ᑲᑎᑎᑕᐅᓯᒪᔪᓂᑦ ᓄᓇᕗᑦ ᑖᒃᓰᔭᐃᓂᕐᒧᑦ 

ᒪᓕᒐᖓᖏᑕ ᐊᑖᓂ ᑕᐃᒪᓐᓇᐃᑉᐸᒻᒪᑕ ᐊᓯᑦᑎᓐᓂ 

ᑲᓇᑕᒥ. ᑕᒪᓐᓇ ᐋᖅᑭᒋᐊᕈᑦ 

ᓇᓗᓇᐃᕆᒋᐊᑐᐃᓐᓇᖅᑐᖅ ᓄᓇᕗᑦ ᒐᕙᒪᒃᑯᖓᑦ 

ᐊᑐᖃᑦᑕᕇᖅᑕᖓᓂᒃ, ᑕᒪᒃᑯᐊ ᐊᐃᑉᐸᕇᒃᑐᐃᑦ 

ᐊᔾᔨᒌᑎᑕᐅᖃᑦᑕᕐᓂᕆᔭᖏᑦ ᑲᑎᑎᑕᐅᓯᒪᔪᓂᑦ. 

 

ᐃᒃᓯᕙᐅᑕᖅ, ᑕᒪᒃᑯᐊ ᐋᖅᑭᒋᐊᕈᑎᑦ 

ᐊᓯᔾᔩᒍᑕᐅᔾᔮᖏᑦᑐᑦ ᐃᓕᖅᑯᓯᐅᖃᑦᑕᖅᑐᓂᑦ ᒫᓐᓇ 

ᐊᑐᖅᑕᐅᖃᑦᑕᖅᑐᓂᑦ ᐊᑦᑐᐃᔾᔮᓇᑎᓪᓗ ᓄᓇᕗᑦ 

ᒐᕙᒪᒃᑯᑦ ᑮᓇᐅᔭᖅᑖᕆᕙᒃᑕᖏᓐᓂᑦ 

ᓇᖑᓗᒃᑎᕆᓇᑎᓪᓘᓐᓃᑦ ᑕᒪᑐᒪᐅᑉ ᒪᓕᒐᐅᑉ 

ᐱᔾᔪᑎᖓᓂᒃ.  

 

ᑭᐅᔪᒪᑦᑎᐊᑐᐃᓐᓇᖅᑐᖓ ᐊᐱᖅᑯᑕᐅᒍᒪᔪᓂᑦ 

ᑲᑎᒪᔨᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐲᑕᓴᓐ. 

ᑖᓐᓇᖃᐃ ᐃᔅᓯᕙᐅᑕᐅᔪᖅ ᑲᑎᒪᔨᕋᓛᓄᑦ 

ᒪᓕᒐᔅᓴᓕᕆᔨᒃᑯᓐᓄᑦ ᐅᖃᐅᓯᔅᓴᖃᖅᐳᖅ? ᒥᔅᑐ 

ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ, (ᑐᓵᔨᑎᒍᑦ) ᐃᒃᓯᕙᐅᑖᖅ. 

ᒪᓕᒐᓕᕆᓂᕐᒧᑦ ᑲᑎᒪᔨᕋᓛᓄᑦ 

ᐃᒃᓯᕙᐅᑕᕆᔭᐅᓪᓗᖓ ᖁᕕᐊᓱᒃᑐᖓ ᓇᐃᑦᑐᓂᒃ 

ᒪᑐᐃᖅᓯᔾᔪᑎᓂᒃ ᐅᖃᐅᓯᖃᕈᓐᓇᕋᒪ 

ᐃᓱᒪᒃᓴᖅᓯᐅᕈᑕᐅᕙᓪᓕᐊᓕᖅᑎᓪᓗᒍ ᒪᓕᒐᒃᓴᖅ 

54, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓐᑲᒻ 

ᑖᒃᓯᓕᕆᓂᕐᒧᑦ ᒪᓕᒐᖅ. 

 

ᑲᑎᒪᔨᕋᓛᑦ ᖃᐅᔨᒪᔪᑦ ᓱᖕᒪᑦ ᑖᓐᓇ ᒪᓕᒐᒃᓴᖅ 

ᓴᖅᑭᑕᐅᖕᒪᖔᖓ, ᒪᓕᒃᓯᒪᓕᕐᓂᐊᕐᒪᑕ ᐃᓚᖏᑦ 

ᓄᓇᕗᑦ ᐃᓐᑲᒻ ᑖᒃᓯᓕᕆᓂᕐᒧᑦ ᒪᓕᒐᕐᒥᒃ 

ᐊᓯᔾᔨᖅᑕᐅᓵᓚᐅᖅᑎᓪᓗᒋᑦ ᑲᓇᑕᐅᑉ 

ᒐᕙᒪᒃᑯᖏᑦᑕ ᐱᖁᔭᕐᔪᐊᖓᑦ. ᑲᑎᒪᔨᕋᓛᑦ 

ᖃᓄᐃᒃᓴᓐᖏᑦᑐᑦ ᑖᒃᑯᓂᖓ ᐋᖅᑭᒋᐊᖅᑕᐅᔪᓂᒃ. 

 

ᐃᒃᓯᕙᐅᑖᖅ, ᑕᒪᔾᔭ ᐅᖃᐅᓯᒃᓴᒃᑲ ᒪᑐᐃᖅᓯᔾᔪᑏᑦ.  

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᖅ ᑖᓐᓇ 

ᒪᓕᒐᒃᓴᖅ 54 ᒪᓕᒐᓕᐅᖅᑎᓕᒫᓄᑦ  

ᐊᖏᖅᑕᐅᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᓂᖏᐅᖓᓐ. ᒥᓂᔅᑐ 

ᐲᑐᓴᓐ, ᐃᖅᑲᓇᐃᔭᖅᑎᓐᓂᖅᑲᐃ 

ᑕᑲᓇᓃᖃᑎᖃᕈᒪᕗᑎᑦ. ᒥᓂᔅᑐ ᐲᑕᓴᓐ. 

 



ᐊᐃᑉᐱᖅ, ᒫᑦᓯ 19, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᒪᕐᕉᓐᓂᒃ ᑕᑲᓇᓃᖃᑎᖃᕈᒪᔪᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑲᑎᒪᔨᐅᖃᑎᒃᑳ ᐊᖏᖅᐱᑕ ᑖᒃᑯᐊ 

ᑕᑲᓇᓃᑦᑐᖃᖁᓪᓗᒍ ᐃᖅᑲᓇᐃᔭᖅᑎᖏᓐᓂᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᖅᑎ, ᐅᑯᐊ 

ᐃᑲᔪᓚᐅᒃᑭᑦ. ᖁᔭᓐᓇᒦᒃ ᒥᓂᔅᑐ ᐲᑕᓴᓐ ᐊᒻᒪᓗ 

ᖁᔭᓐᓇᒦᒃ ᐃᖅᓱᖅᑎ. ᑲᑎᒪᐅᑎᑦᑎᓐᓂ 

ᓇᓗᓇᐃᖅᓯᒪᓂᐊᕐᒥᒻᒪᑕ ᑭᒃᑯᓐᓂᒃ 

ᑕᑲᓄᖓᖅᑐᖃᒻᒪᖔᑦ.  

 

ᒥᓂᔅᑐ ᐲᑕᓴᓐ, ᓇᓗᓇᐃᖅᓯᐊᓪᓚᓚᐅᕆᑦ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᓕᖅᐱᓃᑦᑐᖅ ᔨᐊᕝ ᓴᐅᓐ, 

ᑐᖏᓕᕐᒧᑦ ᐃᑲᔪᖅᑎᐅᓚᐅᐱᑦᑐᖅ 

ᑮᓇᐅᔭᓕᕆᔨᒃᑯᓐᓂ. ᓴᐅᒥᓐᓃᑦᑐᖅ ᑲᒦᓕᐊᔅ ᐃᒋᓂ, 

ᐊᐅᓚᑦᑎᔨ ᐊᑭᓕᕆᐊᓕᓐᓂᑦ ᑲᒪᔨᐅᔪᓂᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐲᑕᓴᓐ. ᑕᐃᒪ 

ᑖᒃᑯᓇᓂ ᕿᒥᕐᕈᓚᐅᓐᖏᓐᓂᑦᑎᓐᓂ 

ᐅᖃᐅᓯᒃᓴᖃᖅᑐᖃᖅᐸᑦ ᑭᓇᑐᐃᓐᓇᕐᒥᒃ. ᒥᔅᑐ ᑰᓕ. 

 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᓇᐃᑦᑐᓪᓚᕆᐊᓘᒻᒪᑦ ᐱᖓᓱᐃᓐᓇᐅᓪᓗᑎᒃ 

ᐋᖅᑭᒋᐊᕈᑕᐅᔪᖅ ᒪᓕᒐᒃᓴᖅ.  

 

ᑖᒃᑯᐊ ᐅᖃᓕᒫᖅᑕᖏᑦ ᑐᑭᓯᓇᕋᓗᐊᖅᖢᑎᒃ 

ᒥᓂᔅᑐ. ᐃᔅᓯᕙᐅᑕᖅ, ᐅᓇ 

ᓇᓗᓇᐃᕆᐊᒃᑲᓐᓂᖁᓂᐊᕋᒃᑯ 

ᑭᖑᓪᓕᖅᐹᒥᐅᔪᒃᓴᐅᔪᖅ ᐅᖃᖅᓯᒪᒻᒪᑦ ᐊᒻᒪ ᑕᕝᕙᓂ 

ᑭᖑᓪᓕᖅᐹᒥ ᒪᑐᐃᕈᑎᖏᓐᓂ ᐃᓄᒃᑎᑑᖓᔫᔮᕐᒪᑦ 

ᑖᓐᓇ ᐅᖃᓕᒫᕋᔭᕈᒃᑯ ᓯᕗᓪᓕᖅᐹᖅ ᐃᒪᐃᓕᖓᔪᖅ, 

ᑖᓐᓇᒎᖅ ᒪᓕᒐᖅ ᐋᖅᑭᒋᐊᖅᑕᐅᖕᒪᑦ ᑖᒃᑯᐊ CRA-

ᑯᑦ ᑲᓇᑕ revenue agency ᐃᓐᑲᒪᑖᒃᓯᓕᕆᔨᑦ 

ᑎᒍᒥᐊᕈᓐᓇᕐᒪᑕᒎᖅ ᐅᑎᕋᔭᖅᑑᒍᓗᐊᒥᒃ. ᑖᓐᓇ 

ᑭᓇᑐᐃᓐᓇᖅ information ᐱᔪᒪᔭᖏᑦ 

ᑐᓂᓯᑦᑎᐊᖅᓯᒪᓐᓂᖏᑉᐸᑦ CRA-ᑯᓐᓄᑦ 

ᐃᓄᒃᑎᑑᖓᔫᔮᕐᓂᕋᖅᐸᕋ ᐅᓇ ᐱᔾᔪᑎᒋᓪᓗᒍ 

ᐃᒪᓐᓇᐃᓕᖕᒪᑦ: information-ᖃᓗᒃᑖᕈᓂ ᑭᓯᐊᓂ 

CRA tax-ᓕᕆᔨ refund  

ᖃᐅᔨᒍᓐᓇᕐᒪᒍ. Information-ᖃᑦᑎᐊᖏᒃᑯᓂ 

ᖃᐅᔨᔾᔮᖏᒻᒪᑦ Canada Revenue Agency.  

 

ᑖᓐᓇ ᐅᖃᓕᒫᕋᔭᕈᖕᓂ ᖃᓪᓗᓈᑎᑑᖅᑐᖅ 

ᐃᓄᒃᑎᑑᖅᑑᔮᕐᓂᕋᖅᐸᕋ ᐅᕙᒃᑯᓪᓕ CRA 

document-ᖃᑦᑎᐊᖏᓪᓗᓂ refund-ᒐᔭᖅᑐᒥᒃ 

ᓇᓗᓇᐃᖅᓯᔾᔮᖏᒻᒪᑦ. (ᑐᓵᔨᑎᒍᑦ) ᓯᕗᓪᓕᖅᐹᖅ 

ᑖᓐᓇ ᐅᖃᐅᓯᕆᖃᐅᔭᖓ ᒥᓂᔅᑕᐅᑉ ᐅᖃᖅᓯᒪᖕᒪᑦ 

ᑖᒃᑯᐊ CRA-ᑯᒡᒎᖅ ᑲᓇᑕᒥ ᐃᓐᑲᒻᑖᒃᓯᓕᕆᔨᒃᑯᑦ 

ᐃᓱᒪᓕᐅᖃᑦᑕᕐᒪᑕ ᑭᓇᑐᐃᓐᓇᖅ 

ᐃᓐᑲᒻᑖᒃᓯᓕᕆᔾᔪᑎᒥᓂᒃ ᓇᒃᓯᐅᔾᔨᔪᖅ ᑲᓇᑕᒥ 

ᐃᓐᑲᒻᑖᒃᓯᓕᕆᔨᒃᑯᓐᓄᑦ ᒪᓕᒐᓱᒋᒐᓗᐊᕐᓗᓂ 

ᑖᒃᑯᓂᖓ ᑎᑎᖃᓂᒃ ᐊᒻᒪᓗ ᑭᖑᓂᐊᒍᑦ ᑖᒃᑯᐊ 

ᐅᑎᖅᑐᒃᓴᖁᑎᖏᑦ ᖃᐅᔨᒪᔭᐅᓲᖑᖕᒪᑕ ᑭᓯᐊᓂ 

ᐃᒪᓐᓇ ᒪᓕᖏᑉᐸᑦ ᑖᒃᑯᓂᖓ ᑎᑎᖃᑦᓯᐊᖏᑉᐸᑦ 

ᒪᓕᑦᓯᐊᖏᑉᐸᑦ ᑕᐃᒪ ᐅᑎᖅᑐᒃᓴᖁᑎᒋᔭᖏᑦ 

ᐱᓯᒪᔭᐅᖏᓐᓇᕐᓂᐊᖅᑐᑦ. 

 

ᑖᓐᓇ ᑐᑭᖃᑦᓯᐊᖅᑑᔭᖏᒻᒪᑦ ᓯᕗᓪᓕᖅᐹᒥ 

ᐅᖃᓕᒫᑦᓯᐊᕐᓗᒍ ᖃᓄᖅ ᑖᒃᑯᐊ 

ᐃᓐᑲᒻᑖᒃᓯᓕᕆᔨᒃᑯᑦ ᑲᓇᑕᒥ ᑕᐃᒪᓐᓇ 

ᑎᑎᖃᖃᓗᒃᑖᖏᒃᑯᓂ ᓱᖕᒪᑦ ᐅᑎᖅᑐᒃᓴᖁᑎᖏᑦ 

ᓇᒃᓯᐅᑎᔭᐅᒐᔭᖏᓚᑦ ᑖᒃᑯᐊ ᓇᓪᓕᖄᕈᓗᔭᖏᑦ 

ᐱᑕᖃᐅᖅᐸᑕ ᖃᐅᔨᒍᓐᓇᕋᔭᖂᖏᒻᒪᑕ ᑭᓯᐊᓂ 

ᑎᑎᖃᓗᒃᑖᓂᒃ ᐱᓯᒪᒃᐸᑦ.  

 

ᑖᓐᓇ ᑐᑭᖃᖅᐸ ᐅᐊᑦᓯᐊᕈᒃᑲᓐᓂᖅ ᑖᓐᓇ 

ᐊᐱᖅᑯᑎᒋᓂᐊᖅᐸᕋ, ᐃᒃᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᓯᓕ 

ᐅᖃᐅᓯᒃᓴᑐᐃᓐᓇᕐᒥᒃ ᐱᑕᖃᖅᐹ? ᐱᑕᖃᕈᓐᓃᕐᒪᑦ 

ᑕᕝᕗᖓ (ᑐᓵᔨᑎᒍᑦ) ᒪᓕᒐᒃᓴᖅ 54 

(ᑐᓵᔨᑎᒎᕈᓐᓃᖅᑐᖅ) legislative binder 

ᐊᑎᑦᓯᓐᓃᑉᐳᖅ ᑕᐃᒪ ᑕᐃᒃᑯᓇᓂ legislative 

binder (ᑐᓵᔨᑎᒍᑦ) ᒪᓕᒐᒃᓴᖅ 54 

(ᑐᓵᔨᑎᒎᕈᓐᓃᖅᑐᖅ) ᐱᓯᒪᖂᓕᕋᔅᓯᐅᒃ ᑕᒃᑯᓂᖓ 

ᐋᖅᑭᒋᐊᕈᑎ ᐃᓐᑲᒻ ᑖᒃᓯᓄᑦ ᒪᓕᒐᕐᔪᐊᖅ. 

(ᑐᓵᔨᑎᒍᑦ) ᐅᖃᓕᒫᕐᕕᒃ 1. (ᑐᓵᔨᑎᒎᕈᓐᓃᖅᑐᖅ) 

ᓈᒻᒪᒋᕕᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 



ᐊᐃᑉᐱᖅ, ᒫᑦᓯ 19, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᐅᖃᓕᒫᕐᕕᒃ 

2. (ᑐᓵᔨᑎᒎᕈᓐᓃᖅᑐᖅ) ᓈᒻᒪᒋᕕᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 3. 

(ᑐᓵᔨᑎᒎᕈᓐᓃᖅᑐᖅ) ᓈᒻᒪᒋᕕᓯᐅᒃ? ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᓯᕙᐅᑕᖅ, 

ᒪᓕᒐᓕᕆᔨᖅᐳᑦ ᐊᐱᕆᒍᒪᔭᕋ ᒪᓕᒐᓕᕆᔨᖅᐳᑦ 

ᑖᓐᓇ ᖃᓄᖅ 3(1) “ᐃᓚᖓᓂ 24(1) 

ᐋᖅᑭᒋᐊᖅᑕᐅᔾᔪᑦ ᐲᖅᑕᐅᓗᓂ ‘(2)’ ᐊᒻᒪᓗ 

ᐃᓚᔭᐅᖔᖅᖢᓂ ‘(2), (2.01),’.” ᖃᓄᖅ ᑐᑭᖃᖅᐸ 

ᑖᓐᓇ? 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᔅᑕ 

ᒪᓕᒐᓕᕆᔨ. 

 

ᒪᓕᒐᓕᕆᔨ (ᓵᓐᑐᓗ)(ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑰᓕ. ᑖᓐᓇ ᐃᒪᓐᓇ ᑐᑭᖃᖅᑐᖅ ᑖᓐᓇ (2) ᐲᖅᖢᒍ 

ᐊᒻᒪᓗ (2.01)-ᖔᕐᒥᒃ ᐃᓕᔭᐅᖔᖅᖢᓂ 

ᐃᓚᒋᐊᖅᑕᐅᒃᑲᓐᓂᕈᓐᓇᖁᓪᓗᒍ ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓵᓐᑐᓗ. ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᕆᔨ ᑕᐃᒪ 

ᐃᒪᓐᓇ ᑐᑭᖃᕆᕚ ᑖᒃᑯᐊ ᑲᓇᑕᒥ 

ᐃᓐᑲᒻᑖᒃᓯᓕᕆᔨᒃᑯᑦ ᐋᖅᑭᒋᐊᖅᓯᓂᐊᖅᑐᑦ 

ᒪᓕᒐᕐᓂᒃ ᑖᒃᑯᐊ ᐅᑎᖅᑐᒃᓴᖁᑎᒋᔭᐅᔪᑦ 

ᑭᓇᑐᐃᓐᓇᕐᒧ ᐅᑎᖅᑎᑕᐅᔾᔮᖏᑉᐳᖅ ᑭᓯᐊᓂ ᐃᓛ 

ᑖᒃᑯᓂᖓ ᑏᑎᖅᑲᓂ ᐊᒥᒐᖅᑐᓂᒃ ᑐᓂᓯᒃᐸ 

ᑖᒃᑯᓄᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᑰᓕ. ᒥᔅᑐ ᓵᓐᑐᓗ. 

 

ᓵᓐᑐᓗ (ᑐᓵᔨᑎᒍᑦ): ᑕᐃᓐᓇ ᑐᑭᓯᓐᖏᑕᕋ 

ᑕᐃᒪᓐᓇᐃᓐᓂᖓᓄ ᑭᓯᐊᓂ 

ᑎᑎᖅᑲᑐᐃᓐᓇᐅᖏᑦᑐᓂ ᐱᔾᔪᑎᖃᕐᒪᑕ ᐃᓐᑲᒥ 

ᑖᒃᓯᓕᕆᓂᕐᒧ, ᑕᐃᒪ ᐊᓯᖏᓐᓂ ᐱᑕᖃᒃᑲᓂᕐᒪᑦ 

ᑖᒃᓰᔭᐃᔭᖅᑎᓄᑦ ᑎᑎᖄᖁᑎᒋᔭᐅᒋᐊᖃᖅᑐᑦ 

ᐱᖁᔭᐅᓯᒪᔪ ᒪᓕᒡᓗᒋᑦ.  

ᑕᐃᒪᓐᓇ ᐅᑎᖅᑐᒃᓴᐅᒐᓗᐊ 

ᐅᑎᖅᑎᑕᐅᖏᓐᓂᕆᔭᖏᑦ ᑐᑭᖃᕐᒪᑦ ᑕᐃᒪᓐᓇ 

ᒪᓕᒋᐊᖃᕐᓂᖓᓄ ᒪᓕᒃᑕᐅᒋᐊᖃᖅᑐᓂᒃ 

ᐅᖃᐅᓯᖃᓪᓚᑦᑖᖏᑦᑐᖅ ᑖᒃᑯᓂᖓ 

ᑎᑎᖅᑲᖁᑎᒋᔭᐅᔪᓂᒃ.  

 

ᑰᓕ ᑖᓐᓇ ᐅᖃᐅᓯᖃᕐᒪᓪᓕ ᓱᖕᒪ ᖃᓄᕐᓗ 

ᑭᓇᑐᐃᓐᓇᖅ, ᐃᒪᓐᓇ ᐊᒥᒐᖅᓯᒃᐸ ᑎᑎᖅᑲᓂ 

ᐃᓐᑲᒥ ᑖᒃᓯᓕᕆᒍᑎᒋᔭᖏᓐᓂᒃ ᑖᒃᑯᐊ CRA-ᒃᑯᑦ 

ᐃᒪᓐᓇ ᑐᒃᓯᕋᑐᐃᓐᓇᕈᓐᓇᖅᑑᔭᕋᓗᐊᕐᒪᑕ 

ᑕᐃᒪᓐᓂᑦᑑᖅᑰᖏᒻᒪ ᑐᑭᖏᑦ ᑖᒃᑯᐊ 

ᑖᒃᓰᔭᐃᔭᖅᐸᒃᑐᑦ ᐊᓯᖏᓐᓂᒃ ᐱᓕᕆᐊᕆᔭᐅᔪᓂᒃ 

ᒪᓕᒋᐊᖃᖃᑦᑕᕐᒪᑕ ᑮᓇᐅᔭᓂᒃ ᐊᑭᓕᒃᓴᖃᖅᐸᑕ 

ᐊᒻᒪᓗ ᑎᑎᖅᑲᖁᑎᖃᖅᐸᑕ ᐊᓯᖏᓐᓂᒃ 

ᐱᖃᓲᑎᔭᐅᒋᐊᖃᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓵᓐᑐᓗ. 

ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑐᑭᓯᑦᑎᐊᖅᑲᐅᖏᓐᓇᒪ ᐃᓚᖓᓂ 1-ᒦᒻᒪᖔ 

ᐅᕝᕙᓘᓐᓂ 3-ᒥ, 1-ᒥ, 2-ᖓᓂᓗ, ᐃᒪᓐᓇ 

ᐅᖃᐅᓯᖃᕐᒪ ᑖᓐᓇ ᐃᓚᖓᓃᑦᑐᖅ 164(2.01) 

ᑲᓇᑕᐅ ᒐᕙᒪᒃᑯᖏᑕ ᐱᖁᔭᖓ ᐃᓚᖓᓃᑦᑐᖅ 

24(1) ᐃᓐᑲᒻ ᑖᒃᓯᓕᕆᓂᕐᒧᑦ ᐱᖁᔭᓐᓂᑦᑐᖅ 

ᒪᓕᑲᓐᖑᖅᑎᑕᐅᕗᖅ ᐃᓚᖓᓂ 1 ᑖᒃᑯᐊ 

ᐱᔾᔪᑎᒋᓪᓗᒋ 2013 ᐊᒻᒪᓗ ᐊᕐᕋᒎᓚᐅᖅᑐᒥᒃ tax-

ᐄᔭᐃᔭᕈᑎᓄᑦ. ᑖᒃᑯᐊ ᐅᖃᐅᓯᕆᖅᑲᐅᔭᒃᑲ 

ᐊᖓᔪᖅᑳᒧᑦ ᐊᐱᖅᑯᑎᒋᖅᑲᐅᔭᒃᑲ ᓱᓕᒐᔭᖅᐹ 

ᐃᒪᓐᓇ ᐅᖃᕈᒪ ᑕᒡᕙᓂ ᐊᐱᕆᔪᓐᓇᕋᔭᕐᒥᓐᓄᑦ, 

ᐃᓚᖓᓂ 3(2)-ᒦᒃᑐᓂᒃ. ᑕᐃᒪᓐᓇ ᐅᑎᖅᑐᒃᓴᓂᒃ 

ᐱᓯᒪᐃᓐᓇᕋᔭᕐᓂᖏᓐᓄ ᓇᓪᓕᐊᖑᒐᓗᐊᕐᒪᖔ 

ᑕᒡᕙᓃᑦᑐᒥᒃ ᖃᐅᔨᒪᓐᖏᓐᓇᒪ ᐊᖓᔪᖅᑳᖅ 

ᐅᖃᐅᓯᖏᓐᓂ ᐱᑕᖃᖅᑲᐅᔫᒐᓗᐊᖅ. 

ᓇᓪᓕᐊᖕᓃᖕᒪᖔ ᖃᐅᔨᒪᓐᖏᓐᓇᒪ  

 

ᐊᒻᒪᓗᑦᑕᐅᖅ ᑐᖏᓕᐊᓕ 

ᐊᐱᖅᑯᑎᖃᕐᓂᐊᓕᕆᓪᓗᖓ. ᖁᔭᓐᓇᒦᒃ. 

 



ᐊᐃᑉᐱᖅ, ᒫᑦᓯ 19, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᑰᓕ. ᒥᔅᑐ ᓵᓐᑐᓗ. 

 

ᓵᓐᑐᓗ (ᑐᓵᔨᑎᒍᑦ): ᐄ ᑕᐃᒪ ᐊᖓᔪᖅᑳᖅ 

ᐅᖃᕈᑎᒍᒪᒐᔭᓐᖏᑕᕋ ᖃᓄᖅ ᐅᖃᐅᓯᖃᕐᒪᖔ 

ᑕᒡᕙᓂ ᐅᖃᐅᓯᕆᔭᒥᓂᒃ ᐃᒪᓐᓇ ᖃᖓᓪᓚᑦᑕ 

(misunderstanding) ᐅᓇ ᐅᖃᐅᓯᖃᕐᒪᑦ 

ᐱᕕᒃᓴᖃᕐᓂᕐᒥᒃ ᑕᒡᕙᓂ ᒪᓕᒃᑕᐅᒋᐊᖃᕐᓂᐊᖅᑐᒥᒃ 

2013-ᒥ ᐱᒋᐊᕐᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᓵᓐᑐᓗ. ᒥᔅᑐ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖓᔪᖅᑳᖃᐃ 

ᐃᑲᔪᕈᓐᓇᖅᐳᖅ ᑖᓐᓇ ᑭᖑᓪᓕᖅᐹ 

ᒪᑐᐃᖅᓯᔾᔪᑎᖐᖅᑐᖅ ᒪᓕᒃᓯᒪᕙᓪᓚᐃᖕᒪᑦ 

ᐱᖁᔭᒃᓴᐅ ᐱᔾᔪᑖᓂᒃ, ᓈᓴᐅᑎᓕᒃ 3, 

ᐅᖂᑕᓐᖑᐊᓕᒃ 2, ᑕᐃᒪᐃᑦᑑᒃᐸᑦ ᓯᕗᓪᓕᖅᐹ 

ᐊᒡᒍᖅᑐᖅᓯᒪᔪᑦ ᑭᖑᓪᓕᖅᐹ ᐊᒡᒍᖅᑐᖅᓱᒪᔪ 

ᒪᑐᐃᖅᓯᔾᔪᑎᕐᓂ ᐅᖃᖅᓯᒪᖕᒪᑦ ᐅᑎᖅᑐᒃᓴᓂᒎᖅ 

ᑐᓂᓯᔾᔮᖏᒻᒪᑦ ᐅᑎᕐᕕᐅᔪᓐᓇᕈᓂ ᐃᓐᑲᒥ 

ᑖᒃᓯᓕᕆᔨᒃᑯᓐᓄᑦ, 

ᐅᑎᖅᑐᒃᓴᖏᑦ ᑐᓂᔭᐅᔾᔮᖏᑦᑐᑦ ᐅᓇ ᐃᓐᑲᒥ 

ᑖᒃᓯᓕᕆᓂᕐᒧ ᐱᖁᔭᕐᔪᐊᖅ ᒪᓕᒡᓗᒍ. ᐅᑎᖅᑐᒃᓴᐃ 

ᑕᐃᒃᑯᐊ ᑐᓂᔭᐅᓐᖏᑲᐃᓐᓇᕐᓗᑎᒃ ᑲᓇᑕᐅ 

ᒐᕙᒪᒃᑯᖏᓄᓇ ᐊᑐᑐᐃᓐᓇᖅᑑ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᑰᓕ. ᒥᓂᔅᑐ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᐱᖅᑯᑎᖏᓐᓂ ᑖᓐᓇ ᐃᒃᓯᕙᐅᑖᖅ 

ᑲᓇᑕᐅ ᒐᕙᒪᒃᑯᖏᓐᓂᒃᑯᐊ tax-

ᐄᔭᐃᑎᑦᑎᖃᑦᑕᕐᒪᑕ ᑭᒡᒐᖅᑐᖅᑕᐅᓪᓗᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐲᑕᓴᓐ. ᒥᔅᑐ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᐄ ᑐᑭᓯᔭᕋ ᑕᒪᓐᓇ. 

ᐅᑎᖅᑐᒃᓴᓂᒃ ᐱᓯᒪᐃᓐᓇᖅᐸᑦ ᖃᓄᖅ ᑕᐃᒪ 

ᑲᓇᑕᐅ ᒐᕙᒪᒃᑯᖏᓂᒃᑯᐊ ᐊᑭᓕᒃᓴᓂᓐᓂᐊᖅᐹ 

ᓄᓇᕗᒻᒥᐅᑕᓂ ᐊᑭᓕᓴᐃᓐᓇᓕᖅᑲᖏᓐᓂᒃ 

ᑐᓂᓯᓇᔭᖅᐹ  

ᐃᒪᓐᓇᑎᒋ ᐊᑭᓕᒃᓴᖃᖅᑐᓃᓚᓯᒪᔪᓂᒃ 

ᓄᓇᕗᑐᐃᓐᓇᕐᒧᓄᓇ ᐊᑐᖅᐹ, ᐅᒡᕙᓘᓐᓃ ᑖᒃᑯᐊ 

ᐃᓐᑲᒥ ᑖᒃᓯᓕᕆᔨᒃᑯᑦ ᐊᑭᓕᒃᓴᐃᔭᐃᑎᑦᑎᔨᐅᔪᒪᕚᑦ 

ᓄᓇᕗᑦ ᒐᕙᒪᒃᑯᑦ ᑭᒡᒐᖅᑐᕐᓗᒋᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑐ ᑰᓕ. 

ᒥᓂᔅᑐ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒐᕙᒪᑐᖃᒃᑯᓐᓄᑦ ᑖᒃᓰᔭᐃᔨ ᑕᐃᓐᓇ 

ᑐᓂᔭᕆᐊᖃᖅᑕᒥᓂᒃ ᑐᓴᐅᒪᔾᔪᑎᓂᑦ 

ᐱᓐᖏᓐᓂᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐲᑕᓴᓐ. 

ᐊᑎᖁᑎᖃᕈᓐᓃᕋᒪ. (ᑐᓵᔨᑎᒍᑦ) ᐅᖃᓕᒫᕐᕕᐊ 3. 

(ᑐᓵᔨᑎᒎᕈᓐᓃᖅᑐᖅ) ᓈᒻᒪᒋᕕᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖅᐱᑖ ᑖᓐᓇ 

ᒪᓕᒐᒃᓴᖅ 54 ᐃᓗᐃᑦᑐᓗᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐊᖏᖃᑎᒌᑉᐱᑖ ᑖᓐᓇ ᒪᓕᒐᖅᐳᑦ 

ᐊᑐᐊᒐᖅᐳᑦ 62(2) ᑖᓐᓇ ᒪᓕᒐᒃᓴᖅ 54 

ᐱᖓᔪᖓᓐᓄᑦ ᐅᖃᓕᒫᖅᑕᐅᔪᓐᓇᖅᓯᓐᓇᕋᕐᓗᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑕᓴᓐ, 

ᒪᔾᔪᑎᓐᓄᑦ ᐅᖃᐅᓯᒃᓴᖃᖅᐳᑎᖅᑲᐃ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᖅᑐᖓ ᑖᓐᓇ 

ᐊᖏᖅᑕᐅᒻᒪᑦ ᒪᓕᒐᒃᓴᖅ 54. ᖁᔭᓐᓇᒦᒃ, 

ᐃᒃᓯᕙᐅᑖᖅ. 



ᐊᐃᑉᐱᖅ, ᒫᑦᓯ 19, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐲᑕᓴᓐ. ᑖᒃᑯᐊ 

ᐊᖏᕈᑕᐅᖅᑲᐅᔪᑦ ᒪᓕᓪᓗᒋᑦ ᑖᓐᓇ ᒪᓕᒐᒃᓴᖅ 56 

ᑲᒪᒋᓂᐊᓕᕐᒥᒐᑦᑐᒍ. ᑲᔪᓯᓂᐊᕋᑦᑕᐃ. ᒪᓕᒐᒃᓴᖅ 56 

ᒪᑐᐃᕈᑎᓐᓄᖅᑲᐃ ᐅᖃᐅᓯᔅᓴᖃᖅᐳᑎᑦ, ᒥᓂᔅᑐ 

ᐲᑕᓴᓐ. 

 

ᒪᓕᒐᒃᓴᖅ 56 - ᒪᓕᒐᖅ ᖁᔭᓈᕆᓂᕐᒧᑦ 

ᐱᖁᑎᓂᑦ ᒪᓕᒐᖅ, ᓈᓴᐅᑎᖓ 1, 2011-

2012 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᕕᐊᓱᑉᐳᖓ ᓴᖅᑭᑦᑎᒋᐊᒃᓴᖅ 

ᒪᓕᒐᒃᓴᖅ 56-ᒥᒃ, ᐱᖁᑏᑦ ᐊᑐᖅᑕᐅᔪᓐᓃᖅᑐᑦ 

ᐲᖅᑕᐅᓂᖏᑕ ᒪᓕᒐᖅ, ᓈᓴᐅᑎᖓ 1, 2011-

2012, ᐅᑯᐊᖑᕗᑦ: 

 

 $813,165 ᐅᖅᓱᐊᓗᐃᑦ ᑭᔾᔪᕐᓂᖏᓐᓄᑦ 

ᒥᑭᓪᓕᕚᓪᓕᖃᑦᑕᕐᓂᖏᓐᓄᓪᓗ ᑖᒃᑯᓇᓃᒃᖢᑎᒃ 

ᓄᓇᓕᓐᓂ ᒐᕙᒪᒃᑯᓐᓄᓪᓗ 

ᐱᔨᑦᑎᕋᖅᑐᓕᕆᔨᒃᑯᓐᓂ 

ᐅᖅᓱᐊᓗᓕᕆᔨᖏᓐᓄᑦ; 

 $25,180.03 ᐊᑭᑭᓪᓕᒋᐊᖅᑕᐅᓂᖏᓐᓄᑦ ᒪᑯᐊ 

ᐱᖁᑎᕈᓘᔭᐃᑦ ᐊᑐᖅᑕᐅᔪᓐᓃᖅᑐᑦ ᓄᓇᕗᒥ 

ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᒃᑯᖏᓐᓄᑦ; ᐊᒻᒪ 

 $102,176.17 ᑎᓴᒪᑦ ᐃᒡᓗᑦ 

ᐊᑐᖅᑕᐅᔪᓐᓃᖅᑐᑦ ᑎᑎᖅᑲᓂᑦ 

ᐲᖅᑕᐅᔪᓐᓇᕐᓂᐊᕐᒪᑕ. ᐱᖓᓱᑦ ᑖᒃᑯᐊ 

ᓴᓇᒐᓗᐊᕐᓗᒋᑦ ᐊᑭᑐᓗᐊᓕᖅᑐᑦ, ᐃᓚᖓᓪᓗ 

ᐃᑭᓐᓂᑰᓪᓗᓂ. 

 

ᐃᒃᓯᕙᐅᑖᖅ, ᑕᒪᔾᔭ ᐅᖃᐅᓯᒃᓴᒃᑲ, 

ᐊᐱᖅᑯᑎᔅᓴᖅᑕᖃᕈᔅᓯ ᑭᐅᔪᓐᓇᖅᑐᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐲᑕᓴᓐ. 

ᑖᓐᓇᖃᐃ ᐃᔅᓯᕙᐅᑕᕆᔭᐅᔪᖅ ᒪᓕᒐᔅᓴᓄᑦ 

ᑲᑎᒪᔨᕋᓛᓄᑦ ᕿᒥᕐᕈᔨᐅᔪᖅ ᐅᖃᐅᓯᔅᓴᖃᖅᐳᖅ? 

ᒥᔅᑐ ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᕆᔭᐅᓪᓗᖓ ᒪᓕᒐᓕᕆᓂᕐᒧᑦ 

ᑲᑎᒪᔨᕋᓛᓄᑦ, ᖁᕕᐊᓱᒃᐳᖓ ᐅᖃᐅᓯᖄᕐᔪᒍᓐᓇᕋᒪ 

ᑲᑎᒪᒍᑎᖃᕐᓂᐊᖅᑎᓪᓗᑕ ᒪᓕᒐᒃᓴᖅ 56-ᒥᒃ, 

ᐊᑭᓕᒃᓴᐃᑦ ᖁᔭᓈᖅᑕᐅᓂᖏᑦ ᐱᖁᑎᓄᑦ ᒪᓕᒐᖅ, 

ᓇᒻᒪ 1, 2011-2012. 

 

ᑲᑎᒪᔨᕋᓛᑦ ᖃᓄᐃᒃᓴᖏᑉᐳᑦ ᒪᓕᒐᓕᐅᖅᑕᐅᔫᑉ 

ᐱᔾᔪᑎᒋᔭᖓᓂᒃ, ᖁᔭᓈᖅᑕᐅᓂᖏᓐᓄᑦ ᐱᖁᑎᑦ 

ᐅᖅᓱᐊᓗᓕᕆᒍᑎᑦ ᑎᔾᔪᒃᓯᒪᓂᖏᓐᓄᑦ 

ᐅᖅᓱᐊᓗᐃᑦ, ᐊᒻᒪᓗ ᐱᖁᑎᑦ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᖏᓐᓄᑦ ᐊᒻᒪᓗ ᓄᓇᕗᒥ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᖏᓐᓄᑦ. 

 

ᐃᒃᓯᕙᐅᑖᖅ, ᑲᑎᒪᔨᑦ ᐃᖅᑲᐅᒪᕗᑦ, ᒪᓕᒐᒃᓴᖅ 43, 

ᖁᔭᓈᖅᑕᐅᓂᖏᓐᓄᑦ ᐱᖁᑎᑦ ᒪᓕᒐᖅ 2010-

2011, ᑲᑎᒪᒍᑕᐅᓚᐅᖅᑐᖅ ᒪᓕᒐᓕᐅᖅᑎᒃᑯᓐᓄᑦ 

ᐅᑐᐱᕆ 2010-ᒥ ᑐᖏᓕᖓᓂ ᑲᑎᒪᕐᔪᐊᖅᑎᓪᓗᒋᑦ 

ᐱᖓᔪᒋᔭᐅᔪᑦ ᒪᓕᒐᓕᐅᖅᑎᑦ. ᒪᓕᒐᒃᓴᖅ 

ᐊᑭᓕᒃᓴᓂᒃ ᖁᔭᓈᕈᑕᐅᓚᐅᕐᒪᑦ ᐅᖅᓱᐊᓗᐃᑦ 

ᑎᔾᔪᒃᑯᑦ ᐱᔾᔪᑎᒋᓪᓗᒋᑦ 2008-09-ᒥᓗ ᐊᒻᒪ 

2009-2010-ᒥᓗ. ᒫᑦᓯ 2012-ᒥ, ᑕᐃᒪᐃᑦᑐᓂᒃ 

ᒪᓕᒐᕐᓂᒃ ᑲᔪᓯᑎᑎᓚᐅᖅᓯᒪᒐᑦᑕ ᐅᖅᓱᐊᓗᐃᑦ 

ᑎᔾᔪᖃᑦᑕᕐᓂᖏᓐᓄᑦ 2010-11-ᒥᓗ. 

 

ᑲᑎᒪᔨᑦ ᑎᓕᐅᕆᕗᑦ ᒥᓂᔅᑕᒥᒃ ᓄᓇᓕᖕᓂ 

ᒐᕙᒪᓕᕆᔨᒃᑯᓐᓄᑦ ᐱᔨᑦᓯᕋᐅᑎᓄᓪᓗ 

ᐃᓱᒪᒃᓴᖅᓯᐅᖁᓪᓗᒍ ᐊᕐᕌᒍᑕᒫᖅᓯᐅᑎᓂᒃ 

ᐅᓂᒃᑳᓕᐅᖃᑦᑕᖁᓪᓗᒍ ᒪᓕᒐᓕᐅᕐᕕᐅᑉ ᐃᓗᐊᓄᑦ 

ᐊᐅᓚᑦᓯᓂᖏᓐᓄᑦ ᐅᖅᓱᐊᓗᓕᕆᓂᕐᒧᑦ 

ᐃᖅᑲᓇᐃᔭᕐᕕᖕᒥᓂ, ᐊᒻᒪᓗ ᐅᓂᒃᑳᕈᑕᐅᓂᐊᖅᑐᑦ 

ᓇᓗᓇᐃᔭᖅᓯᒪᓗᑎᒃ 

ᑐᑭᓯᒋᐊᕈᑎᖃᖅᑎᑎᖃᑦᑕᕐᓗᓂ ᑎᔾᔪᒃᑐᑦ 

ᐅᖅᓱᐊᓗᐃᑦ ᒥᒃᓵᓄᑦ ᓄᓇᓕᖕᓂ ᐊᔾᔨᒌᖏᑦᑐᑦ 

ᐅᖅᓱᒃᓴᐃᑦ ᐱᔾᔪᑎᒋᓪᓗᒋᑦ, ᐊᒻᒪᓗ 

ᑐᑭᓯᒋᐊᕈᑎᖃᖃᑦᑕᖅᑎᑎᓗᓂ ᐱᔾᔪᑎᒋᓪᓗᒋᑦ 

ᐅᖅᓱᐊᓗᐃᑦ ᐊᐅᓚᑕᐅᔾᔪᑎᖏᓐᓂᒃ ᓄᓇᓕᖕᓂ. 

 

ᐃᒃᓯᕙᐅᑖᖅ, ᑕᒡᕙ ᐅᖃᐅᓯᒃᓴᒃᑲ ᐱᐊᓂᒃᐳᑦ. 

ᑲᑎᒪᔨᕋᓛᑦ ᐱᖁᔨᓪᓗᑎᒡᓗ ᑖᓐᓇ  



ᐊᐃᑉᐱᖅ, ᒫᑦᓯ 19, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᒃᓴᒃ 56 ᐊᓂᒍᖅᑎᑕᐅᖁᓪᓗᒍ ᑲᑎᒪᔨᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᓂᖏᐅᖓᓐ. 

ᒪᓕᒐᒃᓴᖅ 56-ᒧᑦ ᐅᖃᐅᓯᔅᓴᖃᖅᑐᖃᖅᐹ? 

ᐅᖃᐅᓯᔅᓴᖃᖅᑐᖃᓐᖏᒻᒪᑦ ᒫᓐᓇ ᑕᐃᒪ ᑕᕝᕗᖓ 

ᑕᐃᒃᑯᐊ ᒪᓕᒐᔅᓴᓄᑦ ᕿᒥᕐᕈᒐᓯ. ᒪᓕᒐᒃᓴᖅ 56, 

ᑕᒪᒃᑯᐊ ᐊᑭᑐᔫᑎᓄᑦ ᐲᔭᖅᑕᐅᓂᖏᑦ ᐸᐃᑉᐹᑎᒍᑦ, 

ᓇᒻᒪ 1, 2011-2012. ᒪᓕᒐᒃᓴᖅ 56 

ᐱᓯᒪᓕᕈᔅᓯᐅᒃ. (ᑐᓵᔨᑎᒍᑦ) ᐅᖃᓕᒫᕐᕕᐊ 1. 

(ᑐᓵᔨᑎᒎᕈᓐᓃᖅᑐᖅ) ᓈᒻᒪᒋᕕᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐅᖃᓕᒫᕐᕕᐊ 2. (ᑐᓵᔨᑎᒎᕈᓐᓃᖅᑐᖅ) 

ᓈᒻᒪᒋᕕᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᑉᐸᒐᖓᓂ 2. (ᑐᓵᔨᑎᒍᑦ) 

ᓇᓗᓇᐃᔭᐅᑎᖓᓂ. ᐃᓚᖓ 1. 

(ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᐲᔭᖅᑕᐅᓂᖏᑦ 

ᐊᑭᖏᓪᓗ ᓇᓗᓇᐃᖅᑯᑕᖅ. ᓇᓗᓇᐃᔭᐅᑦ. 

ᓈᒻᒪᒋᕕᓯᐅᒃ? ᐅᐊᑦᑎᐊᕈᐃ. ᒪᕐᕉᒻᒪᑎᖑᑯᐊ. 

(ᑐᓵᔨᑎᒍᑦ) ᐃᓚᖓ 1. $838,345.03. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 2. 

(ᑐᓵᔨᑎᒎᕈᓐᓃᖅᑐᖅ) ᐃᒡᓗᓄᑦ ᑎᓴᒪᓄᑦ ᑖᒃᑯᐊ 

ᐊᑭᖃᕈᓐᓃᖅᑎᑕᐅᔾᔪᑏᑦ. $102,176.17. 

ᓈᒻᒪᒋᕕᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇ ᐃᓗᐃᑦᑑᓗᒍ 

ᒪᓕᒐᒃᓴᖅ 56 ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇ 

ᐊᖏᖃᑎᒌᐳᒍᖅᑲᐃ ᒪᓕᒐᖅ  

62(2) ᒪᓕᒐᒃᓴᖅ 56 ᒫᓐᓇ ᑲᑎᒪᐅᑎᔅᓴᑦᑎᓐᓄᑦ 

ᐃᓕᔭᐅᔪᓐᓇᖅᓯᔪᖅ ᐱᖓᔪᖓᓐᓄᒃ 

ᐅᖃᓕᒫᖅᑕᐅᓗᓂ, ᑕᐃᒫᒃ ᐊᖏᖃᑎᒌᑉᐳᒍᖅᑲᐃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᕕᔾᔪᐊᖅ. ᒪᓕᒐᒃᓴᖅ 56-ᒧᑦ 

ᒥᓂᔅᑐ ᑭᖑᓪᓕᖅᐹᖅᓯᐅᑎᒧᑦ 

ᐅᖃᐅᓯᔅᓴᖃᖅᐳᑎᖅᑲᐃ? ᒥᓂᔅᑐ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ ᐊᒻᒪᓗ ᑲᑎᒪᔨᕋᓛᑦ. ᐊᐱᖅᓱᕋᔅᓯ 

ᕿᒥᕐᕈᓇᒃᓯᒪᒐᔅᓯᓗ ᒪᓕᒐᒃᓴᖅ 56-ᒥᒃ.  

 

ᖁᔭᓐᓇᒦᕈᒪᔮᒃᑲ ᐅᑯᐊ ᒫᓃᖃᑎᒋᔮᒃᑲ 

ᐃᖅᑲᓇᐃᔮᖃᕕᔾᔪᐊᓚᐅᕐᒪᑎᒃ ᑖᒃᑯᓇᓂ 

ᕿᒥᕐᕈᓇᓐᓂᐊᖅᑕᓯᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐲᑐᓴᓐ. ᐅᑯᐊ 

ᐃᖅᓱᖅᑎ ᐃᖅᑲᓇᐃᔭᖅᑎᖏᑦ ᐊᕝᕕᐊᕌᓪᓚᓚᐅᒃᑭᑦ 

ᐊᓯᖔᖓᓂᒃ ᐱᓕᕆᓂᐊᓕᕐᒥᒐᑦᑕ.  

 

ᖁᔭᓐᓇᒦᒃ. ᒥᓂᔅᑐ ᐲᑕᓴᓐ, ᑕᕝᕗᖓᖃᐃ 

ᐅᖃᐅᓯᔅᓴᖃᖅᐳᑎᑦ ᒪᓕᒐᒃᓴᖅ 53. ᒥᓂᔅᑐ ᐲᑕᓴᓐ. 

 

ᒪᓕᒐᒃᓴᖅ 53 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐋᓐᓂᐊᖅᑐᓕᕆᔭᐅᓂᕐᒧᑦ ᒪᓕᒐᖅ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᔫᓂ 29, 2012-ᖑᑎᓪᓗᒍ ᐱᖁᔭᖅ 

C-38 ᐊᑐᓕᖅᑎᑦᑎᓂᐊᖅᑐᖅ ᐃᓚᖏᓐᓂᒃ 

ᒪᓕᒐᕐᓂᑦ ᐊᑐᕈᒫᓐᓂᐊᖅᑐᑦ ᓴᖅᑭᑕᐅᓚᐅᖅᓯᒪᔪᑦ 

ᒫᑦᓯ 29, 2012-ᒥ ᐊᒻᒪᓗ ᐊᓯᖏᑦ 

ᐊᖏᖅᑕᐅᓚᐅᖅᓯᒪᔪᑦ ᑲᒥᓴᓇᒧᑦ. ᐊᒻᒪᓗ ᐱᖁᔭᖅ 

C-38 ᐋᖅᑭᒋᐊᖅᓯᓂᐊᖅᑐᖅ ᐅᐃᒍᖓᓂ 2 ᑲᓇᑕᒥ 

ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐱᖁᔭᕐᔪᐊᖅ 

ᐲᖅᑕᐅᓗᓂ (b), ᑐᑭᓕᒃ ᓇᓪᓕᐅᒃᑯᒫᖅᑕᐅᓯᒪᔪᖅ 

ᐃᓄᒃ. ᑖᓐᓇ ᐊᒡᒍᖅᑐᖅᓯᒪᓂᖓ  



ᐊᐃᑉᐱᖅ, ᒫᑦᓯ 19, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᓗᓇᐃᖅᑐᑦ ᐸᓖᓯᒃᑯᑦ ᐃᓚᐅᑎᑕᐅᔾᔮᖏᑦᑐᑎᒃ.  

 

ᑕᐃᒪᐃᑦᑑᒻᒪᑉ ᐊᐃᐳᕈ 1, 2013-ᖑᔨᒻᐸᑦ 

ᒐᕙᒪᖃᕐᕕᓕᒫᑦ ᐅᑭᐅᖅᑕᖅᑐᒥᐅᓪᓗ ᒐᕙᒪᖃᕐᕖᑦ 

ᓇᓪᓕᐅᒃᑯᒫᖏᑦ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ 

ᓇᓪᓕᐅᒃᑯᒫᖅᓯᔭᕆᐊᖃᓐᓂᐊᖅᑐᑦ ᐸᓖᓯᒃᑯᓐᓄᑦ. 

ᒪᓕᒐᒃᓴᖅ 53 ᐊᑐᕐᓗᒍ ᑕᐃᒪᐃᑦᑐᓐᓇᖅᑐᒍᑦ.  

 

ᐸᓖᓯᒃᑯᑦ ᐃᓚᖏᑦ ᓇᓪᓕᐅᒃᑯᒫᖅᑕᐅᓯᒪᓕᕇᖅᑐᑦ 

ᓄᓇᕗᒥ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ 

ᐊᖏᕈᑎᒋᔭᐅᓯᒪᓪᓗᓂ ᒪᓕᒐᓕᕆᔨᒃᑯᓐᓄᑦ 

ᐸᓖᓯᒃᑯᓐᓄᓪᓗ.  

 

ᐃᒃᓯᕙᐅᑖᖅ, ᑕᒪᔾᔭᐅᕗᖅ ᐊᐱᖅᑯᑎᔅᓴᖃᕈᔅᓯ 

ᑭᐅᔪᓐᓇᖅᐳᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐲᑐᓴᓐ. 

ᐃᔅᓯᕙᐅᑕᕆᔭᐅᔪᖅ ᒪᓕᒐᔅᓴᓄᑦ ᕿᒥᕐᕈᔨᓄᑦ 

ᑲᑎᒪᔨᕋᓛᓄᑦ ᐅᖃᐅᓯᔅᓴᖃᖅᐳᖅ? ᒥᔅᑐ ᓂᖏᐅᖓ.  

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᕆᔭᐅᓪᓗᖓ ᒪᓕᒐᓕᕆᓂᕐᒧᑦ 

ᑲᑎᒪᔨᕋᓄᑦ, ᖁᕕᐊᓱᒃᐳᖓ ᐅᖃᐅᓯᕐᔪᒍᓐᓇᕋᒪ 

ᒪᑐᐃᕈᑎᑎᒍᑦ ᐱᓕᕆᐊᖃᕐᓂᐊᖅᑎᓪᓗᑕ ᒪᓕᒐᒃᓴᖅ 

53, ᐱᖁᔭᖅ ᐋᖅᑭᒋᐊᕈᑦ ᐋᓐᓂᐊᖅᑐᓕᕆᔭᐅᓂᕐᒧᑦ 

ᒪᓕᒐᕐᓄᑦ. 

 

ᐃᒃᓯᕙᐅᑖᖅ, ᐋᖅᑭᒋᐊᕈᑎᑦ ᓴᖅᑭᓚᐅᖅᐳᑦ 

ᑲᓇᑕᐅᑉ ᒐᕙᒪᒃᑯᖏᑦ ᐱᖁᔭᕐᔪᖅ C-38-ᒥᒃ. 

ᐊᖏᖅᑕᐅᓚᐅᖅᖢᑎᒃ ᐱᖁᔭᐃᑦ ᔫᓂ 2012-ᒥ, 

ᑲᓇᑕᐅᑉ ᒐᕙᒪᒃᑯᖏᑦᑕ ᐱᖁᔭᖓᑦ 

ᐋᖅᑭᒋᐊᖅᑕᐅᓂᐊᖅᑐᖅ ᑲᓇᑕᒥ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᖁᔭᑦ 

ᐲᖅᑕᐅᓗᑎᒃ ᑎᑎᕋᖅᓯᒪᓂᖏᑦ ᐅᕙᓘᓐᓃᑦ 

ᓄᓇᕗᒥ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᖁᔭᐃᑦ 

ᐋᓐᓂᐊᖅᑐᓕᕆᐅᔪᓐᓇᖁᓪᓗᒋᑦ 

ᓇᓪᓕᐅᒃᑯᒫᖃᕐᓗᑎᒃ. 

 

ᑲᑎᒪᔨᕋᓛᑦ ᐃᑲᔪᖅᓱᐃᕗᑦ ᒪᓕᒐᒃᓴᐅᓂᐊᖅᑐᓂᒃ, 

ᐸᓖᓯᒃᑯᑦ  

ᓄᓇᕗᒥ ᐋᓐᓂᐊᖅᑐᓕᕆᔭᐅᖁᓪᓗᒋᑦ 

ᓇᓪᓕᐅᒃᑯᒫᖃᕐᓗᑎᒃ ᐊᐃᐳᕈ 1, 2013 

ᐊᓂᒍᖅᓯᒪᓕᖅᐸᑦ. 

 

ᐃᒃᓯᕙᐅᑖᖅ, ᑕᒡᕙ ᐅᖃᐅᓯᒃᓴᒃᑲ ᐱᐊᓂᒃᐳᑦ. 

ᑲᑎᒪᔨᕋᓛᓪᓗ ᐊᓂᒍᖅᓯᖁᔨᕗᑦ ᒪᓕᒐᒃᓴᖅ 53-ᒥᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᖏᐅᖓᓐ. ᒥᓂᔅᑕ 

ᐲᑕᓴᓐ, ᐃᖅᑲᓇᐃᔭᖅᑎᖕᓂᖃᐃ 

ᑕᑲᓇᓃᖃᑎᖃᕈᒪᕕᑦ? 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐄ, 

ᐃᒃᓯᕙᐅᑖᖅ, ᒪᕐᕉᖕᓂᒃ ᒪᐅᖓᖅᓯᔪᒪᔪᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐊᖏᖃᑎᒌᒃᐱᑖ ᑕᑲᓄᖓᖅᑕᐅᖁᓪᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᖅᓯᒃᑏ, 

ᑕᑲᓄᖓᖅᑎᐊᓪᓚᓚᐅᒃᑭᓂᒃᑯᐊ.  

 

ᖁᔭᓐᓇᒦᒃ ᐃᖅᓱᒃᑏ. ᒥᓂᔅᑕ ᐲᑕᓴᓐ, 

ᓇᓗᓇᔾᔮᖏᒻᒪᑦ ᑲᑎᒪᐅᑎᑦᑎᓐᓂ ᑭᒃᑰᖕᒪᖔᑕ 

ᓇᓗᓇᐃᕌᓪᓚᓚᐅᒃᑭᑦ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᓕᖅᐱᓐᓂ ᐲᑕ ᒫ ᑐᖏᓕᕋ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᐊᒻᒪᓗ ᓴᐅᒥᓐᓂ 

ᒪᓂᑲ ᐅᑳᓄ ᐃᑲᔪᖅᑎᒋᔭᐅᔪᖅ ᑐᖏᓕᕐᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᑐᓐᖓᓱᒋᑦᑎ ᑐᖏᓕᖓ ᒫ ᐊᒻᒪᓗ ᐅᑳᓄ. ᑕᐃᒪ 

ᒪᖅᐱᖅᓯᒋᐊᓚᐅᖏᓐᓂᑦᑎᓐᓂ 

ᐅᖃᐅᓯᒃᓴᖃᖅᑐᖃᖅᐸᑦ ᒫᓐᓇ 

ᐱᕕᖃᖅᑎᑦᑎᓕᕋᓗᐊᕆᕗᖓ. ᒥᔅᑕ ᓂᓐᖓᖅ. 

ᓂᓐᖓᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᖓᓂᑦ ᓂᕈᐊᖅᑕᐅᓚᐅᖅᓯᒪᒐᒪ ᑎᓴᒪᑦ 

ᐊᕐᕌᒍᓕᖅᑐᑦ ᒪᓕᒐᓕᐅᕐᕕᖕᒥ ᓂᓪᓕᖃᑦᑕᖅᓯᒪᔪᖓ 

ᑲᑎᒪᑐᐃᓐᓇᓕᕌᖓᑦᑕ ᑭᒃᑯᓕᒫᑦ ᑕᐃᒃᑯᐊ 

ᐋᓐᓂᐊᕕᓕᐊᖅᐸᒃᑐᑦ ᑲᒪᒋᔭᐅᑦᑎᐊᕐᓂᐊᕐᒪᑕ 

ᐋᓐᓂᐊᒥᓄᑦ ᐊᑲᐅᖏᓕᐅᕈᒻᒥᓄᓪᓗᓐᓃᑦ, 

ᐃᑲᔪᖅᓱᓪᓚᕆᖕᓂᐊᖅᑕᕋ ᑖᓐᓇ ᐱᖁᔭᒃᓴᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᐊᑎᖁᑎᖃᕈᓐᓃᕋᒪ ᑖᒃᑯᓄᖓ. ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᓂᐊᕐᒪᖔᒃᑯ ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᓐᓄᑦ ᐅᕝᕙᓗᓐᓃᑦ ᒪᓕᒐᓕᕆᔨᒃᑯᓐᓄᑦ 

ᐊᑭᑦᑐᕈᑕᐅᒃᑲᓐᓂᕐᓂᐊᕐᒪᓄᓇ ᓇᓪᓕᐅᒃᑯᒫᑦ 

ᖃᓄᖑᓇ ᐃᓚᓕᐅᔾᔭᐅᓯᒪᕙ ᐅᑯᓄᖓ 

ᐊᑐᕈᒫᕐᓂᐊᖅᑐᓄᑦ? 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓯᐊᓪ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑕᖅ ᐃ ᐸᓖᓯᒃᑯᑦ 

ᐊᖏᕈᑎᖏᓐᓄᑦᓄᓇ ᐃᓕᖃᓯᐅᔾᔭᐅᓯᒪᔪᖅ 

ᐊᑎᓕᐅᖅᑕᐅᓵᓚᐅᕐᒪᓂᓐᓇ ᐊᒻᒪᓗ ᒐᕙᒪᒃᑯᑦ 

ᐱᓕᕆᕝᕕᖏᓐᓄᑦ ᓅᑦᑎᓯᒪᔪᒍᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᕝᕕᖓᓐᓄᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. ᒥᔅᑕ 

ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᔅᓯᑖᓚᑐᕐᓂᐊᖅᑰᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓯᐊᓪ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑕᖅ ᑕᒫᓂ $200,000 

ᑕᒫᓃᕈᔪᒃᑐᖅ. ᐋᖅᑭᓪᓚᕆᖏᓐᓇᑦᑎᒃᑯᑦ ᓱᓕ 

ᐊᑭᒋᓂᐊᖅᑕᖓ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐊᑎᖁᑎᖃᕈᓐᓃᕋᒪ ᒪᓕᒐᒃᓴᖅ 53, (ᑐᓵᔨᑎᒍᑦ) 

ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐋᓐᓂᐊᖅᑐᓕᕆᔭᐅᓂᕐᒧᑦ ᒪᓕᒐᖅ, 

(ᑐᓵᔨᑎᒎᕈᓐᓃᖅᑐᖅ) ᑖᒃᑯᓇᓂ your binders 

ᐱᓯᒪᒍᔅᓯᐅᒃ. (ᑐᓵᔨᑎᒍᑦ) ᐅᖃᓕᒫᕐᕕᒃ 1. 

(ᑐᓵᔨᑎᒎᕈᓐᓃᖅᑐᖅ) ᓈᒻᒪᒋᕕᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 2. 

(ᑐᓵᔨᑎᒎᕈᓐᓃᖅᑐᖅ) ᓈᒻᒪᒋᕕᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 3. 

(ᑐᓵᔨᑎᒎᕈᓐᓃᖅᑐᖅ) ᓈᒻᒪᒋᕕᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 4. 

(ᑐᓵᔨᑎᒎᕈᓐᓃᖅᑐᖅ) ᓈᒻᒪᒋᕕᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 5. 

(ᑐᓵᔨᑎᒎᕈᓐᓃᖅᑐᖅ) ᓈᒻᒪᒋᕕᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 6. 

(ᑐᓵᔨᑎᒎᕈᓐᓃᖅᑐᖅ) ᓈᒻᒪᒋᕕᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐊᖏᖃᑎᒌᒃᐱᑖ ᑖᓐᓇ ᒪᓕᒐᒃᓴᖅ 

53 ᐃᓗᐃᒃᑲᐅᓗᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᒪᖃᐃ ᑖᒃᑯᐊ 

ᑲᑎᒪᔨᐅᖃᑎᒃᑲ ᑲᑎᒪᑐᐃᓐᓇᖅᑎᓪᓗᑕ ᒪᓕᒐᖅ 

ᐊᑐᖅᑐᒍ  

62(2) ᒪᓕᒐᒃᓴᖅ 53 ᑕᕝᕙᓂ 

ᑲᑎᒪᐅᑎᔅᓴᖅᑎᓐᓄᐊᖅᑕᐅᖃᑕᐅᔪᓐᓇᖅᓯᕙ 

ᐱᖓᔪᖓᓂ ᐅᖃᓕᒫᖅᑕᐅᓂᐊᕐᒪᑦ? ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ, 

ᐅᖃᐅᑎᓴᖃᖅᐲᑦ ᒪᑐᐃᖅᓯᔾᔪᑎᓐᓂᒃ?  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, ᐃᓘᓐᓇᓯ. ᑖᓐᓇ 

ᑲᒪᒋᓯᒪᒐᔅᓯᐅᒃ ᐱᓇᓱᐊᕈᓯᒐᓴᓐᓄᑦ 

ᐊᐱᖅᑯᑎᒋᖃᑦᑕᓚᐅᕋᔅᓯᐅᓪᓗ. ᐅᑯᐊ ᒫᓃᖃᑎᒋᔮᒃᑲ 

ᖁᔭᓐᓇᒦᖃᓯᐅᑎᕙᒃᑲ ᑕᒪᑐᒥᖓ 

ᐱᓕᕆᐊᖃᑦᑎᐊᓚᐅᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐃᖅᓱᖅᑏ, ᐅᑯᐊ ᐊᕝᕙᐃᖅᑎᓚᐅᕐᒥᒃᑭᑦ 

ᐊᓯᐊᓄᐊᕌᓪᓚᓚᐅᕐᓂᐊᕐᒥᒐᑦᑕ.  

 

ᖁᔭᓐᓇᒦᒃ ᑖᓐᓇ ᐱᖁᔭᒃᓴᖅ 55 

ᑲᒪᒋᓂᐊᓕᕐᒥᒐᑦᑎᒍ ᑖᓐᓇᖃᐃ ᒥᓂᔅᑕᐅᔪᖅ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑕᑲᓄᖓ 

ᓵᑦᑎᓐᓄᐊᕌᓪᓚᒻᒪᕆᓪᓗᓂ ᒪᑐᐃᕈᑎᒥᓐᓂᒃ 

ᐅᖃᓕᒫᑲᐃᓐᓇᕌᓪᓚᓚᐅᖅᑎᒍᑦ. 

ᑕᑲᓄᓐᖔᕌᓪᓚᓚᐅᕆᑦ, ᒥᓂᔅᑕ ᐋᕆᐊᒃ. 

 

ᖁᔭᓐᓇᒦᒃ. ᒥᓂᔅᑕ ᑐᓐᖓᓱᓚᐅᕐᒥᒋᑦ, 

ᑐᓐᖓᓱᓪᓗᑎᓪᓗ ᑖᓐᓇ ᐱᖁᔭᒃᓴᖅ 56, 

ᑕᒻᒪᓕᓐᖏᒃᑲᓗᐊᖅᐳᐊᖏ ᑕᐃᒪ. ᑲᒪᒋᓂᐊᓕᕋᑦᑎᒍ 

ᒪᑐᐃᕈᑎᓐᓂᒃ ᐅᖃᓕᒫᒐᖅ ᐱᖁᔭᒃᓴᖅ 55-ᒥᑦ 56-

ᖑᓐᖏᑦᑐᖅ, ᒪᒥᐊᓇᐅᒐᓗᐊᖅ. ᐱᖁᔭᒃᓴᖅ 55 

ᐅᑎᕈᑎᓐᓄᑦ ᐅᖃᓕᒫᓚᐅᕆᑦ, ᒥᓂᔅᑕ ᐋᕆᐊᒃ. 

 

ᒪᓕᒐᒃᓴᖅ 55 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓕᓐᓂᐊᖅᑎᓄᑦ 

ᐊᑭᓕᖅᓱᖅᑕᐅᖃᑦᑕᕐᓂᖏᓐᓄᑦ ᒪᓕᒐᖅ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᓐᖓᓱᒋᑦᑎᓗ. ᖁᕕᐊᓱᑦᑐᖓ ᑕᕝᕙᓃᑦᑐᓐᓇᕋᒪ 

ᓇᓗᓇᐃᔭᕐᓗᒍ ᐱᖁᔭᒃᓴᖅ 55. 

ᐋᖅᑭᒋᐊᖅᑕᐅᔪᒪᔪᖅ ᐃᓕᓐᓂᐊᖅᑏᑦ ᑮᓇᐅᔭᑎᒍᑦ 

ᐃᑲᔫᓯᐊᖏᓐᓄᑦ ᐱᖁᔭᖅ.  

 

ᔫᓂ 2012-ᒥ ᒥᓂᔅᑕᐃᑦ ᐊᖏᓚᐅᖅᓯᒪᒻᒪᑕ 

ᐊᔾᔨᒌᓐᖏᑦᑐᓂᒃ ᐊᓯᔾᔨᕈᑎᐅᔪᓂᒃ ᓄᓇᕗᒻᒥ 

ᐃᓕᓐᓂᐊᖅᑎᓄᑦ ᑮᓇᐅᔭᑎᒍᑦ ᐃᑲᔫᑎᓂᒃ ᐃᓚᖓ 

ᖄᒃᑲᓐᓂᖓᒍᑦ ᐃᑲᔫᑎᐅᓂᐊᖅᑐᓂ 

ᐃᓕᓐᓂᐊᖅᑎᓄᑦ ᑕᐃᒪᓐᖓᓕᒫᖅ ᑎᒥᒥᒍᑦ 

ᐊᔪᕈᑎᓕᓐᓄᑦ. ᐃᓕᓐᓂᐊᕐᓂᓕᕆᔨᒃᑯᑦ 

ᐱᓕᕆᖃᑎᖃᖃᑦᑕᖅᓯᒪᔪᑦ ᒪᓕᒐᓕᕆᔨᒃᑯᓐᓂᒃ 

ᐊᑐᓕᖅᑎᑦᑎᓂᕐᒧᑦ ᒥᓂᔅᑕᐃᑦ ᑲᑎᒪᔨᖏᓐᓄᑦ 

ᐋᖅᑭᑦᑕᐅᓯᒪᔪᓂᒃ ᐅᑯᓂᖓ: ᓄᓇᕗᒻᒥ 

ᐃᓕᓐᓂᐊᖅᑎᓄᑦ ᑮᓇᐅᔭᑎᒍᑦ ᐃᑲᔫᑎᑦ 

ᐊᓯᔾᔨᖅᑕᐅᓯᒪᔪᑦ ᑎᑎᕋᖅᐸᓪᓕᐊᓪᓗᑎᒃ 

ᐋᖅᑭᒋᐊᕈᑎᐅᔪᓂᒃ ᐃᓕᓐᓂᐊᖅᑎᓄᑦ ᑮᓇᐅᔭᑎᒍᑦ 

ᐃᑲᔫᑎᒧᑦ ᐱᖁᔭᒥᒃ ᐊᐅᓚᑦᑎᔾᔪᑎᓂᒃ.  

 

(ᑐᓵᔨᑎᒍᑦ) ᐃᒃᓯᕙᐅᑖᖅ, ᑖᒃᑯᐊ ᒪᓕᒐᓕᕆᔨᒃᑯᑦ 

ᐅᖃᐅᔾᔨᓯᒪᔪᑦ ᑖᓐᓇ ᐋᖅᑭᒋᐊᕈᑦ ᐱᖁᔭᕐᒧᑦ 

ᐱᑕᖃᕆᐊᖃᕐᒪᑦ ᒪᓕᒐᐃᑦ 

ᑎᑎᕋᖅᑕᐅᕙᓪᓕᐊᔪᓐᓇᖅᓯᓂᐊᕐᒪᑕ ᐃᑲᔪᖅᓲᑏᑦ 

ᐃᓕᐃᑎᓄᑦ ᐊᔪᕈᑎᓕᓐᓄᑦ. ᑖᓐᓇ ᓴᖅᑭᑕᐅᔪᖅ 

ᐋᖅᑭᒋᐊᕈᔪᑦ ᐃᓕᓐᓂᐊᖅᑐᓕᕆᔨᒃᑯᑦ 

ᐱᔪᓐᓇᕐᓂᖅᑖᖅᑎᑕᐅᓂᐊᕐᒪᑕ ᒪᓕᒐᓕᐅᕈᓐᓇᕐᓗᑎᒃ 

ᐃᑲᔪᖅᓱᐃᓂᕐᒧᑦ ᐃᓕᓴᖅᑎᓄᑦ ᐊᔪᕈᑎᓕᓐᓄᑦ 

ᐱᔾᔪᑎᒋᓪᓗᒍ, ᑖᓐᓇ ᐋᖅᑭᒋᐊᖅᑕᐅᑉᐸᑦ 

ᐱᖁᔭᕐᔪᐊᓄᑦ ᐃᓕᓐᓂᐊᖅᑐᓕᕆᔨᒃᑯᑦ 

ᑎᑎᕋᕆᐊᕈᓐᓇᖅᓯᓂᐊᖅᑐᑦ ᓯᕗᓪᓕᖅᐹᖅᓯᐅᑎᓂᒃ 

ᒪᓕᒐᕐᓂᑦ ᐊᒻᒪᓗ ᒥᓂᔅᑕᐃᑦ ᑲᑎᒪᔨᖏᓐᓄᑦ 

ᐊᖏᖅᑕᐅᓗᓂ.  

 

ᐊᑐᓕᖅᑎᑕᐅᑉᐸᑦ ᑎᒥᒥᒍᑦ ᐊᔪᕈᑎᓖᑦ ᑖᒃᑯᐊ 

ᑮᓇᐅᔭᖅᑖᕆᔭᐅᖃᑦᑕᕐᓂᖏᑦ ᐃᑲᔪᖅᓱᐃᔪᑦ 

ᐃᓅᖃᑎᒌᑦᑎᐊᕐᓂᕐᒥᒃ ᐊᒻᒪᓗ ᐱᔨᑦᑎᕐᓂᕐᒥᑦ 

ᐊᓯᔾᔩᑦ ᐃᑲᔫᑎᓪᓚᕆᐅᓂᐊᕐᒪᑕ 

ᐃᓕᓐᓂᐊᕈᒪᑎᓪᓗᒋᑦ, ᐃᖅᑲᓇᐃᔮᖅᑖᕈᒪᑎᓪᓗᒋᓪᓗ.  

 

ᐊᐱᖅᑯᑎᔅᓴᖃᕈᔅᓯ ᑭᐅᔪᓐᓇᖅᑐᖓ, ᐃᒃᓯᕙᐅᑖᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐋᕆᐊᒃ. 

ᑖᓐᓇᖃᐃ ᐃᒃᓯᕙᐅᑕᕆᔭᐅᔪᖅ ᑖᒃᑯᓄᖓ 

ᑲᑎᒪᔨᕋᓛᓄᑦ ᕿᒥᕐᕈᔩᑦ ᒪᓕᒐᒃᓴᓄᑦ 

ᐅᖃᐅᓯᒃᓴᖃᖅᐸ? ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᓕᒐᓕᕆᔨᒃᑯᑦ ᑲᑎᒪᔨᕋᓛᖏᑦ 

ᐃᒃᓯᕙᐅᑕᕆᔭᐅᓪᓗᖓ ᖁᕕᐊᓱᑦᑐᖓ 

ᒪᑐᐃᖅᓯᔾᔪᑎᓂᒃ ᐅᖃᐅᓯᖃᕈᓐᓇᕋᒪ 

ᐃᓱᒪᒃᓴᖅᓯᐅᕈᑎᒋᔭᐅᓂᐊᖅᑎᓪᓗᒍ ᐱᖁᔭᒃᓴᖅ 55,  



ᐊᐃᑉᐱᖅ, ᒫᑦᓯ 19, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᖁᔭᕐᔪᐊᖅ ᐋᖅᑭᒋᐊᖅᑎᔾᔪᑕᐅᓂᐊᖅᑐᖅ 

ᐃᓕᓴᖅᑏᑦ ᑮᓇᐅᔭᖅᑎᒍᑦ 

ᐃᑲᔫᓯᐊᖅᑖᖃᑦᑕᕐᓂᖏᓐᓄᑦ ᐱᖁᔭᕐᔪᐊᖅ.  

 

ᐃᑲᔪᖅᓱᖅᑕᕗᑦ ᐋᖅᑭᒋᐊᖅᑕᐅᒍᒪᓂᐊᕐᓂᖓᑕ 

ᑖᓐᓇ ᒥᓂᔅᑕ ᒪᓕᒐᓕᐅᕈᓐᓇᕐᓂᐊᕐᒪᑦ 

ᐊᑐᓕᖅᑎᑦᑎᓗᓂᓗ ᐊᐅᓚᔾᔭᐃᒍᑎᓂᒃ ᐊᑐᕐᓗᒋᑦ 

ᑮᓇᐅᔭᖅᑎᒍᑦ ᐃᑲᔫᓯᐊᑦ, ᐃᑲᔫᑎᒋᔭᐅᖃᑦᑕᖅᑐᑦ 

ᓄᓇᕗᒻᒥᐅᓄᑦ ᐃᓕᑕᖅᓯᓂᖅ ᐱᓗᐊᕐᓗᒋᑦ ᑕᐃᒃᑯᐊ 

ᑎᒥᒥᒍᑦ ᐊᔪᕈᑎᓖᑦ. 

 

ᐃᒃᓯᕙᐅᑖᖅ, ᑕᕝᕙ ᒪᑐᐃᖅᓯᔾᔪᑎᒃᑲ. ᑲᑎᒪᔨᕋᓛᑦ 

ᐊᑐᓕᖁᔭᓕᐅᖅᐳᑦ ᑖᓐᓇ ᐊᓂᒍᖅᖅᑎᑕᐅᖁᓪᓗᒍ 

ᐱᖁᔭᔅᓴᖅ 55 ᐃᓘᓐᓇᖏᓐᓄᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 

ᒥᓂᔅᑕ ᐋᕆᐊᒃ ᐃᖅᑲᓇᐃᔭᖅᑎᓐᓂ 

ᑕᑲᓇᓃᖃᑎᖃᕈᒪᕖᑦ? ᒥᓂᔅᑕ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᐄ, ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᐊᖏᖃᑎᒌᑉᐹᑦ ᑲᑎᒪᔨᐅᖃᑎᒃᑲ 

ᑕᑲᓄᓐᖓᖁᓪᓗᒋ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᒻᒪᒃᑯᑦ. ᐃᖅᓱᖅᑏ, ᐅᑯᐊ 

ᐃᑲᔪᐊᓪᓚᓚᐅᒃᑭᑦ. ᐊᐱᕆᓚᐅᕐᓇᖓᓘᓐᓃᑦ 

ᐃᓂᐊᖅᑕᐅᕋᓱᑉᐸᓵᕋᒪ.  

 

ᖁᔭᓐᓇᒦᒃ. ᐅᖃᐅᓯᔅᓴᑐᐃᓐᓇᕐᓂᑦ. 

ᐊᐱᖅᑯᑎᔅᓴᖃᖏᑯᔅᓯ ᐅᖃᐅᓯᔅᓴᑐᐃᓐᓇᕐᓂᑦ ᒫᓐᓇ 

ᐅᑕᖅᑭᕗᖓ. ᐅᖃᐅᓯᔅᓴᖃᖏᒃᑯᔅᓯ. ᒥᓂᔅᑕ ᐋᕆᐊᒃ 

ᑲᑎᒪᐅᑎᑦᑎᓐᓂ ᓇᓗᓇᐃᖅᓯᒪᓚᐅᓂᐊᒥᒻᒪᑕ 

ᑭᒃᑯᓐᓂᑦ ᑕᑲᓇᓃᖃᑎᖃᕐᒪᖔᓐᓂ 

ᐅᖃᐅᓯᕆᐊᓪᓚᓚᐅᒃᑭᑦ. ᒥᓂᔅᑕ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑖᓐᓇ ᓴᐅᒥᓐᓃᑦᑐᖅ ᑐᖏᓕᕆᔭᕋ ᑳᑎ ᐅᑉᐱᒃ ᐊᒻᒪ 

ᑕᓕᖅᐱᓐᓃᑦᑐᖅ ᐳᕌᑦᓂ ᐋᓴᓐᐴᑦ, ᑖᓐᓇ ᒪᓕᒐᓂᑦ 

ᑎᑎᕋᖅᑕᐅᑎᓪᓗᒋᑦ ᖃᐅᔨᓴᖅᑎᒻᒪᕆᒃ (legislative 

analyst). ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᓐᖓᓱᒋᑦᓯ ᒥᔅ ᐅᑉᐱᒃ 

ᐊᒻᒪ ᒥᔅ ᐋᓴᓐᐹᑦ. ᐊᑎᑦᑎᐊᕆᑦᑐᖅ. ᑖᒃᑯᐊᓇᓂ 

ᕝᐅᖁᐅᓯᔅᓴᑐᐃᓐᓇᕐᓂᑦ ᐅᖃᐅᓯᔅᓴᖃᖅᑐᖃᖅᐸᑦ. 

ᐅᖃᐅᓯᔅᓴᖃᖅᑐᖃᖏᑉᐸᑦ. ᒫᓐᓇ ᒪᓕᒐᒃᓴᖅ 55 

ᑖᒃᑯᓇᓂ your binder ᐱᓯᒪᒍᔅᓯᐅᒃ. ᒪᓕᒐᖅ 

ᐋᖅᑭᒋᐊᕈᑕᐅᓂᐊᖅᑐᖅ ᐃᓕᓴᖅᑐᓄᑦ ᐃᑲᔪᖅᑕᐅᓲᑦ 

ᑮᓇᐅᔭᑎᒍᑦ. (ᑐᓵᔨᑎᒍᑦ) ᐅᖃᓕᒫᕐᕕᒃ 1. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 2. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? ᒥᔅᑕ ᐃᓄᒃ, 

ᓯᕗᓪᓕᐅᓚᐅᕐᓗᑎᑦ. ᒥᔅᑕ ᑰᓕ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᔅᓯᕙᐅᑖᖅ. ᐅᓐᓄᓴᒃᑯᑦ ᒥᓂᔅᑕ 

ᐃᑲᔪᖅᑎᑎᓪᓗ. ᑕᐃᒃᑯᐊ ᐃᑲᔪᖅᑕᐅᑲᓐᓂᓂᐊᖅᑐᑦ 

ᑎᒥᒥᒍᓪᓗᑭᐊᖅ ᐊᔫᑎᖃᓲᑦ, ᖁᕕᐊᓇᖅ 

ᐃᑲᔪᖅᑕᐅᔭᕆᐊᖃᕐᒪᑕᑦᑕᐅᖅ. ᐅᓇᓕ 

ᐊᐱᖅᑯᑎᒋᓇᓱᑐᐃᓐᓇᖅᑕᕋ, ᖃᓄᐃᒻᒪᑦ ᑖᓐᓇ 

ᐃᒻᒥᒃᑰᕆᐊᖃᕐᒪᖔᑦ, ᐃᓱᒪᖃᖅᖢᖓ 

ᐱᑕᖃᑲᐅᑎᒋᔪᒃᓴᐅᒐᓗᐊᓂᖅᐳᖃᐃ 

ᐃᑲᔪᖅᑕᐃᓐᓇᐅᔪᔅᓴᐅᓚᐅᕋᓗᐊᕆᕗᑦ 

ᐃᓕᓐᓂᐊᖅᑏᑦ ᐃᑲᔪᖅᑕᐅᔪᓐᓇᓲᖑᒻᒪᑕ. ᐅᓇᑐᖅ 

ᐅᖃᐅᔾᔭᐅᓚᐅᕐᓚᖓ, ᐃᑲᔪᕕᓪᓗᐊᑲᓐᓂᕐᓂᐊᕋᒃᑯ 

ᐃᑲᔪᖅᑐᓗᐊᒃᑲᓂᕐᓂᐊᕋᒃᑯ ᑖᑦᓱᒪ ᐃᒻᒥᒃᑰᕈᑎᖓ 

ᖃᓄᖅ ᑐᑭᖃᕐᒪᓴᖔᑦ? ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐱᑕᖃᖅᑐᖃᓚᐅᖏᒻᒪᑦ ᑖᒃᑯᓄᖓ ᑐᕌᓪᓚᕆᑦᑐᓄᑦ 

ᑎᒥᒥᒍᑦ ᐊᔪᕈᑎᓕᓐᓄᑦ, ᒫᓐᓇᓕ ᑖᒃᑯᓄᖓ 

ᐊᐅᓚᔾᔭᐅᑎᓂᐊᖅᑐᓄᑦ ᑮᓇᐅᔭᖃᕐᓗᑎᓪᓗ 

ᑕᕝᕗᖓ ᐱᓕᕆᓇᓱᑉᐳᒍᑦ. 

ᐱᔪᓐᓇᐃᓐᓇᓚᐅᖅᑑᒐᓗᐊᑦ ᑮᓇᐅᔭᓂᒃ ᑭᓯᐊᓂ 

ᑕᕝᕗᖓ ᑐᕌᖓᓪᓚᕆᑦᑐᓂᑦ ᓴᖅᑭᑦᑎᓇᓱᑉᐳᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᓄᒃ. 

 



ᐊᐃᑉᐱᖅ, ᒫᑦᓯ 19, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓄᒃ: ᖁᔭᓐᓇᒦᒃ ᐃᔅᓯᕙᐅᑖᖅ. ᑐᑭᓯᑦᑎᐊᕈᒪ 

ᑐᑭᓯᔪᖓ ᑕᐃᒃᑯᓄᖓ ᐃᓕᓐᓂᐊᖅᑎᓄᑦ ᑮᓇᐅᔭᓄᑦ 

ᐃᑲᔫᑎᓄᑦ ᐱᓇᓱᖃᑕᐅᔪᓐᓇᐃᓐᓇᓚᐅᖅᑐᑦ ᑭᓯᐊᓂ 

ᐱᒻᒪᕆᐅᒻᒪᑕ ᐃᓕᓴᕆᔭᐅᓯᒪᓪᓗᑎᓪᓗ. ᐃᒻᒥᑰᖅᑐᒥᑦ 

ᑖᑦᓱᒧᖓᑐᐊᑦᑎᐊᖅ ᑮᓇᐅᔭᓂ 

ᓴᓂᕐᕙᐃᔪᓐᓇᖅᓯᔪᒪᓂᑯᒧᑦ ᑕᐃᒪᐃᓘᖅᑐᖅ. 

ᑕᐃᒪᓐᓇ ᑐᑭᓯᒍᒪ ᐃᑲᔪᖅᑐᓂᐊᖅᑕᕋ. ᖁᔭᓐᓇᒦᒃ 

ᐃᔅᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ. 
 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐄ, ᑖᒃᑯᐊ ᑮᓇᐅᔭᐃᑦ ᐃᑲᔫᑎᔅᓴᑲᓐᓂᐅᓂᐊᖅᑐᑦ 

ᓲᕐᓗ ᑎᒥᒥᒍᑦ ᐊᔪᕈᑎᖓ ᒪᓕᓪᓗᒍ ᖃᓄᐃᑦᑐᒥᑦ 

ᐱᔭᕆᐊᖃᖅᐸᑦ, ᐊᔾᔨᒌᖏᑦᑐᓂᑦ 

ᐃᑲᔫᑎᔅᓴᑲᓐᓂᐅᓂᐊᖅᑐᑦ ᑖᒃᑯᐊ ᑮᓇᐅᔭᐃᑦ 

ᓲᕐᓗᓕ ᐆᑦᑑᑎᒋᖑᐊᕐᓗᒍ ᐃᓚᖏᑦ ᒪᑯᐊ 

ᐅᖃᓕᒫᖅᑎᖃᕐᓗᓂ ᐅᕝᕙᓘᓐᓃᑦ ᑎᑎᕋᖅᑎᖃᕐᓗᓂ 

ᐅᕝᕙᓘᓐᓃᑦ ᒪᑯᓄᖓ ᐊᒡᒐᒧᑦ ᐅᖃᓪᓚᓂᕐᒧᑦ 

ᖃᐅᔨᒪᔨᑕᖃᕐᓗᓂ. ᐊᔾᔨᒌᓐᖏᑦᑐᓄᑦ ᐅᕝᕙᓘᓐᓃᑦ 

ᐃᖏᕐᕋᔾᔪᑎᒧᑦ ᑕᐃᒃᑯᖓ 

ᐃᓕᓐᓂᐊᕐᕕᖓᓅᖃᑦᑕᓂᐊᕐᓂᖓᓄᑦ. 

ᑕᒪᒃᑯᓄᖓᒐᓚᒃ ᐊᔾᔨᒌᓐᖏᑦᑐᓄᑦ 

ᐃᑲᔫᑎᒃᑲᓐᓂᕋᓱᑦᑎᐅᓂᐊᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᑰᓕ.  
 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) 

ᐆᒥᖓ ᐊᐱᕆᔪᒪᖅᑲᐅᔪᖓᓕ. ᑖᓐᓇ 

ᐱᔪᓐᓇᕐᓂᕆᔫᔮᕋᓗᐊᑦᑎᒍ Affirmative Action 

Policy-ᒥ ᐋᖅᑮᒍᓐᓇᕐᒪᑦ ᒐᕙᒪᒃᑯᑦ ᓲᕐᓗ 

ᐊᕐᓇᐃᓇᕐᓄᓘᓐᓃᑦ ᑐᕌᖅᑐᓄᑦ 

ᐊᖑᑏᓐᓅᓲᖑᓐᖏᑐᖃᕐᒪᓪᓕ ᐃᑲᔫᑎᒐᓚᓐᓂᒃ. 

ᑭᓯᐊᓂ ᑖᓐᓇ Affirmative Action ᑕᐃᒃᑯᐊ 

ᐊᔪᕈᑎᖃᖅᑐᑦ ᑎᒥᒥᓐᓄᑦ ᑖᓐᓇ ᐱᐅᔪᐋᓗᒃ. 

ᑭᓯᐊᓂ ᐆᒥᖓ ᐊᐱᕆᔪᒪᔪᖓ ᒪᑯᐊ ᐃᓛᓐᓂᒃᑯᑦ 

ᖃᕋᓴᐅᔭᐃᑦ ᐱᔪᓐᓇᖅᑐᐋᓘᖃᑦᑕᕐᒪᑕ ᐱᓇᓱᒃᖢᑎᑦ 

ᐅᕝᕙᓘᓐᓃᑦ ᖃᕋᓴᐅᔭᕋᓛᑦ 

ᐊᑐᖅᑕᐅᒋᐊᖃᓪᓚᕆᒃᖢᑎᓪᓗ ᐃᓕᓐᓂᐊᖅᑐᓄᑦ. 

ᑖᓐᓇ ᑕᒪᒃᑯᓄᖓ ᑐᕌᖓᒐᓚᓐᓂᐊᕐᒪᖔᖅ.  
 

ᑕᐃᒃᑯᓄᖓ ᐊᐱᕆᔪᒪᔪᖓ: ᐅᕝᕙᓘᕝᕙ 

ᐃᖏᕐᕋᔾᔪᑎᒐᓚᑐᐃᓐᓇᕐᓄᑦ ᑕᐃᒃᑯᐊ? ᐃᓚᖏᑦ 

ᐅᖃᖅᑕᖏᑦ ᑐᑭᓯᖅᑲᐅᒐᓗᐊᖅᖢᒋᑦ. ᑖᓐᓇ 

ᐃᓚᒃᑲᓐᓂᕈᓐᓇᖅᐱᐅᖃᐃ ᑕᒪᒃᑯᐊ ᐊᔪᕐᒪᖔᑕ 

ᐅᕝᕙᓘᕝᕙ ᐊᓯᐊᒍᓪᓕ ᑲᒪᒋᔭᕆᐊᖃᕐᒪᖔᑕ? 

ᖁᔭᓐᓇᒦᒃ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᐋᕆᐊᒃ.  
 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᒃᑯᓄᖓ ᑭᒃᑯᑐᐃᓐᓇᕐᓄᑦ 

ᖃᐅᑕᒫᖅᓯᐅᑎᒋᔭᐅᔪᓄᑦ ᑖᒃᑯᓄᖓ ᐊᑕᓐᖏᑦᑐᖅ. 

ᐃᓚᖏᑦ ᒪᑯᐊ ᓲᕐᓗ ᑐᓵᔾᔪᑏᑦ ᐅᕝᕙᓘᓐᓃᑦ 

ᖃᕋᓴᐅᔭᒨᕈᓐᓇᐅᑏᑦ ᖃᕋᓴᐅᔭᒃᑯᓪᓗ ᑕᐃᒃᑯᐊ 

ᓇᕿᑦᑕᐅᑏᑦ ᐅᖃᕋᑖᖅᑕᖏᑕ ᐊᓯᖏᑦ ᐊᒻᒪᓗ 

ᖃᐅᔨᓴᖅᑕᐅᓂᖏᑦ ᐃᓱᒪᖓ ᓲᕐᓗ (ᑐᓵᔨᑎᒍᑦ) 

ᑮᓇᐅᔭᖅᑐᕈᑏᑦ ᒪᑯᓄᖓ ᐊᔾᔨᒌᓐᖏᑦᑐᓄᑦ 

ᐋᓐᓂᐊᖓ ᖃᐅᔨᓴᖅᑕᐅᑎᓪᓗᒍ 

(ᑐᓵᔨᑎᒎᕈᓐᓃᖅᑐᖅ) ᐃᓚᒋᔭᐅᖏᑦᑐᑦ 

ᖃᐅᑕᒫᖅᓯᐅᑎᐅᓇᔭᖅᑐᑦ. ᑕᕝᕗᖓᓕ ᐊᑐᓗᐊᖅᑐᖅ 

ᑕᒪᒃᑯᓄᖓ ᐊᔪᕈᑎᖃᕐᓂᖓᓄᑦ 

ᐱᔪᓐᓇᕋᔭᓐᖏᑕᖏᓐᓄᑦ ᑐᕌᖓᓗᐊᓐᖑᐊᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᑰᓕ.  
 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) 

ᑖᓐᓇ ᐅᖃᖅᓯᒪᒻᒪᑦ ᑕᑲᓐᓇ ᑭᖑᓪᓕᖅᐹᖅ 

ᐅᖂᑕᓐᖑᐊᑯᓗᓐᓃᑦᑐᖅ. Affirmative Action 

Program ᐃᓱᒪᒋᔭᐅᔪᓐᓇᕐᓂᖓᓂ 

ᐋᖅᑭᑦᑕᐅᓛᕐᓂᖓᓂ ᐅᖃᖅᓯᒪᓐᖏᒻᒪᑦ. 

ᐋᖅᑭᑦᑕᐅᓂᐊᕐᓂᖅᐸᑦ Affirmative Action 

Program ᑕᒪᒃᑯᓄᖓ ᐊᔪᕈᑎᖃᖅᑐᓄᑦ. ᑖᓐᓇ 

ᐊᑐᐊᒐᒃᑰᕋᔭᖅᐸ ᐅᕝᕙᓘᕝᕙ ᒪᓕᒐᑎᒍᑦ 

ᐋᖅᑭᒋᐊᕆᐊᖃᕋᔭᖅᐸᑦ? ᒫᓐᓇ ᐱᑕᖃᖅᑰᖏᒻᒪᑦ 

ᒍᒫᑐᐃᓐᓇᖅᑎᕈᓐᓇᖅᑎᑕᐅᒻᒪᑦ. ᖃᓄᐃᓕᖓᓗᒍ 

ᐋᖅᑭᒋᐊᕈᒫᖅᑰᖅᐸ? ᖁᔭᓐᓇᒦᒃ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᐋᕆᐊᒃ.  
 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᔅᓱᒥᖓ ᐅᖃᐅᓯᕐᒥᒃ ᐅᖃᐅᓯᖃᖅᐸᑦ Affirmative 

Action ᑖᓐᓇ ᑕᒪᒃᑯᓄᖓ Regulations-

ᖑᓂᕋᖅᑕᐅᔪᓄᑦ ᖃᓪᓗᓈᑎᑐᑦ ᑕᕝᕘᓇ 

ᐋᖅᑭᒋᐊᕈᓐᓇᕋᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᑰᓕ.  
 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) 

ᐊᑯᓂᐋᓘᓱᖑᒻᒥᒻᒪᑦ ᑕᐃᓐᓇ Regulation 

ᐋᖅᑭᒐᓱᒃᖢᒍ. ᐊᑯᓂᕈᓗᐋᓘᔮᓲᖑᒻᒪᑦ 

consultation ᖃᒐᓚᒋᐊᖃᓲᖑᓪᓗᓂᓗ. ᑕᐃᓐᓇ 

ᒥᓂᔅᑕᖃᐃ ᐅᖃᕈᓐᓇᖅᐳᖅ ᖃᖓᒃᑯᑦ ᑖᓐᓇ 

Regulation ᐋᖅᑭᒋᐊᖅᑕᐅᒐᔭᕐᒪᖔᖅ ᑖᓐᓇ 

ᓴᖅᑭᑦᑐᓐᓇᖅᓯᖁᓪᓗᒍ? ᖁᔭᓐᓇᒦᒃ.  
 



ᐊᐃᑉᐱᖅ, ᒫᑦᓯ 19, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐅᓪᓗᒥ ᐊᖏᕋᓱᑦᑕᕗᑦ ᐊᖏᖅᑕᐅᑉᐸᑦ 

ᖃᖓᑦᑎᐊᖅ ᑕᒪᑐᒪᓂ ᑕᖅᑭᒥ ᒥᓂᔅᑕᐅᑏᑦ 

ᑲᑎᒪᓕᕐᒥᑉᐸᑕ ᑐᓂᔭᐅᒐᔭᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐅᓲᑖᐱᒃ.  

 

ᐅᓲᑖᐱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ 

ᑐᑭᓯᔪᒪᔭᕋᑦᑕᐅᖅ ᑮᓇᐅᔭᖅ ᐊᑐᐃᓐᓇᕈᖅᑕᐅᔪᒪᔪᖅ. 

ᑕᐃᒃᑯᐊᑦᑕᐅᖅ ᐃᑲᔪᕈᒪᒧᑦ ᐃᑲᔪᖅᓯᖃᑕᐅᔪᒪᒧᑦ 

ᑖᒃᑯᓄᖓ ᐃᒻᒥᓂᒃ ᑎᒥᒥᒍᑦ ᐊᔪᕈᑎᓕᑯᓗᐃᑦ 

ᐊᒥᓲᕙᒻᒪᑕ ᐊᒥᓲᒻᒪᑕᓗ ᐃᓕᓐᓂᐊᕆᐊᓖᑦ. ᑖᓐᓇ 

ᓇᒧᑦ ᑐᕌᖓᕙ ᐃᓕᓴᕕᒻᒧᑦ ᑖᔅᓱᖓ 

ᑲᒪᒋᔭᐅᔾᔪᑎᔅᓴᖓᓄᑦ ᐅᕝᕙᓗ ᐃᒻᒥᒃᑯᑦ ᑖᓐᓇ 

ᑕᐃᒪᐃᑦᑐᖅ ᑐᒃᓯᕋᕆᐊᖃᖅᑲᑦ ᐊᑑᑎᔅᓴᒥᓐᓄᑦ? 

ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑎᒥᒥᒍᑦ ᐊᑐᕈᑎᓕᒃᑯᑦ ᓇᒻᒥᓂᖅ ᑖᔅᓱᒧᖓ 

ᐃᓕᓐᓂᐊᕋᔭᖅᑐᒧᑦ ᑐᕌᖓᔪᖅ, ᑖᒃᑯᐊ ᐱᔪᒪᔾᔪᑎᓂᒃ 

ᑎᑎᕋᕈᓐᓇᕋᔭᕐᒪᑦ ᑮᓇᐅᔭᓂᒃ ᐃᑲᔫᑎᒃᓴᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᒃ, 

ᑐᑭᓯᔪᒪᔭᓐᓂᑦ ᑐᑭᓯᑎᑕᐅᒐᒪ ᐊᒻᒪᓗᖅᑕᐅᖅ ᑕᐃᒪ 

ᑮᓇᐅᔭᐃᑦ ᐊᑐᖅᐸᑦᑕᕗᑦ ᒐᕙᒪᒃᑯᓐᓂᑦ ᐊᐅᓚᑕᐅᔪᑦ 

ᐊᕐᕌᒍᖃᖅᐸᒻᒪᑕ ᑕᕝᕙᓐᖓᑦ ᐊᐃᐳᕈᒥᑦ ᒫᔅᓯᒧᑦ 

ᑕᒪᓐᓇᓕᑭᐊᖅ ᑕᑯᓇᑦᑕᐅᓯᒪᕙ ᐅᕝᕙᓗ ᖃᓄᖅ 

ᐋᖅᑭᔅᓯᒪᓂᖃᕋᔭᖅᑲᓕ ᑕᒫᓂ ᑕᖅᑭᒥ ᑐᔅᓯᕋᕈᒪ 

ᑭᐅᔭᐅᓐᖏᒍᓐᓇᕋᒪ -ᖃᑦᑕᖅᓯᒪᒻᒪᑕᓗ 

ᑐᔅᓯᕌᕆᔭᕆᐊᓕᑉᐳᑦ ᐊᕐᕌᒍ. ᑭᓯᐊᓂ ᓄᑖᖅ 

ᑭᖑᓂᕆᔭᐅᑉ ᐊᕐᕌᒍᖓ ᐱᒋᐊᖅᑲᑦ 

ᑐᐊᕕᕐᓇᕋᓗᐊᖅᑎᓪᓗᒍ ᑕᕝᕙᓂ ᑕᖅᑭᖅ ᑖᓐᓇ 

ᑭᖑᕙᕈᓇᓕᖅᑐᓂ. ᑕᒪᓐᓇᓕ ᖃᓄᐃᓕᖓᕙ 

ᑖᒃᑯᓄᖓ ᑮᓇᐅᔭᓄᑦ ᐊᑐᖅᑕᐅᔪᒪᔪᒧᑦ? 

ᑕᐃᒫᑦᑕᐅᖅ ᐃᓕᖅᑯᓯᖃᕐᓂᐊᕆᕚ 

ᓄᖑᑦᑕᕐᕕᖃᕐᒥᓗᓂ ᑭᓯᐊᓂ? ᖁᔭᓐᓇᒦᒃ, 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᑮᓇᐅᔭᐃᑦ ᐃᓕᓐᓂᐊᖅᑐᓄᑦ 

ᐃᑲᔫᓯᐊᕈᑕᐅᖃᑦᑕᖅᑐᑦ ᐱᔪᒪᔾᔪᑎᒃᑯᑦ 

ᐱᔭᐅᖃᑦᑕᕐᒪᑕ ᑕᐃᒪᓐᓇᑦᑎᐊᖅᑕᐅᖅ 

ᐊᔾᔨᒋᓂᐊᕐᒥᔭᖓ FANS-ᖑᓂᕋᖅᑕᐅᔪᖅ ᐊᒻᒪᓗ 

ᐅᑎᕐᕕᐅᔪᓐᓇᕋᔭᖅᑐᓂ ᑮᓇᐅᔭᓂᒃ ᓇᒻᒥᓂᖅ 

ᐊᑐᖅᑐᓂ ᐱᓐᓂᕈᓂ ᐅᑎᕐᕕᐅᓐᓇᕋᔭᖅᑐᖅ 

ᐸᐃᑉᐹᑎᒍᑦ ᐱᔪᒪᔾᔪᑎᓂᒃ ᑎᑎᕋᖅᓯᒪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᐊᑎᖁᑎᖃᕈᓐᓃᕋᒪ. (ᑐᓵᔨᑎᒍᑦ) ᒪᓕᒐᒃᓴᖅ 55. 

ᐅᖃᓕᒫᕐᕕᒃ 2. (ᑐᓵᔨᑎᒎᕈᓐᓃᖅᑐᖅ) 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖅᐱᑖ ᑖᓐᓇ 

ᒪᓕᒐᒃᓴᖅ 55 ᑕᒪᒃᑮᕐᓗᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇ ᐊᑐᐊᒐᖅᐳᑦ 

ᒪᓕᒐᖅ 62(2) ᒪᓕᑦᑐᒍ ᒪᓕᒐᒃᓴᖅ 55 

ᑲᑎᒪᐅᑎᑦᑎᓐᓄᐊᕈᓐᓇᖅᓯᕕᑎᒎ ᐱᖓᔪᐊᓐᓂ 

ᐅᖃᓕᒫᖅᑕᐅᔪᒃᓴᐅᖁᓪᓗᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ, 

ᒪᑐᐃᖅᓯᔾᔪᑎᓐᓂᑦ ᑐᓴᕈᒪᓕᕋᓗᐊᕆᕗᒍᑦ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐱᒻᒪᕆᐅᒻᒪᑦ ᑕᒪᒃᑯᓄᖓ ᑎᒥᒥᒍᑦ 

ᐊᔪᕈᑎᓕᑯᓘᕙᑦᑐᑦ ᐃᑲᔪᖅᑕᐅᒃᑲᓐᓂᕈᑎᔅᓴᖏᓐᓄᑦ 

ᓴᖅᑭᑦᑎᓂᐊᓕᕋᔅᓯ, ᖁᔭᓐᓇᒦᒃ ᐊᒻᒪᓗ 

ᖁᔭᓐᓇᒦᕈᒪᔭᒃᑲ ᑖᒃᑯᐊ ᐃᖅᑲᓇᐃᔭᖅᑎᒋᔭᒃᑲ 

ᐱᓕᕆᖃᑎᖃᑦᑎᐊᖅᑐᑎᒃ ᑖᒃᑯᓂᖓ  



ᐊᐃᑉᐱᖅ, ᒫᑦᓯ 19, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᕆᔨᒃᑯᓐᓂᑦ ᐱᓕᕆᕋᑖᕐᒪᑕ ᑖᔅᓱᒥᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᐊᒻᒪᓗ 

ᖁᔭᓐᓇᒦᒃ, ᑖᒃᑯᐊ ᐃᖅᑲᓇᐃᔭᖅᑎᑎᑦ. ᐃᖅᓱᖅᑏ, 

ᐅᑯᐊ ᐱᐊᓂᒥᒻᒪᑕ ᐊᕝᕙᐃᖅᑎᐊᓪᓚᓚᐅᕐᒥᒃᑭᑦ.  

 

ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓅᑦᑎᒋᐊᖅᐳᖓ ᐱᔭᕇᕈᒪᓕᖅᑐᖓ 

ᑲᑎᒪᑐᐃᓐᓇᕐᓂᑦᑎᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᐱᖁᔨᕗᖔᕈᑎᑕᖃᕐᒪᑦ 

ᐊᐃᕙᔭᐅᓇᓱᒍᓐᓇᖦᖤᕋᓂᓗ ᒫᓐᓇ 

ᐅᓂᒃᑳᖁᔨᓕᕋᓗᐊᕐᒪᑦ ᑲᑎᒪᑐᐃᓐᓇᕐᓂᑦᑎᓐᓄᑦ 

ᑕᕝᕗᖓ. ᐅᖃᖅᑎᒧᑦ ᓈᒻᒪᒃᓴᖅᑐᑦ ᐃᓵᓚᐅᕐᓕᑦ. 

ᓈᒻᒪᒃᓴᓐᖏᑦᑐᑦ? ᓂᕈᐊᓐᖏᑦᑐᑦ. 

ᑎᑎᕋᖅᑕᐅᓯᒪᖁᕕᐅᒃ ᓈᒻᒪᒃᓴᓐᖏᓐᓃᑦ? ᐋᒡᒐᐃᓛᒃ.  

 

>>ᐃᓪᓚᖅᑐᑦ 

 

ᖁᔭᓐᓇᒦᒃ. ᒫᓐᓇ ᓇᖏᖅᓯᓂᐊᓕᕋᒪ ᑖᔅᓱᒧᖓ 

ᐅᖃᖅᑎᑦᑎᔨᒧᑦ ᐅᓂᒃᑳᕐᓂᐊᕋᒪ 

ᖃᓄᐃᓕᖓᓕᕐᒪᖔᑦᑎᓐᓂᑦ.  

 

ᐅᖃᖅᑎ: ᖁᔭᓐᓇᒦᒃ, (ᑐᓵᔨᑎᒍᑦ) ᐃᖅᓱᒃᑏ. 

ᑲᔪᓯᓗᑕ ᑲᑎᒪᔾᔪᑎᔅᓴᑎᓐᓄᑦ. ᑲᑎᒪᔾᔪᑎᒃᓴᖅ 20. 

ᐅᓂᒃᑳᕐᓂᖅ ᑲᑎᒪᑐᐃᓐᓇᖅᑐᓄᑦ. ᒥᔅᑕ ᑕᐹᕐᔪᒃ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ 

ᑲᑎᒪᔨᖁᑎᑎᑦ ᒫᓐᓇ ᕿᒥᕐᕈᓵᕐᒪᑕ ᑖᒃᑯᓂᖓ 

ᒪᓕᒐᔅᓴᕐᓂᑦ 53, 54, 55, ᐊᒻᒪ 56. ᐊᒻᒪᓗ 

ᐅᖃᕈᒪᕗᖓ ᑖᒃᑯᐊ 53, 54, 55, ᐊᒻᒪ 56 ᑖᒃᑯᐊ 

ᑕᒪᕐᒥᒃ ᐱᖓᔪᖓᓐᓂᑦ 

ᐅᖃᓕᒫᖅᑕᐅᑐᐃᓐᓇᕆᐊᖃᓕᕐᓂᕋᑦᓱᒋᑦ. 

ᐅᖃᖅᑎᑦᑎᔩ, ᐱᒋᐊᖅᑎᑦᑎᔪᒪᒐᓗᓕᐊᖅᐳᖓ 

ᑲᔪᓯᑦᑎᐊᕋᑦᑕ ᑖᒃᑯᐊᓗ ᐊᖏᖅᑕᐅᖁᓪᓗᒋᑦ 

ᑲᑎᒪᐅᑎᒋᓵᖅᑕᕗᑦ ᑲᑎᒪᔨᑐᐃᓐᓇᐅᑎᓪᓗᑕ. 

ᖁᔭᓐᓇᒦᒃ, ᐅᖃᖅᑎᑦᑎᔩ., 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᐊᐃᑉᐲᔪᖃᖅᑳ? ᖁᔭᓐᓇᒦᒃ ᒥᔅᑕ ᓂᓐᖓᖅ. ᑖᓐᓇ 

ᓈᒻᒪᓈᕐᒪᑦ ᐱᖁᔨᕗᖔᕈᑦ ᐊᖏᖅᑐᑦ? 

ᐊᑭᕋᑐᖅᑐᖃᖅᑳ ᐅᓪᓗᒥ? ᑖᓐᓇ ᑲᔪᓯᕗᖅ. 
 

ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ ᐲᑕᓴᓐ. 
 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 
 

ᒪᓕᒐᒃᓴᖅ 47 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

ᓈᓴᐅᑎᖓ 3, 2012-2013 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 
 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐅᖃᖅᑏ, 

ᓅᑦᓯᒋᐊᖅᑯᖓ, ᐊᐃᑉᐱᖅᑕᐅᓪᓗᓂ ᑲᖏᖅᖠᓂᐅᑉ 

ᑎᑭᕌᕐᔪᐊᒧᓪᓗ ᒪᓕᒐᓕᐅᖅᑎᖓᓄᑦ, ᒪᓕᒐᒃᓴᖅ 47, 

ᑮᓇᐅᔭᓂᒃ ᐃᓚᒋᐊᕈᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 3, 

2012-2013, ᐱᖓᔪᐊᓐᓂᒃ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᑐᓴᖅᑭᓯᐅᒃ? 

ᓇᕿᑦᑕᕈᑎᑦᑎᓐᓂᑦ ᐊᑲᐅᓐᖏᓕᐅᕈᑎᖃᒐᓚᒃᑲᑦᑕ 

ᐅᓪᓗᒥ. 
 

>>ᐃᓪᓚᖅᑐᑦ 
 

ᐅᔾᔨᖅᑐᑦᑎᐊᕆᐊᖃᕋᑦᑕ ᐅᑯᐊ 

ᑐᓴᖅᓴᐅᖃᑦᑕᖅᑐᐊᓘᒻᒪᑕ. ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᑖᓐᓇ ᓈᒻᒪᓈᕐᖓᑦ ᐱᖁᔨᕗᖔᕈᑦ. 

ᓂᕈᐊᕈᒪᔪᖃᓕᕐᒪᑦ ᐊᖏᖅᑐᓕᒫᑦ? 

ᐊᑭᕋᑐᖅᑐᖃᖅᐹ? ᑲᔪᓯᕗᖅ ᐱᖁᔨᕗᖔᕈᑦ, ᑖᒃᑯᐊ 

ᑕᒪᒃᑭ ᒪᓕᒐᒃᓴᖅ 47 ᐅᖃᓕᒫᖅᑕᐅᓯᒪᓕᖅᑯᑦ 

ᐱᖓᔪᐊᓐᓂ, ᐊᖏᖅᑕᐅᑐᐃᓐᓇᕆᐊᖃᓕᖅᑐᖅ.  
 

ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ 

ᑮᓇᐅᔭᓕᕆᓂᕐᒧᑦ. ᒥᔅᑕ ᐲᑕᓴᓐ. 

 

ᒪᓕᒐᒃᓴᖅ 48 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 

1, 2013-2014 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓅᑦᓯᒋᐊᖅᑯᖓ ᐊᐃᑉᐱᖅᑕᐅᓪᓗᓂ  



ᐊᐃᑉᐱᖅ, ᒫᑦᓯ 19, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᖏᖅᖠᓂᐅᑉ ᑎᑭᕌᕐᔪᐊᒧᓪᓗ ᒪᓕᒐᓕᐅᖅᑎ 

ᒪᓕᒐᒃᓴᖅ 48, ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 1, 

2013-2014, ᐱᖓᔪᐊᓐᓂᒃ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ.  
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑖᓐᓇ ᓈᒻᒪᓈᕐᖓᑦ ᐱᖁᔨᕗᖔᕈᑦ 

ᓂᕈᐊᕈᒪᔪᖃᓕᕐᒪᑦ ᐊᖏᖅᑐᓕᒫᑦ? ᐊᑭᕋᑐᖅᑐᑦᑐᑦ? 

ᑲᔪᓯᕗᖅ. ᒪᓕᒐᒃᓴᖅ 48 ᐱᖓᔪᐊᓐᓂᒃ 

ᐅᖃᓕᒫᖅᑕᐅᓯᒪᓕᖅᐳᖅ ᐊᒻᒪᓗ 

ᐊᖏᖅᑕᐅᑐᐃᓐᓇᕆᐊᖃᓕᖅᑐᖅ. 
 

ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑕ ᐲᑕᓴᓐ. 
 

ᒪᓕᒐᒃᓴᖅ 53 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐋᓐᓂᐊᖅᑐᓕᕆᔭᐅᓂᕐᒧᑦ ᒪᓕᒐᖅ - 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 
 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐅᖃᖅᑏ, 

ᓅᑦᓯᒋᐊᖅᑯᖓ, ᐊᐃᑉᐱᖅᑕᐅᓪᓗᓂ ᑲᖏᖅᖠᓂᐅᑉ 

ᑎᑭᕌᕐᔪᐊᒧᓪᓗ ᒪᓕᒐᓕᐅᖅᑎᖓᓄᑦ, ᒪᓕᒐᒃᓴᖅ 53, 

ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐋᓐᓂᐊᖅᑐᓕᕆᔭᐅᓂᕐᒧᑦ ᒪᓕᒐᖅ, ᐱᖓᔪᐊᓐᓂᒃ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑖᓐᓇ ᓈᒻᒪᓈᕐᖓᑦ ᐱᖁᔨᕗᖔᕈᑦ 

ᓂᕈᐊᕈᒪᔪᖃᓕᕐᒪᑦ ᐊᖏᖅᑐᓕᒫᑦ? ᐊᑭᕋᑐᖅᑐᑦᑐᑦ? 

ᑲᔪᓯᕗᖅ. ᒪᓕᒐᒃᓴᖅ 53 ᐱᖓᔪᐊᓐᓂᒃ 

ᐅᖃᓕᒫᖅᑕᐅᓯᒪᓕᖅᐳᖅ ᐊᖏᕈᑕᐅᒍᓐᓇᓕᖅᑐᓂ.  
 

ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ 

ᑮᓇᐅᔭᓕᕆᓂᕐᒧᑦ, ᒥᓂᔅᑕ ᐲᑕᓴᓐ. 
 

ᒪᓕᒐᒃᓴᖅ 54 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓐᑲᒻ ᑖᒃᓯᓕᕆᓂᕐᒧᑦ ᒪᓕᒐᖅ - 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 
 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓅᑦᓯᒋᐊᖅᑯᖓ, ᐊᐃᑉᐱᖅᑕᐅᓪᓗᓂ 

ᑲᖏᖅᖠᓂᐅᑉ ᓂᒋᐊᓄᑦ ᑎᑭᕌᕐᔪᐊᒧᓪᓗ 

ᒪᓕᒐᓕᐅᖅᑎᖓᓄᑦ, ᒪᓕᒐᒃᓴᖅ 54, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᐃᓐᑲᒻ ᑖᒃᓯᓕᕆᓂᕐᒧᑦ 

ᒪᓕᒐᖅ, ᐱᖓᔪᐊᓐᓂᒃ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑖᓐᓇ ᓈᒻᒪᓈᕐᖓᑦ ᐱᖁᔨᕗᖔᕈᑦ 

ᓂᕈᐊᕈᒪᔪᖃᓕᕐᒪᑦ ᐊᖏᖅᑐᓕᒫᑦ? ᐊᑭᕋᑐᖅᑐᑦᑐᑦ? 

ᑲᔪᓯᕗᖅ. ᒪᓕᒐᒃᓴᖅ 54 ᐱᖓᔪᐊᓐᓂᒃ 

ᐅᖃᓕᒫᖅᑕᐅᓯᒪᓕᖅᐳᖅ ᐊᖏᕈᑕᐅᒍᓐᓇᓕᖅᑐᓂ.  
 

ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ 

ᐃᓕᓐᓂᐊᕐᓂᓕᕆᓂᕐᒧᑦ, ᒥᓂᔅᑕ ᐋᕆᐊᒃ. 
 

ᒪᓕᒐᒃᓴᖅ 55 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓕᓐᓂᐊᖅᑎᓄᑦ 

ᐊᑭᓕᖅᓱᖅᑕᐅᖃᑦᑕᕐᓂᖏᓐᓄᑦ ᒪᓕᒐᖅ - 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 
 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓅᑦᓯᒋᐊᖅᐳᖓ, ᐊᐃᑉᐱᖅᑕᐅᓪᓗᓂ 

ᑲᖏᖅᖠᓂᐅᑉ ᓂᒋᐊᓄᑦ ᑎᑭᕌᕐᔪᐊᒧᓪᓗ 

ᒪᓕᒐᓕᐅᖅᑎᖓᓄᑦ, ᒪᓕᒐᒃᓴᖅ 55, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᐃᓕᓐᓂᐊᖅᑎᓄᑦ 

ᐊᑭᓕᖅᓱᖅᑕᐅᖃᑦᑕᕐᓂᖏᓐᓄᑦ ᒪᓕᒐᖅ, 

ᐱᖓᔪᐊᓐᓂᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ.  
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. ᑖᓐᓇ 

ᓈᒻᒪᓈᕐᖓᑦ ᐱᖁᔨᕗᖔᕈᑦ. ᓂᕈᐊᕈᒪᔪᖃᓕᕐᖓᑦ. 

ᐊᖏᖅᑐᑦ? ᐊᑭᕋᖅᑐᖅᑐᑦ? ᑲᔪᓯᕗᖅ ᐱᖁᔨᕗᖔᕈᑦ. 

ᑖᓐᓇ ᒪᓕᒐᒃᓴᖅ 55 ᐱᖓᔪᐊᓐᓂᒃ 

ᐅᖃᓕᒫᖅᑕᐅᓯᒪᓕᖅᑯ 

ᐊᖏᖅᑕᐅᑐᐃᓐᓇᕆᐊᖃᓕᖅᓱᓂ.  
 

ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑮᓇᐅᔭᓕᕆᓂᕐᒧᑦ 

ᒥᓂᔅᑕ, ᒥᓂᔅᑕ ᐲᑕᓴᓐ.  
 

ᒪᓕᒐᒃᓴᖅ 56 - ᖁᔭᓈᕆᓂᕐᒧᑦ ᐱᖁᑎᓂᑦ 

ᒪᓕᒐᖅ, ᓈᓴᐅᑎᖓ 1, 2011-2012 - 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 
 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐅᖃᖅᑏ, 

ᓅᑦᓯᕗᖓ, ᐊᐃᑉᐱᖅᑕᐅᓪᓗᓂ ᑲᖏᖅᖠᓂᐅᑉ 

ᓂᒋᐊᓄᑦ ᑎᑭᕌᕐᔪᐊᒧᓪᓗ ᒪᓕᒐᓕᐅᖅᑎᖓᓄᑦ, 

ᒪᓕᒐᒃᓴᖅ 56, ᖁᔭᓈᕆᓂᕐᒧᑦ ᐱᖁᑎᓂᑦ ᒪᓕᒐᖅ, 

ᓈᓴᐅᑎᖓ 1, 2011-2012, ᐱᖓᔪᐊᓐᓂᒃ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑖᓐᓇ ᓈᒻᒪᓈᕐᖓᑦ ᐱᖁᔨᕗᖔᕈᒻᒧᑦ 

ᓂᕈᐊᕈᒪᔪᖃᓕᕐᖓᑦ. ᐊᖏᖅᑐᓕᒫᑦ? 

ᐊᑭᕋᖅᑐᖅᑐᖃᖅᐹ? ᑖᓐᓇ ᐱᖁᔨᕗᖔᕈᑦ 



ᐊᐃᑉᐱᖅ, ᒫᑦᓯ 19, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᔪᓯᕗᖅ. ᑖᓐᓇ ᒪᓕᒐᒃᓴᖅ 56 ᐱᖓᔪᐊᓐᓂᒃ 

ᐅᖃᓕᒫᖅᑕᐅᓯᒪᓕᖅᐳᖅ ᐊᖏᖅᑕᐅᒍᓐᓇᖅᓯᓪᓗᓂ.  
 

ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᓂᑦ ᒪᓕᒐᒃᓴᐃᑦ. 

ᐱᑕᖃᕈᓐᓃᖅᐸᑦ, ᐊᓪᓚᑦᑏ, ᑲᒥᓯᓇ 

ᖃᐃᖁᒍᓐᓇᖅᐱᐅᒃ ᑕᕝᕗᖓ ᐃᓯᕈᓐᓇᕐᒪᖔᑦ 

ᐊᖏᕐᓂᐊᕐᖓᖅ ᒪᓕᒐᒃᓴᓂᒃ.  
 

ᐊᖏᖅᑕᐅᓂᖏᑦ ᒪᓕᒐᒃᓴᐃᑦ 
 

ᑲᒥᓯᓇ ᐃᑦᓇ ᐃᓚᐃᐊᔅ: ᖁᔭᓐᓇᒦᒃ. 

ᒪᓕᒐᓕᐅᖅᑏᑦ ᓄᓇᕗᑦ ᒪᓕᒐᓕᐅᕐᕕᖏᓐᓄᑦ 

ᐃᖏᓕᕆᑦᑎ. ᐅᑉᓗᕈᖅᑐᒃᓴᐅᕗᓯ ᐅᑉᓗᒃᑕᒫᑦ 

ᖁᓐᖏᐊᕌᕕᑕᖃᑦᑕᖅᑕᑉᓯ ᑏᕖᒃᑰᖅᑎᓪᓗᓯ. 

ᐃᒪᑉᓗᖓᓗ ᐅᖃᕆᔭᐅᔪᓂᒃ 

ᐊᓂᒍᖅᑎᑕᐅᓂᐊᖅᑐᓂᒃ ᐊᖏᖅᑎᐊᓇᑉᓕᓐᓄ.  

 

ᑲᒥᓯᓇᐅᓂᒃᑯᑦ ᖁᕕᐊᓱᒻᒥᔪᖓ ᐅᑯᐊᑦ ᒪᓕᒐᒃᓴᐃᑦ 

ᐊᖏᕐᓂᐊᓕᕐᒥᒐᒃᑭᑦ: 

 

 (ᑐᓵᔨᑎᒍᑦ) ᒪᓕᒐᒃᓴᖅ 41, ᓂᕿᓂᑦ 

ᑐᓂᕐᕈᑎᖃᕐᓂᕐᒧᑦ ᒪᓕᒐᖅ; 

 

 ᒪᓕᒐᒃᓴᖅ 47, ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

ᓈᓴᐅᑎᖓ 3, 2012-2013; 

 

 ᒪᓕᒐᒃᓴᖅ 48, ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 1, 

2013-2014; 

 

 ᒪᓕᒐᒃᓴᖅ 49, ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑎᓪᓗ) ᒪᓕᒐᖅ, 

2013-2014; 

 

 ᒪᓕᒐᒃᓴᖅ 50, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓄᓇᕗᒥ ᓂᕈᐊᖅᑐᓕᕆᓂᕐᒧᑦ ᒪᓕᒐᖅ; 

 

 ᒪᓕᒐᒃᓴᖅ 53, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐋᓐᓂᐊᖅᑐᓕᕆᔭᐅᓂᕐᒧᑦ ᒪᓕᒐᖅ; 

 

 ᒪᓕᒐᒃᓴᖅ 54, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓐᑲᒻ ᑖᒃᓯᓕᕆᓂᕐᒧᑦ ᒪᓕᒐᖅ; 

 

 ᒪᓕᒐᒃᓴᖅ 55, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓕᓐᓂᐊᖅᑎᓄᑦ 

ᐊᑭᓕᖅᓱᖅᑕᐅᖃᑦᑕᕐᓂᖏᓐᓄᑦ ᒪᓕᒐᖅ; ᐊᒻᒪᓗ 

 

 ᒪᓕᒐᒃᓴᖅ 56, ᖁᔭᓈᕆᓂᕐᒧᑦ ᐱᖁᑎᓂᑦ 

ᒪᓕᒐᖅ, ᓈᓴᐅᑎᖓ 1, 2011-2012 

 

ᑕᒻᒪᕋᒪ ᒪᒥᐊᓇᖅ. ᒪᓕᒐᒃᓴᖅ 46, ᓂᕿᓂᑦ 

ᑐᓂᕐᕈᑎᖃᕐᓂᕐᒧᑦ ᒪᓕᒐᖅ. 

 

(ᑐᓵᔨᑎᒎᕈᓐᓃᖅᑐᖅ) ᐅᐱᕐᖔᕈᖅᐸᓪᓕᐊᓕᖅᑎᓪᓗᒍ 

ᑕᐃᒪ ᐱᕈᖅᐸᓪᓕᐊᓕᕐᒪᑕ ᓯᓚᓗ 

ᖃᐅᒻᒪᐸᓪᓕᐊᓪᓗᓂ ᐊᒻᒪᓗ ᐃᓄᐃᑦ 

ᐊᐅᓪᓛᖃᑦᑕᕐᓂᐊᓕᖅᑎᓪᓗᒋᑦ ᐊᐅᓪᓛᖅᓯᒪᕕᒻᒥᓄᑦ 

ᐅᐱᕐᖏᕕᒻᒥᓄᑦ ᑎᒻᒥᐊᖅᓯᐅᕐᓗᑎᓪᓗ 

ᑐᑦᑐᓯᐅᕐᓗᑎᓪᓗ ᐊᐅᓪᓛᑦᓯᒪᑦᓯᐊᓗᑎᑦ. 

ᐃᓚᐅᑦᓯᐊᖃᑦᑕᕐᓂᐊᖅᑯᓯ ᐊᒻᒪᓗ ᕿᑐᕐᖓᓯ 

ᐱᖃᑎᒋᓗᒋᑦ. ᑕᐃᒪ ᓄᖅᑲᓕᖅᑎᓪᓗᑕ 

ᐅᐱᕐᖔᖃᑦᓯᐊᓂᐊᖅᑯᓯ ᐊᒻᒪᓗ ᐃᖏᕐᕋᑦᓯᐊᕐᓗᓯ 

ᐊᖏᕐᕋᓯᓐᓄᑦ. ᖁᔭᓐᓇᒦᒃ.  

 

ᐅᖃᖅᑎ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᖏᖅᑕᐅᒍᒪᒐᓗᐊᕋᒪ 5-ᒧᑦ 

ᐅᑎᕈᒪᓪᓗᖓ ᑲᑎᒪᔾᔪᑎᔅᓴᓂ.   

 

ᐅᖃᖅᑎ (ᑐᓵᔨᑎᒍᑦ): 5-ᓘᓐᓃᑦ 6-ᓘᓐᓃᑦ? 

ᖃᐅᔨᒪᕗᖓ ᑲᑎᒪᔾᔪᑎᒃᓴᖅ 5-ᖑᒻᒪᑦ.  

 

>>ᐃᓪᓚᖅᑐᑦ 

 

ᑖᓐᓇ ᒪᓕᒐᓕᐅᖅᑎ ᑲᑎᒪᔾᔪᑎᓴᓄᑦ 5-ᒧᑦ 

ᐅᑎᑲᐃᓐᓇᕈᒪᒻᒪᑦ. ᐋᒡᒑᖅᑐᖃᖅᐹ? 

ᐋᒡᒑᖅᑐᖃᓐᖏᒻᒪᑦ. ᑲᔪᓯᑐᐃᓐᓇᕆᑦ, ᒥᓂᔅᑕ 

ᑯᓱᒐᖅ.  

 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5-ᒧᑦ: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. 

ᑕᒻᒪᖅᓱᕆᑦᓯᑎᑲᐃᓐᓇᕋᑖᖅᑕᓐᖓ; ᑲᑎᒪᔾᔪᑎᒃᓴᖅ 

6-ᒦᓐᖏᑦᑐᕐᓕᐅᓇ. 

 

ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) 

ᐃᓕᑕᕆᔪᒪᑉᓗᒋᑦ  

ᐃᓕᑕᕐᓇᓗᐊᕕᒻᒪᑎᒃ, ᑐᒃᑐᕐᔪᒃ ᐊᒻᒪ ᒥᓵᑯᐊᕐᔪᒃ 

ᑖᒃᑯᐊ ᐱᖃᓐᓇᕆᑉᓗᒋᓪᓗ ᖃᖓᓗᒃᑖᖅ 

ᖃᐅᔨᒪᔭᐅᖅᑰᖅᑐᑦ ᑕᕝᕙᓂ ᑲᑎᒪᔨᓂᒃ 

ᐱᓕᕆᕐᔪᐊᖅᓯᒪᔪᑦ ᓄᓇᕗᑦ ᐃᓗᐊᓂ ᐊᒻᒪ ᑐᒃᑐᕐᔪᒃ 

ᖃᐅᔨᒪᔪᖓ ᓇᒃᓯᐅᔾᔨᔪᒪᒻᒪᑦ ᑎᕆᒐᓂᐊᕐᒥᒃ 

ᐊᖅᑯᑕᐅᑉᓗᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑐᓐᖓᓱᑦᑎᑕᐅᓕᒃ.  

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᓱᒐᖅ. 

ᑐᓐᖓᓱᒋᑦᑎ. ᑲᑎᒪᔾᔪᑎᒃᓴᖅ 5. ᐃᓕᓴᖅᓯᓂᖅ 

ᐳᓛᕆᐊᖅᑐᓂᒃ ᒥᔅᑕ ᓂᓐᖓᖅ.  

 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓇᐅᔮᓂ 

ᒐᕙᒪᖃᖅᑎᓐᓇᒍ ᓄᑕᕋᐅᖃᑎᒋᕙᓚᐅᖅᑕᕋ 

ᑐᒃᑐᕐᔪᒃ. ᐊᓕᐊᓇᐃᑦ ᐊᒻᒪ ᐊᖑᑎᖃᑎᒐ ᒥᓵᑯᐊᕐᔪᒃ 

ᓇᐅᔮᕐᒥᐅᑕᖅ ᐊᒻᒪ ᑖᓐᓇ ᓄᐊᒪᑦ ᖃᕐᕕᒃ 

ᑰᒑᕐᔪᕐᒥᐅᑕᖅ ᐊᒻᒪᓗ ᐊᑎᒪ ᕼᐊᓗᕆᖓ 

ᑰᕌᕐᔪᒥᐅᑕᐅᖃᑦᑕᓚᐅᖅᓯᒪᔪᖅ. ᑐᓐᖓᓱᒋᑦᑎ. 

ᑐᓐᖓᓱᑦᑎᑕᐅᓕᑦ. ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᑕᒪᐅᖓ ᑐᓐᖓᓱᒋᑦᓯ. ᑲᑎᒪᔾᔪᑎᒃᓴᖅ 5. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᕙᖓᑦᑕᐅᖅ ᐃᓕᓴᖅᓯᒍᒪᒻᒥᒐᒪ ᐊᑏᒪ 

ᕼᐊᓗᕆ ᑖᓐᓇ ᓂᕈᐊᖅᑕᐅᓯᒪᕕᒐᓂ 

ᐃᖃᓗᒃᑑᑦᑎᐊᓂ. ᑖᓐᓇ ᓴᓂᓪᓕᕆᓪᓗᒍ 

ᐱᖃᓐᓇᕆᓯᒪᔭᕋ ᐊᒥᓱᓂᒃ ᐅᑭᐅᓂᒃ. ᑕᐃᒫᒃ 

ᕿᓚᐅᔾᔭᖅᑎᐅᓪᓗᓂ ᓄᓇᕗᒻᒥ ᖃᐅᔨᒪᔭᐅᔪᖅ 

ᐃᓕᓴᐃᔨᖃᑦᑕᖅᓯᒪᓪᓗᓂᓗ ᐅᖃᐅᓯᕐᓂᒃ 

ᑐᓵᔨᐅᖃᑦᑕᖅᓯᒪᓪᓗᓂᓗ ᑕᒫᓂ ᑕᕝᕙᓂ. 

ᑐᓐᖓᓱᑦᑎᐊᕆᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. 

ᑐᓵᔨᑦᑎᐊᕙᕈᓘᓪᓗᓂᓗ. ᐃᓕᓴᖅᓯᓂᖅ 

ᐳᓛᕆᐊᖅᓯᒪᔪᓂᒃ. ᒥᔅᑕ ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) 

ᐱᐊᓂᒃᑲᓗᐊᖅᑐᒍᑦ ᐅᑯᐊᑯᓗᐃᑦ ᑕᒪᐅᖓ ᐃᑎᕐᒪᑕ 

ᑕᒪᕐᒥᑦᑎᐊᖅ ᑐᓐᖓᓱᖁᔭᒃᑲᑦᑕᐅᖅ. 

ᖁᕕᐊᒋᔭᐃᓐᓇᕆᓪᓗᒋᑦ ᑕᒪᕐᒥᑦᑎᐊᖅ ᐊᒻᒪᓗ 

ᐆᒥᖓ ᐅᖃᕈᒪᓗᐊᖅᑲᐅᒐᒪ, ᐅᖃᖅᑏ. ᒥᓂᔅᑕ 

ᑕᐅᕙᓂ ᐹᖕᑳᒃᒦᑎᓪᓗᑕ ᑖᓐᓇ 

ᑕᐃᑲᓃᖃᑕᐅᓚᐅᕐᒪᑦ ᐊᑏᒪ, ᕿᑎᕐᒥᐅᑦ 

ᐆᒪᔪᓕᕆᔨᖏᓐᓂᒃ ᐃᑲᔪᖃᑕᐅᓪᓗᓂ. ᑖᒃᑯᐊ 

ᒪᒃᑯᒃᑐᑦ ᐊᒥᓲᓚᐅᕐᒪᑕ ᑕᐃᑲᓂ ᒪᒃᑯᒃᑐᓂᑦ 

ᑕᐃᔭᐃᕗᑦ ᑖᒃᑯᐊ. ᐱᔭᕇᓪᓚᕆᑦᑐᐊᓘᓚᐅᕐᒪᑕ, 

ᑕᐃᓐᓇᓗ ᐳᕉᔅᑯᓗᒃ ᐃᓄᖃᐃᓐᓇᓗᐊᓕᖅᖢᓂ 

ᑖᒃᑯᐊ ᑲᑎᒪᑎᓪᓗᓯ ᓱᓕ ᐅᓪᓛᒃᑯᑦ 

ᐊᓂᖃᑦᑕᓚᐅᖅᑐᑦ ᑕᐃᑯᖓ ᐃᑎᖅᐸᓪᓕᐊᔪᓄᑦ 

ᑐᓂᐅᖅᑲᐃᓪᓗᑕ. ᖁᔭᓐᓇᒦᕈᒪᒐᑦᑎᒍ 

ᐅᕙᖓᑑᓐᖏᑦᑐᖅ ᑖᓐᓇᓗ ᒥᓂᔅᑐᓗ ᑖᒃᑯᐊ  

ᓄᓇᕗᑦᒥᐅᑦ ᐃᑲᔪᖅᑕᐅᓂᕋᓚᐅᖅᑐᑦ ᑖᒃᑯᐊ 

ᐊᒃᓱᕉᓴᓪᓚᕆᑦᑎᓪᓗᒋᑦ. ᖁᔭᓐᓇᒦᓚᐅᕐᓚᕗᑦ. 

(ᑐᓵᔨᑎᒍᑦ) ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᑕᐃᒫᒃ 

ᐊᑏᒪ ᒫᓐᓇᖃᐃ ᑕᐅᑐᒍᒪᓂᖅᓴᖅ. ᑐᓐᖓᓱᒋᑦᑎ. 5. 

ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ. ᑲᔪᓯᒻᒥᓗᑕ 

ᑲᑎᒪᔾᔪᑎᒃᓴᑎᓐᓂ. ᑲᑎᒪᔾᔪᑎᒃᓴᖅ 22. 

ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔾᔪᑎᔅᓴᐃᑦ ᒪᐃ 7-ᒧᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᕌᓗᒃ, ᑎᑎᕋᖅᑎ. 

ᓄᖅᑲᓚᐅᓐᖏᓂᑦᑎᓐᓂ ᑭᖑᓪᓕᖅᐹᖓᓂ 

ᑲᑎᒪᓂᑦᑎᓐᓂ ᐅᑭᐅᒥ, ᒪᓕᒐᓕᐅᖅᑎᓄᑦ 

ᐱᖃᑎᒋᔭᐅᔪᒪᕗᖓ ᖁᔭᓐᓇᒦᕐᓗᒋᑦ 

ᐊᒃᓱᕈᖃᑦᑕᓚᐅᖅᑐᓂᑦ ᑲᑎᒪᓂᑦᑎᓐᓂ, ᐱᔨᑲᑖᕗᑦ 

ᑕᒫᓃᑦᑐᑯᓗᐃᑦ ᐃᑲᔪᖃᑦᑕᕐᒪᑕ ᖁᔭᓐᓇᒦᒃ. ᐊᒻᒪᓗ 

ᑐᓵᔩᑦ ᑕᐃᑲ ᐃᓘᓐᓇᑎᐅᖅᑰᖅᑐᖅ, ᖁᔭᓐᓇᒦᕌᓗᒃ. 

ᐊᒻᒪᓗ ᐅᐊᔭᓕᕆᔨᖁᑎᕗᑦ ᖁᓛᑦᑎᓐᓃᑦᑐᑦ ᒫᓂᓗ, 

ᖁᔭᓐᓇᒦᖅᐸᓯᑦᑕᐅᖅ ᖃᓄᕈᓘᔮᖃᑦᑕᓚᐅᕋᔅᓯ 

ᓄᓇᕗᒥᐅᓕᒫᑦ ᑕᐅᑐᒍᓐᓇᑦᑎᐊᕐᓂᐊᕐᒪᑕ 

ᑲᑎᒪᓂᑦᑎᓐᓂᑦ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᓄᖅᑲᖓᓂᐊᓕᕐᒥᔪᒍᑦ ᐊᐃᑉᐱᓐᖑᕋᓱᓐᓂᖓᓂ, ᒪᐃ 

7-ᖑᒐᓴᓐᓂᖓᓂ 1:30-ᒧᐊᖅᐸᑦ ᐅᓐᓄᓴᒃᑯᑦ.  

 

ᐃᖅᓱᒃᑎ. 

 

ᓂᑯᕕᓚᐅᓐᖏᓂᓐᓂ ᐳᐃᒍᐃᓕᕋᓗᐊᕋᒪ. 

ᐅᖃᖅᑐᖃᓲᖑᒻᒪᑦ 

ᐃᓄᑐᖃᓐᖑᖅᓴᕋᐃᓐᓇᓂᖅᓴᐹᓘᒻᒪᑦ 

ᓂᕈᐊᖅᑕᐅᖃᑦᑕᖅᑑᕙᓪᓗᓂ. ᓂᕈᐊᖅᑕᐅᓯᒪᖃᑎᕗᑦ 

ᐃᓚᖓ, ᒥᔅᑕ ᕋᒻᐴᑦ, ᖃᐅᔨᓂᐊᖅᑰᖅᑐᕆᓐᓇ 

ᖃᖓᑐᐃᓐᓇᐅᓕᖅᑐᕉᖏᓐᓇ 

ᐃᕐᖑᑕᖅᑖᕐᓂᐅᓴᓕᕐᒪᑦ. ᖁᕕᐊᓱᑦᑎᐊᖁᕙᕋ 

ᐃᑦᑐᓐᖑᖅᑐᑯᓘᓂᐊᓕᕐᒪᑦ. 

 

>>ᐸᑦᑕᑐᖅᑐᑦ 

 

>>ᑲᑎᒪᓂᖅ ᓄᖅᑲᖅᑐᖅ 16:53-ᒧᐊᖅᑎᓪᓗᒍ



 

 

 


